
Êپه هکله لنډ معلوما Èکتا Ï 

دغه کتاب چي تاسي يې  /د نامتو مفکر علامه محمد اسد
 Islam atع.کال په ډيلي کي د (١٩٣٤لولئ د لومړي ځل لپاره په 

the cossroads په نامه چاپ ته وسپارل سو. چي بيا په لاهور او (
په نامه  »الاسلام على مفترق الطرق«ډېرو نورو ځايونو کي خپور سو او د 

اسلام دوراھے د ډاکټر عمر فروخ لخواپه عربي وژباړل سو بيا د (
) په نامه د رحم علي الهاشمي لخوا په اردو ژبه وژباړل سو او په پر

ع.کال دغه کتاب د ٢٠٠٤ع.کال په ډيلي کي خپور سو، په ١٩٦٨
ډاکټر محبوب سبحاني لخوا بيا په اردو ژبه وژباړل سو او د محسن 
فاراني تر تصحيح او تنقيح وروسته د دارالسلام د کتاب خپرولو د 

 ) په نامه چاپ سو.   ملت اسلامیھ دوراھے پرادارې لخوا د (نامتو 
دغه راز دغه کتاب په ډېرو نورو ژبـو هـم ژبـاړل سـوى دى او څـو 
ځلي په بېلو بېلو هيوادونو کي خپور سوى دى. ډېرو نامتو ليکوالو پـه 
بېلو بېلو ژبو پر دغه کتاب مقالې ليکلي او ستايلى او تاييـد کـړى يـې 

خپلو ليکنو کي د ماخذ په توګه ګټـه ځنـي اخيسـتې  دى او ډېرو هم په
ده. چي په دې توګه دغه کتاب او د هغه ليکوال د نړۍ په ګوټ ګوټ 
کي، په تېره په اسلامي نړۍ کي ډېر مشـهور سـوى او د يـوه غـوره او 
 منلي کتاب په توګه يې زيات لوستونکي او خوښوونکي موندلي دي. 

مانان مخـاطبوي او وايـي: په دې کتاب کي علامه محمد اسد مسل
تاسي د لوېديځ د ټـولنيزو ارزښـتونو پـه پټـو سـترګو پېښـې او تقليـد «



 اسلام د دوه لاري پر سر    ٢

پرېږدئ او د هغه پر ځـاى د خپـل اسـلامي ميـراث د سـاتلو کوښـښ 
وکړئ، کوم چي يو مهال يې څـو اړخيـز او تـاريخي پـرتمين اسـلامي 

 ». تهذيب رامنځته کړى وو
اسـلام «لاندي ليکي:  تر سرليک» د اسلام صراط مستقيم«هغه د 

موږ د دنيا پرېښوولو (ترک دنيا) تـه نـه اړباسـي او نـه مـو د روحـاني 
تزکيې په موخه د کومي پټي دروازې د پرانيسـتلو لپـاره رياضـتونو تـه 
مجبوروي. د اسلام فلسفه کومه راهبانه فلسفه نـه ده. بلکـي اسـلام د 

ى څښـتن فطرت د قوانينو سره سم د ژوند کولو کړنلار ښيي چي لو
 ». يې حکم خپل مخلوق ته کړى دى

هغه د اسلام د اخلاقي نخشې تر وړاندي کولو وروسته څرګنـدوي 
چي د لوېديز فرهنګ روحاني جرړي په بت پال رومي فرهنګ پـوري 
نښتي دي. ځکه نو بايد مسلمانان د لوېديز فرهنګ لـه خپلولـو څخـه 

تـر مـنځ ډډه وکړي. پدې چي د اسـلامي فرهنـګ او لوېـديز فرهنـګ 
کوم روحاني مطابقت نسته. په دې ترځ کي هغه د تاريخي تجربو، په 
تېره د صليبي جګـړو جـاج اخيسـتى او د اسـلام سـره يـې د لوېـديځ 

 دښمني هم څرګنده کړې ده. 
ــو ســره ســم د «وايــي:  / علامــه محمــد اســد ــديځو آرون د لوې

مسلمانو ځوانـانو ښـوونه، کومـه چـي د لوېـديځو فرهنګـي تجربـو او 
زښتونو پر بنسټ ولاړه ده، دوى ته زښـته زياتـه هلاکـوونکې ده. د ار

دغي ښووني پـه پايلـه کـي د دوى دينـي عقايـد کـرار کـرار کمـزوري 
کيږي.... د زوال په اوسني پړاو کي د ډېرو مسلمانو کورنيـو مـذهبي 
چاپېريال او عقلي معيار ډېر ټيټ سوى دى. د دې پايله دا کېداى سي 



 ٣  معلومات ډلن هکله په کتاب د 

شاته وغورځـوي يـا پـه خپـل ژوندانـه کـي د  چي نوي ځوانان مذهب
 ». مذهب مخالف چلند غوره کړي

مســلمانانو تــه نــه ښــايي چــي لــه «خبــردارى ورکــوي:  /علامــه
لوېديزو (غربي) عينکو څخه د هر څه د ليدلو او د لوېديځ (غـرب) 
د فکر د غوره کولو هيله وکړي. که هغوى غواړي چـي مسـلمان پاتـه 

ي فرهنګ په لوېديز ماده پال فرهنک بـدل سي نو بايد د اسلام روحان
 ». نه کړي

مسلمانان بايد له لوېـديزيانو څخـه يـوازي د ساينسـي «هغه وايي: 
ــته  ــد هيس ــې باي ــفه ي ــو فلس ــړي، خ ــنه وک ــو بس ــر زده کول ــو پ علوم

دغـــه راز بايـــد د مســـلمانانو پـــه ښـــوونيزو ادارو کـــي ». وغورځـــوي
حق ورنه کړل سي. اروپايي فلسفې، ادب او تاريخ ته د لومړي توب «

ځکه چي له دې څخه منفي لورو ته د نوو ځوانانو پر اوښتلو سربېره، 
د هغو په اومو ذهنونو کي پـه فطـري توګـه د لوېـديځ د فرهنـګ روح 
ځاى نيسي او پر لوېديزو ارزښتونو د ولاړ ټولنيز نظام د لېږدوني کـار 

 ». پيلوي، کوم چي د اسلام د روح خلاف باله سي
مـو خطراتـو څخـه چـي څـه اندېښـنې علامـه محمـد وګورئ له کو

څه له پاسه او يا کاله دمخـه څرګنـدي کـړي وې، هغـه اوس  /اسد
په ډېره بېروونکې او مجسـمه بڼـه زمـوږ پـه وړانـدي راڅرګنـد سـول. 
اوس په اسلامي نړۍ کي د لوېديزو زده کړو د پراختيـا لـه املـه زمـوږ 

دى. لوېديز تهذيب  نوى توکم د خپلي پېژندني له بحران سره مخامخ
په خپلـو ټولـو شـيطاني وسـايلو پـر اسـلام بانـدي بريدونـه کـوي او د 

 اسلامي ټولني ستني يوه يوه کوي او بې ځواکه کوي يې. 

تـر سـر ليـک لانـدي » حـديث او سـنت«د  /علامه محمد اسد
اسلام د ژوندانه د ټولو اړخونـو لپـاره داسـي لارښـووني لـري «وايي: 

زياتېدلاى سي او نه کمېدلاى سي. قـرآن کـريم چي نه په هغو کي څه 
چي موږ ته څه تعليم راکـړى دى مـوږ بايـد هغـه پـه  ج او رسول ال�ه

بشپړه توګه غوره کړو، که نه د هغه له ارزښتونو او ښېګڼو څخه به بې 
 ». برخي پاته سو

په ټولو چـارو کـي پـر سـنتو «هغه د سنتو د اهميت په هکله وايي: 
م کړنه ده او د سنتو پرېښوول د اسلام له حقيقت باندي کړنه، پر اسلا

 ». څخه مخ اړول باله سي
لکـه چـي «د کتاب په وروستي نتيجه اخيستونکي باب کي ليکـي: 

ځيني مسلمانان فکر کوي، موږ ته د اسلام د اصلاح کولـو څـه اړتيـا 
هغه موږ ». نسته، ځکه چي اسلام له هره پلوه مکمل او بشپړ دين دى

اســـلام پـــه اړه د خجالـــت د احســـاس او معـــذرت وربـــولي چـــي د 
موږ ته ښايي چي «غوښتونکې رويه خوشي کړو او په ټينګه وايي چي 

يو ځل بيا د اسلام هغه معيار رامنځتـه کـړو چـي پـر محـک يـې دنيـا 
 ». ازموينه کړې ده

او له دين  رشتيا داده چي د اسلامي امت د بخولو او بدمرغيو
عمل نه کولو په دې پېر کي د علامه د مخ اړولو او په هغه د  څخه

باله سي. ځکه نو  )د غه کتاب د لاري بلېنده (ډېوه /محمد اسد
د  أموږ وپتېيل چي دغه له ارزښته ډک او نامتو اثر د لوى څښتن

د سپېڅلي دين د ننګي او بيا احيا په موخه او د خپلو  رضا او د اسلام
وژباړو. هيله ده  پښتوافغانو وروڼو د چوپړ لپاره په ګرانه ملي ژبه 



 ٥  معلومات ډلن هکله په کتاب د 

پر دې او هغه دنيا زموږ د ګردو مسلمانانو د  زموږ دا وړوکى خدمت
 خير او ژغورني لامل سي. والسلام.



 

 

 لږ هم Ï لیکوáÇ په هکله

په تېره پېړۍ کي يو ستر نوى مسلمان سوى  /علامه محمد اسد
)) وو. Leopold Weissعالم وو. د هغه لومړنى نوم ليو پولـډ وئـيس 

)) په يوه يهودۍ کورنۍ کـي Livowع. کال د اتريش د ليوو ١٩٠٠په 
(ديهودو د فقهي ښوونکو ملايانو) په کاله کي وزېږېد. (اوس ليـو پـه 

 او پلار يې مـدافع وکيـل پولينډ کي شامل دى). نيکه يې يهودى ملا
وو. په کوچنيوالي يې د دوى د کورني دود سره سـم عبرانـي او آرامـي 
ژبي زده کړې او د تلمود، بايبل او فارغوم مذهبي کتـابونو تعلـيم يـې 

ع.کال چي لومړۍ نړۍ واله جګړه ونښته هغه د ١٩١٤ترلاسه کړ. په 
ېد او پـه ښوونځي زده کوونکى وو. دغه مهال له ښوونځي څخه وتښت

جعلي نامه پوځ ته شامل سو. خو د هغه د پلار د شکايت له امله يـې 
د عمر د لږوال په سبب بېرته له پوځ څخه وايست. د جګړې تر پايته 
رســېدو وروســته يــې د فلســفې او هنرونــو پــه څانګــه کــي د ويانــا پــه 
پوهنتون کي لوړي زده کړي وکـړې او لـه دغـه پوهنتـون څخـه يـې د 

 اې) سند تر لاسه کړ. ماسټرۍ (ايم 

 :  خپله لیکيعلامه محمد Çسد پ

د تحصـــيل پـــه دوران کـــي مـــي د شـــعور ســـترګي کـــرار کـــرار « 
خلاصېدلې او پوهېدلم چي ټوله اروپا په ستره روحـي نـاکراري اختـه 
ده، مــذهبي او روحــاني ارزښــتونه لــه منځــه ځــي او د پيســه پــالني او 

ي. پر هر اروپـايي خطـرې مادياتو رپۍ په ډېره چټکتيا سره پورته کيږ



 ٧  هکله په ليکوال د هم ږل 

او بېري سيورى اچولى، په تېره ځوان توکم په تورو تيارو کي لالهانده 
ګرځـي او هغـو پوښـتنو تـه جـواب نـه مـومي چـي د دوى اذهـان يــې 
پرېشانه کړي دي. اروپا په يوه داسي بخوله اخته وه چي خلکو يې لـه 

رتـه بلـه ځان پالني، خود غرضۍ، پيسه پالني او لنډ مهالو خونـدونو پ
 ». موخه نه درلوده

ع.کـال لـه ويانـا څخـه ١٩٢٠بالاخر هغه پوهنتـون پرېښـود او پـه 
پراګ ته ولاړ. هلته ډېر مهال د بې کارۍ او لوږي سره مخامخ سو او 
پر خپلو پښو درېدو لپاره ډېر وځغاست. پـاى پـه يـوه خبـري آژانـس، 

ــي« ــوز ايجنس ــراف ني ــډ ټيليګ ــته» يونايټي ــوني او وروس ــي د تليف د  ک
خبريال په توګه وټاکل سو. د هغـه يـو مامـا د بيـت المقـدس پـه يـوه 

ع.کال په پسـرلي کـي د هغـه پـه بلنـه ١٩٢٢روغتون کي مامور وو. د 
هلته ولاړ. د دغه کال په وروسـتيو کـي هغـه پـه منځنـي ختـيځ کـي د 

ــګ ( ــر زايټون ــدې فرينکفرټ ــۍ جري ــامتو جرمن ــوې ن  Frankfurerي
Zeitungه توګه وټاکل سو. هلتـه ده تـه څرګنـده ) د ګرځنده خبريال پ

سوه چي څنګه د اروپا ټول ځواکونه پـه يـوه سـلا مسـلمانان د خپلـو 
مظالمو هدف ګرځوي او له مذهبي، فرهنګي، ټـولنيزو، اقتصـادي او 
سياسي پلوه يې فلجوي او عزت او پرځان وېسا يې له منځه وړي. په 

هغو پاليسي څونه غير تېره په فلسطين کي د عربو او يهودو په هکله د 
 انساني ده. 

ع.کال هغه مصـر تـه ولاړ بيـا د دغـه کـال پـه دوبـي کـي ١٩٢٣په 
بيرته بيت المقدس ته وخوځېد، بيا له هغه ځايه دمشق ته رهي سـو. 
هلته يـې داسـلامي عالمـانو سـره ليـدني کتنـي وسـوې، د هغـه ځـاى 
ــر وخــت يــې پــه  ــي مراکــز يــې هــم وکتــل او ډې ــور دين مســاجد او ن

بتونونو کي تېرېدى. دغه مهال بې عربي ژبه څه زده کړه او د قرآن کتا
کريم په لارښوونو د جرمني او فرانسوي ژباړو په مټ پـوه سـو، چـي 

ع. کـال ١٩٢٣بالاخره د اسلام د حقايقو سره په ښه توګه بلد سـو. د 
په مني کي له سوريې څخه اروپا ته ولاړ. دغه مهال د اروپا انځورونه 

ورته وايسېدل او د هغه ځـاى وګـړي ذليـل او نـاولي پـه بالکل پردي 
 نظر ورغله اوپه دنيا پسي د دوى له منډ ترړو يې بد راغله. 

ع.کال په پسرلي کي د فرينکفرټر زايټونګ جريـدې لخـوا ١٩٢٤د 
بيا مصر ته واستول سو. دغه مهـال يـې د ژورنـاليزم پـه نړۍکـي ښـه 

امع الازهـر د ځـوان او دريځ ترلاسه کړى وو. په دې ترځ کي يې د ج
متبحر اسلامي عالم امام مصطفى مراغي سره وليـدل او د دينونـو پـه 
هکله يې معلومات ځني تر لاسه کړل. اوس نو هغه ته د قرآن کريم له 
مطالعې، د عربو د ژوندانه له مشـاهدې او د شـيخ مراغـي لـه وينـاوو 

چـي د  څخه په ډېره څرګنده توګه جوته سـوه او دې پـايلي تـه ورسـېد
اروپايانو په دماغونو کي چـي لـه اسـلام څخـه څـه انځـور سـته هغـه 
ګردسره په مسخ سوې بڼه ور ښوول سوى دى. اوس هغه بالکل ډاډه 
سوى وو چي په اسلام کي د دين او يوې ضابطې په حيث هيڅ کمـى 
نسته او د مسلمانانو زوال د اسلام د خـامۍ لـه املـه نـه دى، بلکـي د 

او فرهنګي زوال يو لامل دى او هغه دا چي هغو د  مسلمانانو د ټولنيز
مهالونو په تېرېدو سره پر اسلامي تعليماتو باندي د هغو د روح سـره 

 سم کړنه پرې ايښې ده.
دغه مهال هغه له شمالي افريقا څخه نيولې د افغانستان د پامير تر 
لوړو څوکو ټوله اسلامي نړۍ وغوښته او بيا يې تقريباً خپل ټول عمر 

ع.کال په وروستيو کي چي هغه ١٩٢٥ه همدې سيمو کي تېر کړ. د پ

له هرات څخه کابل ته تى د منځني افغانستان پـه واورو پوښـلو نـاوو 
زړه او کاته دواړه وړل. په لار کي د هغه آس ګوډ غوندي سو، د پښو 
نالونه يې سست سوي وه او په دوو مېخونو بنـد وه. ځکـه نـو د هغـه 

 نژدې ښارګوټي د هزاره جاتو دايزنګي ته بوتى.  افغان ملګري دوى ته
د هزاره جاتو والي هم هلته اوسـېدى، ځکـه نـو هغـه د دغـه والـي 
ليدو ته ورغى. والـي د اعليحضـرت امـان ال�ـه شـاه غـازي لـه نـژدې 
خپلوانو څخه وو. د هغه د ډېر ټينګار له امله يې دوې ورځـي ورسـره 

 تېري کړې. علامه صاحب فرمايي: 
ښـام  د مېلمسـتيا تـر ډېـري ښـې او مکلفـي ډوډۍ خوړلـو بل ما« 

وروسته يوه افغان پـر سـتار بانـدي د داود او جـالوت کيسـه واورول. 
سندره په پښتو وه او والي ماته د هغې لنډ لنډ ټکي بيانول. په پاى کي 
والي تبصره وکړه او ويې ويل داود کمزورى وو، خو ايمان يـې قـوي 

ه: د دې په خـلاف تاسـي پـه شـمېر ډېـر وو. ما سمدستي ورغبرګه کړ
ياست، خو د ايمان له مخي کمزوري ياست. د دې خبري پـه اورېـدو 
سره زما کوربه ماته په اريانتيا سره وکتل. زه څه وارخطا غوندي سوم 
او د ډول ډول سوالونو په مطرح کولو سره مي د خپلي خبري د تاويل 

ځـانونو بانـدي ډاډ  کوښښ وکړ او ومي ويل: مسلمانانو ولي پرخپلـو
او اعتمــاد هېــر کــړى دى؟ د هغــو د عظمــت او ســترتوب لمــر ولــي 
تندري نيولى دى؟ د هغو د علم او هنر وړتياوي ولي کمـزوري سـوي 
دي؟ آيا نه سي کېداى چي مسـلمانان لـه همـت څخـه کـار واخلـي او 
بېرته د هغه ځلاند او پـرتمين ديـن لـوري تـه وروګرځـي؟ دا څونـه د 

چــي هغــه مصــطفى کمــال اتــاترک چــي اســلام هــيڅ عبــرت خبــر ده 
ارزښت نه ورته لري د مسلمانانو په سترګو کي د اسلام د بيا رغښت 

(رنسانس يا نشاة ثانيه) اتل جوړ سوى دى. زما کوربـه پـه ځيـر ځيـر 
راته کتل او چي زما خبري خلاصي سوې نو يـې وويـل: تـه مسـلمان 

ــه وا ــه ولــي کلمــه ن ــه پــوهېږې، ت ــه يــې خــو پــه ځــان ن ــه ن يــې او څل
مسلمانېږې، ځکه تا د زړه له کومي اسلام منلى دى. ما ورتـه وخنـدل 
او ورته ومي ويل: زه نه يم مسلمان، خو ما په اسلام کـي يـوه عجيبـه 
ښکلا ليدلې ده او کله چي زه وينم چي د دې دين پيروان هغه په لوى 

 ». لاس بد رنګه کوي ډېر په غوسه کيږم
پر علامـه محمـد اسـد ډېـر سـتر اغېـز  د دې ځوان والي دې خبرو

وکړ. هغه په افغانستان کي تر څو اونيو سـياحت وروسـته روسـيې تـه 
کلنـۍ  ٢٦ولاړ او له هغه ځايه اروپا ته ستون سو. دغه مهال هغـه پـه 

کي واده وکړ. مېرمنـي يـې هـم د ده خبـري ومنلـې. دواړو بـه د قـرآن 
 بحث کاوه. کريم ژباړه لوستل او د هغه پر لارښوونو به يې 

ع.کال په سپتمبر کي يوه شپه دواړو برلين ته په ټرين کي ١٩٢٦د 
 سفر کاوه. په دې هکله خداى بخښلى علامه ليکي: 

موږ ته پر مخـامخ سـيټ دوه تنـه مېـړه او مېـرمن ناسـت وه. لـه « 
کالو، د الماسو له ګوتميو، او کړو وړو څخه شتمن ښکارېدل، خو په 

کومـه نخښـه نـه ليـدل کېـده. ډېـر بـې  څېرو کي يـې د خوښـۍ او ډاډ
ــدل چــي  ــي لي ــل او وم ــا شــاوخوا وکت ــرجن اېســېدل. م برخــي او وې
هرڅوک خوشاله ښکارېدى، د هغه پر څېـره مـي هـم د يـوه پـټ غـم 
 نخښه وليدل، دونه پټ چي له دوى ټولو څخه يوه هم نه احساساوه. 
ما خپل دغه احساس خپلي مېرمني تـه ووايـه. هغـې هـم زمـا خبـر 

. رشتيا چي داسي ښکارېدل لکه دغه خلـک چـي پـه دوږخ کـي ومنل
ژوند کوي. کله چي بيرته کورته را ستانه سوو د مېز پـر سـر مـي هغـه 

قرآن وليد چي ما يې تلاوت کاوه. مـا وغوښـتل چـي قـرآن کـريم بنـد 
کړم او په المارۍ کي يـې کښـېږدم چـي نـاببره مـي سـترګي د قـرآن د 

 ې:پرانيستي پاڼي پر دې سوره ونښت
لهَۡٮُٰ�مُ ٱ�ََّ�ثرُُ ﴿

َ
ٰ زُرُۡ�مُ ٱلمَۡقَابرَِ  ١� ُ�مَّ  ٣َ�َّ سَوفَۡ َ�عۡلَمُونَ  ٢حَ�َّ

وُنَّ ٱۡ�َحِيمَ  ٥َ�َّ لوَۡ َ�عۡلَمُونَ عِلۡمَ ٱۡ�قَِِ�  ٤َ�َّ سَوفَۡ َ�عۡلَمُونَ  ُ�مَّ  ٦لََ�َ
هَا َ�ۡ�َ ٱۡ�قَِِ�  وُ�َّ  . [سورة التكاثر] ﴾٨يوَۡمَ�ذٍِ عَنِ ٱ�َّعيِمِ  لُنَّ  َٔ ُ�مَّ لتَُۡ�  ٧لََ�َ

تاسي د شتمنۍ په ګټلو کي ډېر زياتوب او يو لـه بلـه پـه ډېرولـو «ژباړه: 
کي لېوالتيا په غفلت کي اچولي ياست. تر دې پوري چي (په دې فکر کي) 
د قبر څنډي ته ورسېدلاست. هيڅکلـه داسـي نـه ده، ډېـر ژر بـه تاسـي پـوه 

هيڅکله داسي نه ده، ډېر ژر به تاسي پوه سـئ. کـه تاسـي  سئ. بيا (واورئ)
د باوري پوهي له مخـي (د دې چلنـد پـه عاقبـت) پوهېـدلاى (نـو ستاسـي 
چلند به دغسي نه واى). تاسـي بـه هـرو مـرو دوږخ وګـورئ، بيـا (واورئ) 
چي تاسي به په يقين سره هغه وګـورئ. بيـا بـه هـرو مـرو پـه هغـه ورځ لـه 

 . »و په هکله جواب وغوښتل سيتاسي څخه د دې نعمتون
زه د يوې شېبې لپاره هيښ ودرېدلم، ما فکر کاوه چي کتـاب زمـا 
په لاس کي پر خوځښت راغلى دى. ما خپلي مېرمني تـه ور ږغ کـړه: 
وګوره، آيا دا د هغه څه جواب نه دى چي موږ تېره شـپه پـه ريـل کـي 

بلکـي وليدل؟ موږ ته نه داچي زموږ د سوال جواب راکړه سـوى وو، 
په دې اړه شکوک او شبهې هم پاى ته رسېدلي وې. موږ ومنل چي دا 

هغه کتاب دى چي ديارلس سـوه کالـه  أپه رشتيا سره د لوى څښتن
نازل سوى وو. خو پـه هغـه کـي پـه ډېـره  ج دمخه پر حضرت محمد

څرګندتيا سره داسي وړاند وينه سوې وه چي زموږ له پېچلي ماشـيني 
 دور کي نه وي پلې سوې. دور پرته به په کوم بل 

اوس زما باور سو چي قرآن د کوم انسان د حکمت او پـوهي پايلـه 
نه ده. انسان چي هرڅونه پوه او د حکمت څښتن سي بيا هـم د هغـه 
عذاب وړاند وينه نه سي کولاى چي شلمي پېـړۍ تـه ځـانګړې سـوې 

 ده. 
ه بله ورځ زه د برلين د مسلمانانو د ټـولني مشـر تـه ورغلـم او ورتـ

ومي ويل چي زه اسلام منم. هغه په ما د شهادت کلمه وويل او ويـې 
ويل چي ستا نوم ليو پولډ دى او په يوناني ليو زمري ته وايي، لـه دې 

 امله موږ تاته سر له نن څخه محمد اسد وايو. 
څو اوونۍ وروسته زمـا مېرمنـي هـم اسـلام راوړ. تـر دې وروسـته 

 ». موږ اروپا د تل لپاره پرېښوول
په دې توګه علامه محمد اسد د اسـلام پـه سـپېڅلي ديـن مشـرف 

او اسـد  LEOراغلـى دى چـي د   LEOسو د ده په پخواني نامـه کـي 
 دواړو معنا (زمرى) ده. 

د اسلام تر منلو وروسته محمد اسـد د سـعودي عربسـتان د پاچـا 
ملک عبدالعزيز سلاکار وټاکل سو. هغـه د حـج فريضـه ادا کـړه او د 

) سـره ١٩٣١ـ  ١٨٦٢او ليـث الصـحرا عمـر المختـار ( شيخ الشهدا
يې په جهاد کي هم برخه واخيسته. په دې تـرځ کـي هغـه عربـي ژبـه 
زده کړه او د اسلام تـاريخ يـې مطالعـه کـړ. څنګـه چـي هغـه پـه مکـه 
مکرمه او مدينه منوره کي واوسېد نو په هغو اصلي حـالاتو کـوم چـي 

وې انـدازې پـوه سـو. لـه اسـلام پکښـي تبليغـاوه تـر يـ ج رسول کريم
مطالعې او موازنې څخه د هغه دا يقين سو چي د مسـلمانانو د خپلـو 
لنډ فکريو او خاميو سره سره د اسـلام روحـاني او ټـولنيز نظـام اوس 
هم د انسانيت لپاره ډېر ستر محرک ځواک دى. له دې امله د علامـه 



 ١٣  هکله په ليکوال د هم ږل 

ــدي کــول  ــا راژون ــاوو منځــى د اســلام بي ــو بوختي محمــد اســد د ټول
وګرځېد. هغه په سعودي عربستان کي تر شپږو کـالو تېرولـو وروسـته 

ع.کال يې همدغه کتاب پـه ډيلـي کـي خپـور ١٩٣٤هند ته ولاړ او په 
ډېـرو پوهـانو، پـه تېـره د علامـه اقبـال او کړ. دغه مهال هغه د هند د 

سيد ابوالاعلى مـودودي رحمـة ال�ـه عليهمـا سـره وپېژنـدل. هغـه پـه 
 واوسېدى.  وټ) کي همدارالاسلام (پټان ک

د پاکستان تر جوړېدو وروسته علامه محمد اسد پـه لاهـور کـي د 
ــا د  ــا رغــوني مســؤول وټاکــل ســو. بي ــديز پنجــاب د اســلامي بي لوې
پاکســتان د بهرنيــو چــارو پــه وزارت کــي پــه دنــده وګومــارل ســو. د 
پاکستان د اسلامي اساسي قانون د جوړولو د ډلي غـړى هـم وو. بيـا 

ملتونو کي د پاکستان د استازي په توګه هم دنده ترسره  يې په ملګرو
ــاب  ــل کت  ROAD TO» روډ ټــو مکــه«کــړه. دغــه مهــال د هغــه ب

MAKKAH هم خپور سو. دغه کتـاب د هغـه د اسـلام راوړلـو پـه ((
بيا د (الطريق الى مکة) په نامه وژباړل سو هکله مفصله کيسه ده چي 

متو مســلمان عــالم او ســينمايي فلــم هــم ځنــي جــوړ ســوى دى. د نــا
مړيني څو کالـه وروسـته علامـه محمـد  محمد مارماډيوک پکتهال تر

د مياشتيزي مسـؤول مـدير سـو. د عمـر پـه » اسلاميک کلچر«اسد د 
وروستيو کي هغه د مراکش طنجې ته ولاړ او د اسپانيې په جبـر الټـر 
(جبــل الطــارق)کي يــې ـ کــوم چــي لــه درو پېړيــو را پــه دې خــوا د 

ر ولکه لاندي دى ـ استوګنه غوره کړه. د هغه د قرآن کـريم انګرېزانو ت
ــه The Message of The Quranژبــاړه او تفســير د  ــه نامــه پ )) پ

ع.کال له دارالاندلس، جبرالټر څخه خپور سو. دغه راز هغه د ١٩٨٠
بخاري شريف څه برخي هم وژباړلې او يو شمېر نور ګټور کتابونه يې 

ع. کال په فرورۍ کي ١٩٩٢مد اسد د هم ليکلي دي.  پاى علامه مح
په جبرالټر کي وفات سو او د هغه د وصيت سـره سـم د اسـپانيې پـه 
ګريناډا (غرناطه) کي د مسلمانانو پـه هـديره کـي خـاورو تـه وسـپارل 

 سو. 
ع.کال د ويانا ښاروالۍ په دغـه  ٢٠٠٨د خبري رسنيو له خولې په 

اڼۍ مخي ته واقـع ده ښار کي يوه عامه اُرشو چي د ملګرو ملتونو د م
 د مراسمو په ترځ کي د علامه محمد اسد په نامه ونومول.



 

 

 Ï لیکوáÇ څرګندæني

 !الحمد الله وحده والصلاة والسلام على من لا نبي بعده

ـــاظو د  ـــه صـــحيحو الف ـــدي او پ ـــړۍ وړان ـــاب نيمـــه پې دغـــه کت
ع.کال په منـي کـي ليکـل سـوى وو او د لـومړي ځـل لپـاره پـه ١٩٣٣
ع.کال په ډيلي کي خپور سو. بيا په لاهور کي هم خپور سو. ما ١٩٣٤

په دې کتاب کي د خپل توکم مسلمانانو ته ويلي وه چي د لوېـديزيانو 
تقليد پرېږدي، د هغه پر ځاى د خپل د ټولنيزو ارزښتونو د پټو سترګو 

اسلامي ميراث د خوندي کولو کوښښ وکړي کوم چي يـو مهـال يـې 
 رامنځته کړى وو. » اسلامي فرهنګ«هر اړخيز، پرتمين او تاريخي 

کلــه چــي لا هندوســتان نــه وو وېشــل ســوى، پــه انګرېــزي پوهــو 
مسلمانانو پر اسلامي موضوع باندي زما د دغـه لـومړني کوښـښ هـر 

ى وکړ. د ا کتاب څو ټپاله نور هم چاپ سو. بيا د دې کتاب عربي کل
ژباړه خپره سوه. دې ژباړي د انګرېزي کتاب په پرتله د منځني ختـيځ 
پر لوستو وګړو زښت زيات اغېز وښند. د دې کتـاب د زيـات هرکلـي 
له امله نورو مسلمانو ليکوالو هم دې ته ورته کتابونه وليکل. دوى زما 

نـوره هـم پراخـه کـړه. هـر » اسلام د دوه لاري پر سر«اصلي موضوع 
ليکوال د خپلو خپلو ذهني تمايلاتو سـره سـم پـه بېلـو بېلـو بڼـو او پـه 
مختلفو کچو د هغي خبري کوښښ وکړ چي مـا پـه خپـل کتـاب کـي 
کړې ده، خـو هغـوى هغـو نتيجـو تـه نـه دي رسـېدلي کـومي چـي مـا 

ېدلى وم، پـر هغـو اخيستي وې. زه چي کومو پايلو تـه هغـه مهـال رسـ

اوس هم ولاړ يم. د نورو ليکوالو نتيجې زما د نتايجو بېخي بر عکس 
وې. د کتاب ليکلو پر مهال زما موخه داوه چي په مسـلمانانو کـي د ا 
شعور را ويښ کړم چـي دوى لـه ټـولنيز او فرهنګـي پلـوه د لوېـديزي 

چـي  ډېري پياوړي ټولني څخه توپير لري. دغه راز زما بله موخه داوه
په خپلو ارزښتونو د دوى وياړل زيـات سـي او پـه دوى کـي دا ولـولې 
پيدا سي چي خپلي دوديزي اډانې او ادارې خوندي کړي څو د بنسټيز 
توپير شعور پکښي ژونـدى سـي او پـر مسـلمانانو چـي د پېړيـو پېړيـو 
څخــه د جمــود حالــت واکمــن دى، لــه هغــه څخــه را ووزي او دغــه 

ي ډګر کـي پـه تخليقـي ځـواک واړوي. پـه شعور يو ځل بيا په فرهنګ
خونــدي «(احيــا) او » بيــا رغونــه«کتــاب کــي ټــول زور او ټينګــار پــر 

باندي دى. په دې توګه چي موږ ته ښايي زموږ هغه پخـوانۍ ». ساتنه
اډانې، ادارې او ارزښتونه خوندي کـړو چـي اوس هـم د دې حقيقـت 

ک دى، سره مطابقت لري چي اسلام پخپله فرهنـګ زېږوونکـى ځـوا
او د قرآن او سنتو د روح سره سم د اسـلامي نظريـې د بيـا راژونـدي 

 کولو اړتيا ده. 
د ليکلو پر مهال چي زمـا کومـه ». اسلام د دوه لاري پر سر«خو د 

موخه وه، د هغې په هکله ځيني مسـلمان لوسـتونکي ناسـم پوهېـدلي 
ه وه وه. او زما د فرهنګي تخليقيت د بلني په هکله پـه بشـپړه توګـه نـ

پوهېدلي او داسي فکر ورسره پيدا سـوى وو چـي پـه تېـرو پېړيـو کـي 
چي د مسلمانانو د زوال کوم صورت حـال وو، د هغـه مهـال ټـولنيزو 

 اډانو او ادارو ته بېرته ورګرځېدل د مهال اړتيا ده. 
اما زما چي څه موخه وه دغه فکر د هغې خـلاف وو. پـه اسـلامي 

يا کيـږي، هغـه د قـرآن او سـنتو د  نړۍ کي چي څه بيا رغونه سوې او



 ١٧  ندونيګرڅ ليکوال د 

رشتيانيو اقدارو او ارزښتونو بيا رغونه نه ده. يـو ډول انتشـار او تيـت 
ــو  ــر مســلمانان دې تــه چمت ــه ســوې ده. ځکــه ډې ــا رامنځت او پــرک تي
ښکاري چي په منځنيو پېړيو کـي چـي اسـلامي نـړۍ کـومي ټـولنيزي 

وې، هغه دي  اډانې او ادارې او د فکر او عمل کومي لاري غوره کړي
په پټو سترګو ومنل سي. په داسي حال کي چي اړتيا دې تـه ده چـي د 
اسلام هغي ايډيالوژۍ ته په پوره جرأت ور وګرځـو چـي د اسـلام پـه 
رشتيانيو لاسوندونو او اسنادو، لکه قرآن او سنتو کـي څرګنـده سـوې 

 ده. 
په اسلامي نړۍ کي چي نن مهال کوم دردوونکى بېلتـون او يـو لـه 

ه ليري والـى را منځتـه سـوى دى د هغـه د ليـري کولـو لپـاره د دې بل
کتاب نوى او بيا ځلي کتل سوى چاپ په دې هيله وړاندي کـوم چـي 

ع.کال چاپ چـي د ١٩٣٤د نن مسلمان ته داسي ګټه ورسوي، لکه د 
هغه مهال ځوانانو ته ورسـول. نيمـه پېـړۍ وړانـدي چـي دغـه کتـاب 

چـي کـومي پېښـي را منځتـه سـوي خپور سو له هغه وروسته تر اوسه 
دي، د هغو له امله د نن مسـلمان ځوانـان د دې کتـاب پـه معنـاوو او 
مطالبو ډېر ښه پوهيږي، او هيله ده چي دغه کتاب خوښ هم کړي. د 
هغو په وړاندي چي کومي ستونزي پرتې دي دغه کتاب بـه د هغـو پـه 

 ليري کولو کي مرستندوى جوت سي. 
 طنجه (مراکش)
 محمد اسد

 ع. کال١٩٨٢



 

 

íمخکنۍ خبر 

پر انسانيت باندي په پخوا کي داسي فکري خپراوى او انتشار لکـه 
اوس چي په اخته دى په ندرت سره راغلى دى. يـوازي دا نـه ده چـي 
موږ په داسي بې شمېرو ربړو کي راګير يو چي د هغو لپاره د يوه نوي 
او بـــې ســـاري حـــل اړتيـــا ده، بلکـــي دغـــه ربـــړي پـــه داســـي ډول 

ن موږ خبر هم نـه يـو. پـر هـره ټولنـه راڅرګنديږي چي له هغو څخه ا
بنسټيز بدلونونه راځي، خو هر ځاى د بدلون سير او پلي کېده بېل بېل 
وي. د دې سره سم هرځاى د بدلون ترشـا يـو ځـواک پـه پرلـه پسـې 

 توګه کار کوي. 
د اسلامي نړۍ حال هم همدغسـي دى. دلتـه هـم مـوږ وينـو چـي 
پخوانۍ لاري چاري، خيالات او اندونه ورو ورو له منځه ځي او نوي 
نوي شيان د هغو ځاى نيسي. په دې هکله پوښتني راپورته کيږي چي 
دغه بدلونونه موږ کومي خواته بيايي؟ دابه لا څونه نور پرمخ ځي؟ او 

موخو او مقاصدو سره تـر کومـه ځايـه سـمون دا د اسلام له فرهنګي 
 خوري؟ 

موږ په دې واړه کتاب کي دغو ټولو پوښتنو تـه مفصـل جـواب نـه 
دى ورکړى، يوازي مـو دا پوښـتنه د بحـث موضـوع ګرځـولې ده چـي 
مسلمانان بايد د لوېديز (غربي) فرهنګ په هکلـه څـه کـړنلاره غـوره 

و مـوږ د اسـلام کړي. څنګه چي دغه موضوع ډېره پراخه ده، ځکـه نـ
پر ځينو بنسټيزو اړخونو هم خبري کوو. د سنتو په هکله پـه ځـانګړې 
توګه بحث سوى دى. دلته د دې پراخي موضوع يوازي لنډيز وړاندي 



 ١٩  خبري ۍمخکن 

کېداى سي. ځکه چي د تفصيل لپاره ضخيم کتابونه په کـار دي. زمـا 
يقين دى چي دغه لنډ کتابګوټى به پر يوه ډېره مهمه مسـئله بانـدي د 

 ر کولو ډېر ښه محرک جوت سي. غو
اوس يوڅه زما پـه اړه لـيکم، ځکـه څـوک چـي اسـلام منـي او بيـا 
مسلمانانو ته څه وايي، نو هغوى دا حق لري چي پوه سـي چـي هغـه 

 اسلام څنګه او ولي قبول کړ. 
ع.کال له خپل هيواد اتريش څخه د اروپا د ځينو وتلو ١٩٢٢ما په 

اخبارونو د ځـانګړي اسـتازي پـه توګـه افريقـا او آسـيا تـه سـفر وکـړ. 
وروسته ما نژدې ټول عمر په اسلامي ختيځ کـي تېـر کـړ. زمـا چـي د 
کومو ولسونو سره اړيکي سوې، د هغو سـره پـه پيـل کـي زمـا علاقـه 

ي وه. په دې دوران کي ما وليـدل چـي هلتـه يوازي د يوه بهرني غوند
يو داسي ټولنيزچوکات او د ژوندانـه نظريـه دود او رايجـه ده چـي لـه 
اروپايي نظام څخه بالکل بنسټيز توپير لري. لومړى زما له دې املـه د 
ژوندانه لـه دغـه تصـور سـره مينـه پيـدا سـوه چـي دا د اروپـا د بېړنـي 

ونه ډک دى او د انسـان سـره هـم ماشيني ژوندانه په پرتله ډېر له سـک
په ډېره مينه او دوستي کړنه کوي. دغـي مينـي زمـا سـره کـرار کـرار د 
دواړو نظامونو تر منځ د توپير د لاملونو د څېړنـي شـوق پيـدا کـړ. پـه 
دې توګه زما د مسلمانانو د مذهبي تعليماتو سره مينه پيدا سوه. دغـه 

م ومنم. خو همدغـه حـال مهال زما مينه دونه ژوره نه وه چي زه اسلا
ماته د يوې پرمختيا خوښي انساني ټولني نوې نړۍ څرګنـده کـړه يـوه 
داسي نړۍ چي داخلي شخړي يې لږ تر لږه دي او د ورورۍ رشتيانۍ 
ولولې پکښي تر زياتو زياتي دي. د اسلام مذهبي تعليمـاتو چـي کـوم 

څخـه غوره امکانات څرګند کړي وه، د نننيو مسلمانانو ژوند له هغـو 

ډېر ليري سوى دى. اسـلام پـر پرمختـګ او خوځښـت ټينګـار کـړى 
دى، خو نن مسلمان لټ او جامد ګرځېدلى دى. په اسلام کي د فراخ 
زړه درلودلو او د ځان ښندلو لپاره پر چمتو کېدو ټينګار کيـږي، خـو 
نننى مسلمان تنګ نظره سوى او د ژوندانه د هوساييو او خوندونو په 

 . محبت اخته سوى دى
پــه دغــو خبــرو بانــدي پوهېــدني زه وهڅــولم چــي د مســلمانانو د 
تېرمهال او اوسني حالت د توپير معما حل کـړم. ځکـه نـو مـا وپتېيـل 
چي مسئله په ډېره ژوره توګه وڅېړم. ما خپل ځـان د اسـلام پـه کـړۍ 
کي احساس کړ. دا مازي يوه عقلي تجربه وه. په ډېره لنـډه مـوده کـي 

تـه څرګنـده سـوه چـي د مسـلمانانو ټـولنيز او دغه معما حـل سـوه. ما
فرهنګي زوال صرف يو لامل لري او هغه دادى چي دوى پر اسـلامي 
تعليماتو باندي د هغو د روح سره سم عمـل پـرې ايښـى دى. اسـلام 
اوس هم موجود دى. خو د هغه روح غيبه سوې ده. کوم عنصر چـي 

مـزورۍ يو وخت مسلمانان ځواکمن کـړي وه، هغـه اوس د دوى د ک
لامل جوړ سوى دى. له پيله اسلامي ټولنه يوازي پر مـذهبي بنسـټونو 
ولاړه وه. اوس دغــه بنســټونه کمــزوري ســوي دي، او دغــو کمــزورو 
بنسټونو فرهنګي چوکاټ هم کمزورى کړى دى او کېداى سي چـي د 

 فرهنګي چوکاټ د له منځه تلو لامل هم سي. 
ه د عمـل وړدي. پـه اسلامي تعليمات بالکل واضح او له هـره پلـو

دې خبره چي هرڅونه زه پوهېدم، هغونه يـې د جـواب مونـدلو لپـاره 
ناکراره کېدم. او ويل به مي چي مسلمانانو ولي پـه خپـل ژوندانـه کـي 
پر دغو تعليماتو کړنه پرې ايښې ده. ما پر دې مسئله باندي د ليبيا لـه 

آبنـا د  بېديا څخه نيولې د پـامير تـر غرونـو پـوري او د باسـفورس لـه

عربــو تــر ســمندرګي پــوري د پرتــو ډېــرو هيوادونــو د ډېــرو مســلمانو 
مفکرينو سره خبري وکړې. بيا د هغه سوال د حل کولو پـه لېونتـوب 
اخته سـوم چـي لـه املـه يـې پـه اسـلامي نـړۍ کـي زمـا نـوري علمـي 
بوختياوي پاى ته ورسېدلې. ما د يوه نا مسلمان پـه توګـه د اسـلام پـه 

د مسلمانانو سره د اسلام په اړه د هغو پر بې پروايي  ننګه او دفاع کي
او پر اسلام د کړني نه کولو په هکله خبري کولې. په مـا کـي چـي کـوم 

ع.کال ١٩٢٥بدلون راتى ما هغه نه احساساوه، تردې چي يوه ورځ د 
تـه «په مني کي د افغانستان په غرونو کي يوه ځوان والي ماتـه وويـل: 

زه د دې خبرو پـه اورېـدو ». ان نه پوهېږېمسلمان سوى يې خو په ځ
سره اريان پاته سوم او څه مي نه سـواى ويـلاى. خـو کلـه چـي زه پـه 

ع.کال بېرته اروپاته ستون سوم نو ما احساس کـړه چـي زمـا د ١٩٢٦
 دې چلند منطقي پايله داده چي اسلام ومنم. 

ــر دې  ــه مســلمان ســوم. ت ــه امل ــې ل ــه حــالات وه چــي زه ي دا هغ
تا اسـلام څنګـه ومانـه؟ «ته په پلاوو پلاوو وويل سوه چي وروسته ما

او کوم ځانګړي شي اسلام منلو تـه وهڅـولې؟ زه اعتـراف کـوم چـي 
زما سره د دې پوښـتنو درسـت جـواب نسـته. ځکـه دا د اسـلام کـوم 
ځانګړى تعليم نه وو چي زه يې د هغـه لـور تـه وهڅـولم، بلکـي دا د 

د کـړنلاري پـه مـنځ کـي پـه زړه اسلام د اخلاقي ښوونو او د ژوندانـه 
پوري همږغي او همرنګي ده چي زه يې ورته هڅـولى يـم. اوس هـم 
زه نه سم ويلاى چي د اسلام کوم اړخ تر بل اړخ زيات د اسلام منلو 
ته ور بللـم. زمـا پـه انـد اسـلام د ودانـۍ د هنـر د يـوې داسـي بېلګـې 

کي او غوندي دى چي ټولي برخي يې يو د بلي مرستندويي، بشپړوون
همرنګي دي. په دې وو کي نه کوم شـى زيـات دى چـي اړتيـا دي نـه 

وي ورته او نه د کوم شي کمى پکښي سـته. دا د ژوندانـه يـو بشـپړ او 
متـوازن نظـام دى. غالبـاً دغـه احسـاس چـي پـه اسـلامي تعليمــاتو او 
اصولو کي هر شى پر خپل اصل او موزون ځاى باندي دى، زه زيات 

ستلى يم. پر دې سر بېره ښايي نوري اغېـزي هـم تر اغېزي لاندي راو
وي چي اوس يې ماته سپڼل ستونزمن کار دى. لنډه دا چي دا د مينـي 
او محبت معامله وه.... په مينه کي کېداى سي څـو شـيان شـامل وي. 
لکــه زمــوږ هيلــي، زمــوږ يوازيتوبونــه، زمــوږ لــوړي مــوخي او زمــوږ 

زموږ کمزورۍ. زما سـره  اومتياوي او نيمګړتياوي، زموږ ځواکونه او
هم دغسي سوي دي. اسلام زما تياره زړه ته د نور غونـدي راننـووت 

 خو بيرته ځني ونه ووت، بلکي د تل لپاره يې ځاى پکښي ونيو. 
تر دې وروسته ما د اسلام په اړه د هرڅـه زيـات پوهېـدو کوښـښ 

سنت مي مطالعه کـړه. د اسـلام  ج وکړ. قرآن کريم او د رسول مقبول
بي د زده کولو ترڅنګ مي د هغه تاريخ هم مطالعـه کـړ. د اسـلام د ژ

په پلوي او مخالفت کي چي څه ليکل سوي وه د هغو ډېره برخه مـي 
ولوستل. نژدې شپږ کاله مي په حجـاز او نجـد (سـعودي عربسـتان) 
کي تېر کړه. دغـه وخـت زيـاتره پـه مکـه مکرمـه او مدينـه منـوره کـي 

ــه ولګيــږي چــي عربــي واوســېدلم، څــو ماتــه د هغــو حــالا تو څــه پت
د اســلام ديــن پکښــي تبليــغ کــړ. څنګــه چــي حجــاز داســي  جپيغمبــر

يوځاى دى چي د ډېرو هيوادونو مسلمانان ورځي ځکه نـو زه پـه دې 
دور کــي د اســلامي نــړۍ د بېلــو بېلــو مــذهبي او ټــولنيزو نظرونــو د 
موازنې وړ وګرځېدم. له دغو مطالعو او موازنو څخـه زمـا پـوخ يقـين 

ــ ــو او س ــوو وراني ــدا س ــه د پي ــه امل ــډپاريو ل ــلمانانو د لن ــي د مس و چ
نيمګړتيــاوو ســره ســره د اســلام روحــاني او ټــولنيز نظــام اوس هــم د 

انسانيت لپاره ډېر ستر محرک ځواک دى، کوم چـي انسـانيت يـو وار 
ازميلي هم دى. له دې املـه د اسـلام بيـا را ژونـدي کېـده زمـا د ټولـو 

 نځى او محور وګرځېد. بوختياوو او دلچسپيو م
دغه لنـډ کتـاب همـدې سـتر نصـب العـين (اصـلي مقصـد) تـه د 
رسېدو په لړ کي يو کوچنى خدمت دى. دا نه سي ويل کېداى چـي دا 
د چارو يوه غير جذباتي څېړنـه ده، بلکـي دا د يـوې ربـړي او مسـئلې 
بيان دى. دا د لوېديز فرهنګ په هکله د اسلام ربړه ده. دا کتاب هغـو 

ه دى ليکل سوى چـي پـه انـد يـې د ډېـرو نـورو ټـولنيزو نظـامونو ته ن
غوندي اسلام هم يو ټولنيز نظام ګڼل کيـږي. بلکـي دا هغـو وګـړو تـه 
دى چي په زړونو کي يې د هغو لمبو سکروټي تر اوسه موجودي دي 

په زړونو کي بلي وې. دغو لمبـو يـو  شچي يو مهال د اصحابو کرامو
نګي بريو په مټ اسلام دونه سـتر کـړ چـي مهال د ټولنيز نظام او فره
 مثال يې نه موندل کيږي. 

 محمد اسد (ايم. اې)
 ع.١٩٣٤ډيلى، مارچ 

لره د لوی څښتن په استازي کي ستره نمونه په یقین سره تاسي «ژباړه: 
 .»(موجوده) ده

 ãسلاÇ Ïمستق ØÇصر ãسلاÇ Ï) Ñنستې لاÇیمپر( 

دى. په دې دور کـي مواصـلاتو » فضا تسخير«د اوسمهال شعار د 
او د وړو راوړو وسايلو دونه پرمختيا کړې ده چي مخکنيو توکمونـو د 

ډېـره چټکتيـا او هغو تصور هم نه سو کولاى. دغو وسايلو پـه داسـي 
په ستره پيمانه د مالونو لېـږد را لېـږد آسـانه کـړ چـي پـه تـاريخ کـي د 
انسان په خيال کي هم نه دى ورګرځېدلى. د دې په پايلـه کـي ولسـونه 
يو پر بل بانـدي تکيـې تـه اړسـوي دي. حـال دا سـو چـي اوس هـيڅ 
ولس بېل نه سي اوسېدلاى. اقتصادي پرمختيا اوس په کوم ځـانګړي 

و هيواد اړه نه لري، بلکي نړۍ واله بڼه يې غوره کړې ده. دغـه ولس ا
پرمختيا سياسي پـولي او جغرافيـوي واټنونـه پـه پـام کـي نـه نيسـي. د 
مالونو تر انتقـال لا ډېـره مهمـه خبـر داده چـي د انـدونو (افکـارو) او 
فرهنګي ارزښتونو د انتقال اړتيا مخ پر زياتېدو روانه ده. که څه هـم د 

و فرهنګي ارزښتونو انتقال يو د بل سره جوخت روان دى، اقتصادي ا
خو د لېږد او انتقـال لاري چـاري بېلـي دي. د اقتصـادياتو د ابتـدايي 
قوانينو سره سم ولسونه بايد مال يـو لـه بلـه تبادلـه کـړي. د دې معنـا 
داده چي نه يو ولـس يـوازي رانيـوونکى دى او نـه کـوم ولـس يـوازي 

ايد دواړه کاره وکړي. يعني دا چـي هـم خرڅوونکى. بلکي هر ولس ب

به مال رانيسي او هم به يې پلوري. ښايي دا کار په سيخه او مستقيمه 
توګه وي يا د ټولنيزو ځواکونو ترشـا د کـارکوونکو عواملـو پـه ذريعـه 
وي. خو په فرهنګي ډګر کي تبادله دغي اوسپنيزي کليـې تـه اړتيـا نـه 

» واخله او راکړه«ي اقدارو تبادله د لري. په بله وينا د افکارو او فرهنګ
د اصولو سره سم نه تر سره کيږي. د انسـان دا فطـرت دى چـي کـوم 
ولسونه او فرهنګونه د سياسي او اقتصادي پلوه زيات ځـواکمن وي، 
هغوى د کمزورو او په کار لږ بوختو ولسونو باندي په علمي او ټولنيز 

قبلـوي. اوس د لوېـديزي ډګر کي اغېز اچوي او خپله بيا کوم اغېز نـه 
 . )1(نړۍ او اسلامي نړۍ ترمنځ اړيکي دغسي دي

د تاريخ پوهانو له نظره پر اسلامي نړۍ باندي د لوېديز فرهنګ يو 
اړخيز او ځواکمن اغېز د اريانتيا وړ خبـره نـه ده. کـه پـر دې اسـلامي 
نړۍ اعتراف کوي که يې نه کوي. دا د يوه اوږده تـاريخي عمـل پايلـه 

ېلګې يې نور ځايونه هـم موجـودي دي. څنګـه چـي د تـاريخ ده چي ب
پوهانو غرض له خپلو مشاهداتو څخه دى، نو له دې امله کېداى سي 

                                                      
کړني دغه او د موجوده اسلامي نړۍ د منفي » پېر او پلور«له فرهنګي پلوه د  -١

نور هم پراخه کړ او  /تصور وروسته د الجزاير نامتو ليکوال مالک بن نبي
پر دې حقيقت يې ډېر ټينګار کړى دى. په دې هکله د دې کتاب په مخکنيو 
پاڼو کي يادونه وسوه چي يو مهال مسلمانانو تخليقي مقام ترلاسه کړى وو، 

ړ دى، بلکي د لوېديزي خو اوس مسلمان نه داچي يوازي لوېديزو مالونو ته ا
تکنالوژۍ او تنظيمي طريقو يوازنى خريدار هم دى. او د دې سره سم 
مسلمانانو د لوېديځ ټولنيز او سياسي تصورات هم منلي دي، په داسي حال 
کي چي دوى هيڅ هم نه دي ورکړي، يعني په بدل کي يې لوېديځ ته خپل 

 مثبت تصورات هيڅ نه دي لېږدولي. (ليکوال)



 اسلام د دوه لاري پر سر    ٢٦

دوى له خپلو مشاهداتو څخه ډاډ من وي، خو مسلمان لـه دې څخـه 
نه سي ډاډمن کېداى. د مسلمان پـه وړانـدي مسـئله داده چـي آيـا دى 

رونـق زيـاتوونکى. مـوږ څنګـه  يوازي د بازار رونق دى او کـه د دغـه
منونکي يو، نوله دې امله په حقيقت کي خبره له دغه  ج چي د پيغمبر

ځايه پيليږي. زموږ باور دى چي د نـورو مـذهبونو پـه خـلاف اسـلام 
داسي مذهب نه دى چي په بېلابېلو فرهنګـي حـالاتو کـي خپـل ځـان 

م لـري برابرولاى سي، بلکي اسلام خپل بشپړ فرهنګـي او ټـولنيز نظـا
چي هـر څـه يـې پـه څرګنـده ټاکـل سـوي دي. کلـه چـي کـوم بهرنـى 
فرهنګ په موږ خپل دودونه او روايات ننباسي، نو موږ بايد لـه خپلـو 
ځانو پوښتنه وکـړو چـي آيـا دغـه بهرنـى اغېـز زمـوږ د فرهنـګ سـره 
سمون خوري که د هغه خلاف دى؟ او آيا د هغه حقيقـت د اسـلامي 

 زه وينه باله سي که فاسده وينه؟ فرهنګ په پږي (جسد) کي تا
د دې پوښتني جواب يوازي له تجربې څخه ترلاسه کېداى سي. له 
دې امله مـوږ تـه ښـايي چـي د اسـلامي فرهنـګ او تمـدن او لوېـديز 
فرهنګ محرک ځواکونه وپېژنو او څېړنه وکړو چي د دغو دوو يو لـه 

نګ پـه بله مرسته تر کومي پولي کېدونکې ده. څنګه چي اسلامي فره
بنسټيزه توګه مذهبي دى، نو له دې امله موږ تـه ښـايي چـي تـر ټولـو 

 دمخه په انساني ژوندانه کي د مذهب په عمومي چلند وپوهيږو. 
موږ چي کوم څه ته مذهبي چلند وايـو، هغـه د انسـان د عقلـي او 
بيولوژيکي جوړښت فطري پايله ده. انسان پخپله د ژوندانه له اسرارو 

څخه پرده نه سي پورته کولاى. انسان د ژوند او مړينـي او پټو رازونو 
او د لامحدود والي او تل تر تله والي غوټه نه سي پرانيسـتلاى. ځکـه 
پر دې خبرو داسـي پـرده غوړېـدلې ده چـي څـوک يـې نـه سـي پورتـه 

کولاى. د انسان عقل د نه تسخيرېدونکو دېوالونـو سـره د سـر وهلـو 
 ه کاره کولاى سي. ناکام کوښښ کوي. انسان يوازي دو

يو دا چي هغه پر ژوندانه باندي په ټوليزه توګه لـه احـاطې او واک 
ټينګولــو او د هغــه د پېژنــدلو لــه کوښــښ څخــه لاس واخلــي. پــه دې 
صورت کي به دى يوازي پر بهرنيو شواهدو بسنه کوي، او خپل نتايج 
به د بهرنيو تجربو په کړۍ کي محدود پرېږدي. پـه دې توګـه بـه دى د 

برخي وپېژني کومي چي له عددي او توضيحي پلوه ژوندانه بېلي بېلي 
په دونه چټکي يا کراري پر مخ تلاى سي لکه د فطرت پـه هکلـه چـي 
انساني پوهه په چټکي يا کراري پر مخ ځي. خو هغه تل د اجـزاوو پـه 
پېژندلو بوخت پاته کيږي او په ژوندانه باندي په کلي توګـه پوهېدنـه د 

ه جګه وي. د طبيعـي علومـو اسـرار ده د ادراک او پوهي له پولي څخ
 په دغه توګه سپڼل کيږي. 

بل امکان د مذهب لار ده. دغه لار د ساينس پـه لار کـي خنـډ نـه 
رامنځتــه کــوي. د مــذهب لار د انســان د دنننــۍ او زيــاتره د وجــداني 
تجربې په رڼا کي د ژوندانه يو ډول توجيه د دې تصـور سـره يوځـاى 

يو ستر خالق لـري چـي د هغـو مـدبر منلو ته چمتو کوي چي کاينات 
هم دى او د هغو تقدير يې هم ټاکلى دى او د يوه طـرح سـوي پـلان 

دغـه  أسره سم يې دغه کاينـات پـه لار اچـولي دي. د لـوى څښـتن
پروژه تر انساني پوهي لوړه ده. لکه چي دمخـه هـم وويـل سـول دغـه 

ه نـه تصور انسان د ژوندانه د داسي حقايقو او اجزاوو له څېړلـو څخـ
راګرځوي چي ځان بهرنۍ مشاهدې ته وړاندي کوي. د دې معنا داده 
چي بهرني (ساينسي) او دننني (مذهبي) تصورات يو له بلـه سـره پـه 
ټکر کي نه دي خو موږ يوازي د مذهبي تصور پـه مـټ پـوهيږو چـي 

ژوند ټوله جوهر او د محرکه ځواک يو وحد ت دى، او د هغه په بېلو 
سـته. د همږغـۍ (هـم آهنګـۍ) » همږغـي«زن او بېلو عناصرو کي توا

لفظ زياتره ناسم استعماليږي. څنګه چي زمـوږ پـه تـر بحـث لانـدي 
مســئله کــي دغــه لفــظ ډېــر اهميــت لــري، لــه دې املــه پــه دې هکلــه 
وضاحت اړين دى. د دې معنا داده چـي د انسـان پـه رويـو کـي بايـد 

ي او د همږغي وي. مذهبي انسان پوهيږي چي پر هغه چي څه تېريـږ
هغه په دننه کـي چـي څـه بدلونونـه راځـي هغـه د کومـو ړنـدو او کڼـو 
ځواکونو کار نه دى چي کوم شعور ونه لري او نه د کومي موخي سره 

پـه مشـيت  أبلد وي، بلکي هرڅه چي تر سره کيږي د لـوى څښـتن
(رضا او اراده) کيږي او دا هرڅه د کايناتو د تقـدير يـوه برخـه ده. پـه 

د خپل ځان او د حقـايقو او شـواهدو د معروضـي او  دې توګه انسان
خارجي نړۍ، يعني د قدرت په مـنځ کـي د تضـاد او تنـاقض د ليـري 
کولو قابل سوى دى. انسان د خپلي روح د ټولـو پېچلتيـاوو، د خپـل 
نفس د غوښتنو او بيري او د خپلو احساسـاتو او غيـر يقينـي اټکلونـو 

دى چي په هغه کي نعمت  سره يو ځاى د يوه داسي فطرت سره تړلى
او عقوبت، خطـره او سـلامتي پـه اريـانوونکو او نـه توجيـه کېـدونکو 
لارو چارو سره يوځـاى سـوي دي، او د انسـاني ذهـن جوړښـت او د 
هغه د فکر کولو ډول په څرګنده د فطرت د کار له طريقو څخه بالکل 

عـه بېل دى او دغه بېل والى نه د عقل او نه د تجربوي ساينس په ذري
 ليري کېداى سي. دا هغه ځاى دى چي مذهب ورننوزي. 

د مذهبي تصوراتو او تجربو په رڼا کي معلوميږي چي د انسـان پـه 
له خپله ځانه خبره خودي (خود آګاه خودي) او په يوه پټه خوله او په 
ظاهره غير مسؤول فطرت کي روحاني همږغي مونده سي. ځکه چـي 

پـه چـار چـاپېر کـي او د هغـه پـه د انسان شعور او فطرت چي د هغه 
دننه کي موجود دي او دواړه بېـل بېـل دي، هـم د کاينـاتو د خـالق پـه 
مشيت پوري اړوند ښـکارندي او مظـاهر دي. لـه مـذهب څخـه چـي 
انسان ته سمدستي او فوري ګټه رسيږي هغه داده چي په ده کـي دننـه 

عمل يو دا احساس پيدا کيږي چي دى له ازله تر ابده د روان تخليقي 
منظم واحد دى. په بله وينا دى د کايناتو د لامحدود وجود يوه ټاکلې 
برخه ده چي خالق د ده لپاره مقدر کړي دي. د دې تصور په نفسياتي 
پايله کي د انسان په دننه کي د روحي سـلامتۍ ژور احسـاس رامنځتـه 
کيږي. په دې توګه د هيلي او بيري (خوف او رجا) په څرنګوالي کـي 

ال او منځلاري پيدا کيږي. چي په دې توګـه مـذهبي انسـان ـ پـه اعتد
هر مذهب چي وي ـ له هغو وګړو بېلوي کـوم چـي هـيڅ مـذهب ونـه 

 لري. 
په ټولو سترو مذهبونو کي ـ اصول چي يې هرڅه وي ـ دا خبره يو 
شـان ده چــي د انسـان د اخلاقــي وجـود تصــور وړانـدي کــوي. د دې 

د ارادې په وړاندي سـر ټيـټ  أتنتقاضا داده چي انسان د لوى څښ
کړي. خو اسلام تر دې لا هاخواته خبره کوي او موږ تـه را زده کـوي 
چي ژوند يو وحدت دى. ځکه چي دا د يـوه رشـتياني معبـود تخليـق 
دى. پر دې سربېره اسلام موږ ته هغه عملي لار هم راښـيي چـي هـر 

ېدو سـره څوک پر ولاړ سي په خپلو انفرادي مځکنيو پولو کي په اوس
په خپل وجـود او شـعور دواړو کـي د فکـر او عمـل يـووالى رامنځتـه 
کولاى سي. دې ستر نصب العين ته د رسېدو لپاره اسلام مـوږ تـرک 
دنيا ته نه اړباسي او نه مو د روحاني تزکيې لپاره د کومي پټي دروازې 
پرانيستلو په موخه رياضتونو او خوارۍ کښلو ته مجبوروي. اسـلام د 

لپاره پر هغـو خبـرو بانـدي چـي د فهـم او درک وړ نـه وي د  ژغورني
يقين کولو په خاطر پر انسـاني ذهـن بانـدي فشـار نـه راوړي. دغسـي 
غوښتني په اسلام اړه نه لري. ځکه اسلام کومه جوګيانه فلسفه نه ده. 
بلکي اسلام د فطرت د قوانينو سره سـم د ژونـد کولـو کـړنلار ښـيي 

خپل مخلوق ته کړى دى. د انسـان د کومه چي حکم يې لوى څښتن 
تخليق او د هغه د برياليتوبونو د کمـال او بشـپړتيا ټکـى دادى چـي د 
هغه په روحاني او مـادي اړخونـو کـي بشـپړه همږغـي او هـم آهنګـي 
رامنځته سي. اسلام د انسـان د جسـماني وجـود او د هغـه د اخلاقـي 

لام پـر وجود ترمنځ شخړه او کشمکش پاى ته رسولى دى. بلکي اسـ
دې ټينګار کوي چي د دې دواړو وجودونو د يوبل سره پـه پيوسـتون 

 او همږغي کي اوسېدل د ژوند فطري بنسټ دى. 
زما په اند پـه لمانځـه کـي لا پـه همدغسـي ځـانګړې بڼـه د هغـه د 
اداکولو لامـل دادى چـي پـه هغـه کـي د جسـماني افعـالو او روحـاني 

اسـلام مخـالفين د لمـونځ  ارتکاز ګډون او امتزاج رامنځته کيـږي. د
کولو طريقه په ځانګړې توګه تر نيوکـو لانـدي نيسـي او هغـه د خپـل 
دې تور د ثبوت لپاره وړاندي کوي چي اسـلام د دود، رواج او ظـاهر 
دارۍ مـــذهب دى. د دوى د دې تـــور حقيقـــت دادى چـــي د نـــورو 
مذهبونو پيروان جسم او روح يو له بله سره بېلوي. د دې مثال داسـي 

لکه کوم غوا والا چي له شـيدو څخـه پېـروى بېـل کـړي. دوى پـه  دى
آساني سره په دې نه پوهيږي چي د اسلام پـه شـيدو کـي چـي پېـروى 
ــانګړي  ــل ځ ــل خپ ــوکي د خپ ــه دواړه ت ــوى، دغ ــول س ــه دى ټ ــې ن ي
جوړښت سره سره همرنګه او هم آهنګه دي. په بلـه وينـا پـه لمانځـه 

شــامل دي، ځکــه چــي کــي ذهنــي حضــور او جســماني افعــال دواړه 

انساني ژوند هم له دغو دواړو څخه جوړ دى، او موږ د لـوى څښـتن 
په وړاندي د خپلو ټولو هغو وړتياوو او ځواکونو په هکله چي پر موږ 

 يې لورولي دي جواب ورکوونکي يو. 
د ا خبره د کعبې شريفي له طواف څخه هم ښه څرګنديږي. څوک 

ه چي د کعبې شـريفي طـواف چي مکې مکرمې ته ځي هغه ته لازمه د
وکړي. د حاجيانو په درو مناسکو کي طواف هـم شـامل دى. مـوږ دا 
سوال کولاى سو چي دا څه معنا لري؟ آيا دا ضرور ده چي موږ خپله 
ارادتمندي اوعقيده په يوه رسمي طريقـه سـره څرګنـده کـړو؟ جـواب 
بالکل څرګند دى. که موږ د کوم شي پـر شـاوخوا راوګرځـو نـو د دې 

عنا داده چي هغه شى زموږ د عمل مرکزي نقطه ده. کعبه چـي مـوږ م
يې پر لوري پر لمانځه درېږو د لـوى څښـتن د وحـدانيت نخښـه ده. 
دغه راز د حج پر مهال د کعبـې طـواف دا څرګنـدوي چـي نـه يـوازي 
زموږ د عقيدت مندانه افکارو، بلکـي زمـوږ د عملـي ژونـد، زمـوږ د 

بايــد د لــوى څښــتن او د هغــه د  افعــالو او کوښښــونو پــه مرکــز کــي
 وحدانيت تصور ځاى نيولى وى، لکه چي په قرآن کريم کي فرمايي:

�سَ إِ�َّ ِ�عَۡبُدُونِ ﴿ نَّ وَٱۡ�ِ  . ]٥٦[الذاريات:  ﴾٥٦وَمَا خَلَقۡتُ ٱۡ�ِ
او ما پېرانان او انسـانان د دې لپـاره پيـدا کـړي دي چـي يـوازي «ژباړه: 

 .  »زما عبادت وکړي
په دې توګه په اسلام کي د عبادت مفهوم د نورو دينونـو پـه پرتلـه 
بېل دى. ځکه د اسلام له مخي عبادت يوازي روحاني تمرين نـه دى. 
لکه لمونځ يا روژه. بلکي عبادت د انسان په ټوله عملـي ژوندانـه کـي 
نغښتى دى. که زموږ د ژوند ټول مقصد د لوى څښتن عبادت دى نو 

له هره پلوه هر اړخيز اخلاقـي مسـؤوليت وګڼـو. موږ بايد خپل ژوند 

په دې توګه زموږ ټول اعمال کـه هرڅونـه کـوچني هـم وي د عبـادت 
حيثيت لري. ځکه نو موږ بايد د دغو ټولو اعمالو په هکله په شعوري 
توګه پوه سو چي دا د لوى څښتن د کايناتي پلان يوه برخه ده او بايـد 

 تر سره يې کړو. 
کچي وړتيـا لرونکـو وګـړو تـه د هغـه ايـډيال  دغه چاري د منځنۍ

حيثيت لري چي د څه ورهڼي نه وي. خو آيا د مذهب موخه دا نه ده 
 چي ايډيالونو ته حقيقي بڼه ورکړي؟ 

په دې هکله د اسلام دريځ بېخي څرګند دى. اسلام موږ ته لومړى 
دا سبق راکوي چي انسان دي د خپـل ژوندانـه پـه هـره برخـه او هـره 

د لوى څښتن عبادت وکړي او دا د ژوند موخـه ده، او بيـا  څانګه کي
دا ســبق راکــوي چــي کــه ژونــد پــر دوو برخــو؛ مــاده او روح بانــدي 
ووېشل سي دغه موخه نه سي ترلاسه کېدلاى. کله چـي مـاده او روح 
په يوه همرنګه وحدت وپېيل سي نو موږ دغـه موخـه ترلاسـه کـولاى 

ــه م ــد پ ــوى څښــتن وحــدانيت د ژون ــو کــي د ســو. د ل ختلفــو اړخون
 مطابقت او وحدت په پيدا کولو سره څرګندېداى سي. 

د دې خبرو په منطقي پايله کي د اسلام او نورو مـذهبونو تـر مـنځ 
توپير ډېر ښه څرګنديږي. دغه توپير له دې څخه هم څرګنـديږي چـي 
ــه  ــوازي روحــاني اړيکــي ن ــرمنځ ي ــوى څښــتن او انســان ت اســلام د ل

د انسان او د هغه د ټولنيز چاپېريـال پـه مـنځ څرګندوي، بلکي اسلام 
کي دنيوي اړيکي هم څرګندوي. دنيوي ژوند صرف خالي پوسـت او 
د آخرت بې معنا سيوري نه دى، بلکي دا يو مثبت وحدت دى. لـوى 
څښتن خپله هم يو وحدت دى، نـه د ذات پـه جـوهر کـي، بلکـي پـه 

ن تخليق موخه او مقصد کي هم وحدت دى. له دې امله د لوى څښت

هم يو وحدت دى، چي نه يوازي جوهر، بلکي د موخي له اعتباره هم 
 په يقين سره يو وحدت دى. 

د باري تعالى د ذات پېژندل او معرفت د اسلام سره سم د انساني 
ژوندانه له پوهېدو څخه عبارت دى او دغه پېژندګلوي ده چي په مټ 

جې رسېدلاى سي. په يې انسان په دنيوي ژوندانه کي د بشپړتابه تر در
ګردو مذهبونو کي يوازي اسلام دا وايي چـي پـه دنيـوي ژونـد کـي د 
فرد بشپړتيا ممکنه ده. اسلام د عېسويت غوندي د حياتي غوښتنو پر 
لېزيمه کولو او خوارولوټينګار نه کوي، نه د هندوانو غوندي د آواګون 

بيرتـه  (د هندوانو د عقيدې سره سم په پـلاوو پـلاوو د مـړ کېـدلو او
ژونــدى کېــدلو لــړۍ؛ تناســخ) خبــري کــوي، او نــه د بــودا د مــذهب 
غوندي وايي چي د انسان ژغورنه او بشپړتيا د هغه د ځـان، د هغـه د 
غوښتنو او دنيوي جذباتي اړيکو په لېزيمه کولـو او خوارولوپـوري اړه 
لري. بلکي اسلام دا وايي: انسان چي په دنيوي ژوند کي خپلي ټـولي 

ځواکونه په کـار واچـوي د بشـپړتابه تـر کچـي رسـېدلاى  وړتياوي او
 سي. 

د غلط فهمۍ د ليري کولو لپاره د بشـپړتابه (تکميـل) د اصـطلاح 
وضــاحت ډېــر اړيــن دى. څنګــه چــي انســان لــه بيولــوژيکي پلــوه يــو 

تکميـل (بشـپړتابه) » مطلـق«محدود مخلوق دى، له دې امله مـوږ د 
دايـره کـي يـوازي الهـي خبره نـه سـو کـولاى. ځکـه چـي د مطلـق پـه 

صفات راځي. له دې امله له اروايي او اخلاقي پلوه د انسـان بشـپړتيا 
په پرتليزه توګه او په ډېره محـدوده معنـا کـارول کيـږي. لـه دې څخـه 
موخه هيڅکله دا نه سي کېداى چي ټول ښه صفات دي په انسان کـي 

ڼــي موجود وي، او نه بايد داسي پوه سو چي په نړۍ کي چي څه ښېګ

دي هغه دي ټولي کرار کرار پـه ځـان کـي جـذب کـړي. بلکـي لـه دې 
څخه صرف مـراد دادى چـي پـه انسـان کـي چـي څـه مثبـت صـفتونه 
موجود دي، هغو ته په داسي ډول پرمختيا ورکـړي چـي پـه هغـه کـي 
ټول ځواکونه او وړتياوي راويښـي سـي. د ژوندانـه د رنـګ پـه رنـګ 

انسـان بانـدي لـه بـل انسـان والي لامل دادى چي لوى څښتن پـر هـر 
څخه بېل ځواکونه او صلاحيتونه پېرزو کړي او ورکـړي دي. لـه دې 
امله به دا خيال سم نه وي چي ټول انسـانان يـو ډول بشـپړتيا ترلاسـه 
ــو آس او  ــت لوب ــي د ځغاس ــي دى چ ــال داس ــي. د دې مث ــولاى س ک
 بېديانى آس دواړه په انفرادي توګه د بشپړتيا سره سـره د خپلـو ځينـو

بنسټيزو ښېګڼو له امله يو له بله بېل دي. د عېسويت په انـد راهـب او 
) (ولي او لوى سـړى) جوړېـدل د انسـان بشـپړتيا بالـه Saintسينټ (

سي. که دغه معيار ومنل سي نو بيا انسان اړوزي چي خپل انفراديـت 
پرېږدي يا يې بدل کړي او يا فشار پر راولي. خو دا به د لـوى څښـتن 

ه سر غړونه وي، ځکه چي هغه هر فرد بېـل بېـل انسـان له قانون څخ
جوړ کړى دى. له دې امله پر نړۍ باندي رنګ په رنـګ والـى واکمـن 
دى، او له دې امله څنګه چي اسلام د هيلو او ولولو د لېزيمه کولو او 
خوارولو مذهب نه دى، هر انسان ته د هغه د ځـاني او ټـولنيز وجـود 

هغـه د خپلـو صـفاتو، مـزاج او روحـي  لپاره پراخ ډګر برابـروي، څـو
 تمايلاتو او وړتياوو سره سم پرمختګ وکړاۍ سي. 

نو يو انسان راهب وي که پـه کومـه قـانوني څانګـه کـي کـارکوي د 
خپلو ټولو هيلو له ترلاسه کولو څخه خوند اخيستلاى سـي. دغـه راز 
که څوک کډپه شـا او د بېـدياوو کـوچى وي او د سـبا ډوډي هـم ونـه 

که موړ سوداګر وي او پـه پيسـو کـي لـوبي کـوي، کـه د لـوى  لري او



 ٣٥  )مستقيم صراط اسلام د( لار ېپرانست اسلام د

څښتن د احکامو پيروي کوي، نو هغوى د خپل فطرت په لارښوونه د 
خپلي خوښي سره سم د خپل شخصي ژوند په تېرولو کي آزاد دى. د 
هغه دنده ده چي خپلي وړتياوي او ځواکونه ډېـر ښـه وکـاروي څـو د 

 ده لورولي دي ادا کړي.  هغو نعمتونو شکر چي د هغه خالق پر
پر دې سربېره دى بايد د لوى څښتن ورکـړي نعمتونـه؛ يعنـي د ده 
وړتيــاوي او ځواکونــه د انســانانو ســره د روحــاني، ټــولنيزو او مــادي 
مرستو د تر سره کولو لپاره په کار واچوي. خو داچي په ژوند کي دى 

سـوي. د ده کومه لار غوره کړي؟ د دې لپاره کومه پيمانه نه ده ټاکل 
په وړاندي بې شـمېري روا لاري پرانيسـتي دي. دى لـه هغـو څخـه د 
هــري يــوې پــه غــوره کولــو کــي آزاد دى. پــه اســلام کــي د دې آزادۍ 
بنسټ دادى چي انسان فطرتاً نېک دى. د عېسويت تصور دادى چـي 
انسان له آره ګنهګار دى. د هندوانو د دين د تعليماتو سره سم انسـان 

د نـه » آواګـون«دي، او د ځان د ژغورني لپـاره بايـد د  ذليل او ناپاک
ختمېدونکي لړۍ کړاوونه پر ځان تېـر کـړي. خـو د دې پـه خـلاف د 
اسلامي تعليماتو سـره سـم انسـان معصـوم (پـاک او بـې ګنـاه) پيـدا 
کيږي، چي په دې معنا انسان بالقوه بشپړ دى، لکه چي په پورته ډول 

 آن کريم کي دي:يې په هکله څرګندوني وسوې. په قر
حۡسَنِ َ�قۡوِ�ٖ� ﴿

َ
�َ�ٰنَ ِ�ٓ أ  . ]٤[التين:  ﴾٤لقََدۡ خَلَقۡنَا ٱۡ�ِ

 .»موږ انسان پر ډېر ښه جوړښت پيدا کړ«ژباړه: 
 د دې تر څنګ يې دا وفرمايل:

سۡفَلَ َ�ٰفلَِِ� ﴿
َ
لَِٰ�تِٰ  ٥ُ�مَّ رَدَدَۡ�هُٰ أ ْ ٱل�َّ ْ وعََمِلوُا ِينَ ءَامَنُوا فلَهَُمۡ إِ�َّ ٱ�َّ
جۡرٌ َ�ۡ�ُ مَمۡنُونٖ 

َ
 . ]٦-٥[التين:  ﴾٦أ

بيا موږ هغه تر ټولو لاندنيو لاندي کړ، پرته له هغو کسـانو چـي «ژباړه: 
 .»ايمان يې راوړ او ښه عملونه کوي

په دې آيتونو کي دا اصول بيان سوي دي چـي انسـان پـه پيـل کـي 
اوړلـو او نېک او معصوم وو، خو پر لوى څښتن بانـدي د ايمـان نـه ر

نېکو چارو د نه ترسره کولو له امله د هغه فطري بشـپړتيا بربادېـدلاى 
ســي. پــه بلــه وينــا انســان پــه خپــل انفــرادي حيثيــت کــي تربشــپړتابه 
رسېدلاى سي، په دې شرط چي هغه په شعوري توګـه د لـوى څښـتن 
پــر وحــدانيت بانــدي ايمــان ولــري او د هغــه د قوانينــو پــه وړانــدي د 

کړي. د دې معنا دا سوه چي د اسلام په اند انسان بـد تسليم سر ټيټ 
نه دى او په فطري توګه په هغه کي بدي نسته، بلکي هغه بدي په خپل 
شعوري ژوند کي پخپله غوره کوي. لوى څښتن چي پرانسـان بانـدي 
ــه ناســم  ــو ل ــرزو کــړي دي، د هغ ــاوي پې ــي وړتي کــومي فطــري مثبت

په هر چـا کـي بېلـي بېلـي استعمال څخه شر پيدا سي. دغه وړتيا وي 
وي او بالقوه بشپړي وي. د هغو پوره وده د دنيوي ژوند په اوږدو کي 
ممکنــه ده. زمــوږ بــاور دى چــي پــه اخــروي ژوندانــه کــي چــي زمــوږ 
احساسات او تصورات بالکل بدلون ومومي موږ ته به نوي ځواکونـه 

ه او صلاحيتونه راکړل سي چي له امله به يـې د انسـاني روح نـوره ود
ممکنه سي. که څـه هـم دا پـه اخـروي ژونـد پـوري اړه لـري، خـو پـه 
دنيوي ژوند کي هم چي هر وګړى خپلو مثبتو وړتياوو او تمايلاتو تـه 

 پرمختيا ورکړي خپل شخصيت بشپړولاى سي. 
په ټولو اديانو کي يوازي اسلام انسان ته دا ممکنـه کـړې ده چـي د 

ند څخه خوند واخيستلاى خپل روحانيت له قربانۍ پرته له دنيوي ژو
سي. دا خبره د عېسويت له تصور څخه څونه بېله ده! د عېسويت لـه 

مخي پر انسان د آدم او حوا (عليهما السلام) ګنـاه نښـتې ده. چـي لـه 
امله يـې د انسـان ټـول ژونـد لـه بخولـو او مصـايبو ډک سـوى دى. د 

کش عېسويت په نزد دنيا د دوو مختلفو ځواکونو؛ خير او شر د کشم
ميــدان دى، د شــر نماينــده ګــي شــيطان کــوي او د خيــر نماينــده ګــي 

کــوي. شــيطان حيــواني غوښــتني را پــاروي او د  ÷حضــرت عيســى
ابديت پر لـور د انسـاني روح د وړانـدي تلـو مخـه نيسـي، او روح پـه 

اړه لري. د دې معنا دا سوه چي انساني جسـم د شـيطان د  ÷عيسى
هم کېداى سي چي مادي نړۍ نخښي ويشتلو ځاى دى. داخبره داسي 

نـړۍ او » الهـي«په بنسټيزه توګه د شيطان نـړۍ ده. خـو د روح نـړۍ 
نېکي ده. د عېسوي دينياتو سره سم د انسان په فطرت کي هره مـادي 

د شـيطان سـلا مشـوره منلـې  ÷غوښتنه وي. د دې پايله وه چي آدم
زړه ونـه وه. له دې امله انسان بايد د خپلي ژغورني لپاره پـه دې دنيـا 

 ÷تړي، بلکي په روحاني نړۍ زړه وتړي کومه چي حضـرت عيسـى
 د ګناه کفاره يې ادا کړه.  ÷پر سولۍ وځړول سو او د آدم

که څه هم په عملي ژوندانه کي پر دې مسيحي نظريه هيڅکله هم 
عمل نه دى سوى، خو د دې تعليماتو په شتون کي په مـذهبي انسـان 

جود وي چي د هغه ضـمير سـم نـه کي دا احساس په مستقله توګه مو
دى. په دې توګه انسان د دوو غوښتنو د کشمکش ښکار کيـږي. يـوه 
دا چي دنيا پرېږدي او بله دا فطري غوښتنه ده چي د دنيا له خوندونو 

دغه ښکاره ګناه چي ژغورنه ځنـي ممکنـه  ÷څخه ګټه واخلي. د آدم
پورته سولۍ ته  ÷نه ده او د هغې د کفارې په دود د حضرت عيسى

کېدل کومه چي عامو انسانانو ته د فهم او درک وړنه ده، د دې تصور 



 اسلام د دوه لاري پر سر    ٣٨

د انسان د روحاني پرمختګ او د هغه د روا دنيـوي غوښـتنو پـه مـنځ 
 کي يو دېوال دروي. 

کوم تصور نسته. دغه تصور د لـوى » لومړنۍ ګناه«په اسلام کي د 
او څښتن د عدل مخالف دى. لوى څښتن کوم کوچنى د هغـه د مـور 

پلار په ګناه نه نيسي، بيا نو دا څنګه ممکنه ده چي هغه د پلار په ګناه 
بې شمېره توکمونه ونيسي؟ د دې عجيب تصـور فلسـفي توجيـه هـم 
ممکنــه نــه ده. د دې هــر ډول توجيــه چــي وســي د عقــل پــه نــزد بــه 
مصنوعي وي او د قناعت وړ به نـه وي. دغـه راز د تثليـث د فلسـفې 

نـه ده. څنګـه چـي پـه اسـلامي تعليمـاتو کـي  عقلي توجيه هم ممکنه
څوک د پلار او نيکه په ګنـاه نـه نيـول کيـږي، ځکـه نـو انسـان د هغـه 
کفاره نه ادا کوي. ګناه او توبه د انسان ځاني کـار دى. هـر مسـلمان د 
خپلو اعمالو مسؤول دى د روحاني برياليتوبونو او ناکامۍ احساس د 

 م کي ويل سوي دي:هغه په خپل زړه کي وي. په قرآن کري
 . ]٢٨٦[البقرة:  ﴾لهََا مَا كَسَبَتۡ وعََليَۡهَا مَا ٱۡ�تسََبَتۡۗ ﴿

چا چـي څـه ښـه اعمـال تـر سـره کـړي دي د هغـه پـه حـق کـي «ژباړه: 
ورکول کيږي او چاچي څه ناوړه اعمال تـر سـره کـړي دي د هغـو ګنـاه پـر 

 . »هغه ده
 بل ځاى فرمايي: 
�َ�ٰنِ ﴿ ن لَّيۡسَ لِۡ�ِ

َ
 . ]٣٩[النجم:  ﴾٣٩إِ�َّ مَا سََ�ٰ وَأ

او دا چي انسان تـه هغـه ورکـول کيـږي چـي کوښـښ يـې کـړى «ژباړه: 
 . »دى

اسلام که څه هم د سينټ پال په عېسويت کي د بيـان سـوي ژونـد 
تياره نقطۀ نظر نه مني، خو موږ ته راښيي چي دنيـوي ژونـد تـه هغـه 

) فرهنـګ يـې خبري منسوبي نه کړو کومي چـي نـوى لوېـديز (غربـي
ورته منسوبوي. مسيحيت دنيـوي ژونـد بـد ګڼـي، خـو نـوي لوېـديځ 
(غرب) د مسيحيت مخـالف فکـر خپـل کـړى دى. چـي خـوره يـې، 
چيښه يې او عيش کوه. دغسي انسان هرڅه ګېډي ته اچـوي خـو څـه 
قدر يې نه کوي. د دې برعکس اسلام د دنيوي ژونـد قـدر خـو کـوي 

ي دنيوي ژوند د ډېر لوړ ژوندانه مګر هغه خپل معبود نه جوړوي، بلک
د لاري بيولوژيکي پړاو ګڼي. څنګه چي دا يو داسي پړاو دى چي ډېر 
اړين دى، ځکه نو اسلام له دنيوي ژوند څخـه نـه کرکـه کـوي او نـه د 
هغه بې قدري کوي. زموږ دنيوي سفر د لوى څښتن د پلان يوه اړينه 

ستر ارزښت لـري. خـو  او مثبته برخه ده، له دې امله انساني ژوند ډېر
موږ بايد دا هېره نه کړو چي دغه ژوند يوه ذريعه ده. پـه اسـلام کـي د 

زمـا پـاچهي صـرف «لوېديځ دې مادي هيلو ته ځاى نسته چي وايي: 
او نه اسلام د عېسـويت د دې تصـور ملاتـړى دى چـي ». دغه دنيا ده

وي اسلام منځنۍ لار غوره ک». زما سلطنت پر دغه دنيا نه دى«وايي: 
 او دا دعا راښيي:

ِ حَسَنَةٗ وَقنِاَ عَذَابَ ٱ�َّارِ ﴿ ۡ�يَا حَسَنةَٗ وَِ� ٱ�خِرَة ٓ ءَاتنَِا ِ� ٱ�ُّ رَ�َّنَا
 . ]٢٠١[البقرة:﴾٢٠١

اى زموږ لويه څښتنه! په دې دنيا کي هـم مـوږ تـه ښـېګڼي راپـه «ژباړه: 
 . »برخه کړې او په آخرت کي هم ښېګڼي راکړې

نـړۍ څخـه ګټـه ترلاسـه کـول زمـوږ د روحـاني له دې امله لـه دې 
پرمختګ په لار کي نه خنډ کيږي. مادي خوښۍ که څه هم پـه خپـل 
ذات کــي نصــب العــين نــه دي خــو ښــې خامخــا دي. زمــوږ د عملــي 
ــولنيز  ــو داســي انفــرادي او ټ ــد تــل داوي چــي ي ــاوو موخــه باي بوختي

وړ چاپېريال رامنځته کړو چي د انسان د اخلاقي پـر مختـګ لپـاره جـ
وي. د دې اصولو پـه رڼـا کـي اسـلام انسـان تـه اخلاقـي مسـؤوليتونه 
متوجه کوي. اړينه ده چـي زمـوږ هـر عمـل، کـوچنى وي کـه لـوى پـه 

څــه چــي د «اخلاقــي چوکــاټ کــي وي. د انجيــل مشــهوره مقولــه ده: 
قيصر دي قيصر ته يې ورکړه او څه چي د خـداى دي خـداى تـه يـې 

ځاى نه لري. ځکه اسـلام مـوږ تـه خو په اسلام کي دا خبره ». ورکړه
رازده کوي چي د هر څه څښـتن خـداى تعـالى دى او اسـلام زمـوږ د 
ژوند د ټولنيزو، اقتصادي او اخلاقي چارو په منځ کي څـه شـخړه نـه 
مني. په هره چاره کي انتخاب صرف يو وي: حق يـا باطـل. د دې وو 

ينګار کيږي، په منځ کي بل څه نسته. له دې امله پر نېکو اعمالو ډېر ټ
 کوم چي د اخلاقياتو لازمي برخه ده. 

د هر مسلمان چار چاپېر چي څـه کيـږي تـر يـوې کچـي دى هـم د 
هغو مسؤول دى. له دې امله ده ته ښايي چي په هر ډګر کي د حـق د 
قايمولو او د باطل د له منځه وړلو لپاره هلي ځلي وکړي. دغه خبر د 

 قرآن کريم په دې آيت کي بيان سوې ده:
مُرُونَ بٱِلمَۡعۡرُوفِ وََ�نۡهَوۡنَ عَنِ ٱلمُۡنكَرِ ﴿

ۡ
خۡرجَِتۡ للِنَّاسِ تأَ

ُ
ةٍ أ مَّ

ُ
كُنتُمۡ خَۡ�َ أ

 ِۗ  . ]١١٠[آل عمران:  ﴾وَتؤُۡمِنُونَ بٱِ�َّ
ــاړه:  ــه ياســت چــي د وګــړو د «ژب ــه غــوره ډل ــړۍ کــي هغ ــه ن تاســي پ

مرکـوئ او لارښووني او اصلاح لپاره منځته راوړل سوې ده. تاسي د نېکۍ ا
 .»له بديو منع او پر ال�ه ايمان لرئ

د اسلام د جګره ييزو بوختياوو لپاره دغه ډول اخلاقي جواز سته. 
او د اسلام د لومړنيو سوبو او فتوحاتو او څرګنـدي پراختيـا غوښـتني 
دغه دليل دى. که کوم څوک د پراختيا غوښـتني د لفـظ پـر اسـتعمال 

وختونه پراختيا منـونکى پاتـه سـوى ټينګار کوي نو يقيناً اسلام ځيني 
دى. خو د دې پراختيـا هڅـونکې غلبـه او واک ټينګـول نـه وه. د دې 
موخه اقتصادي پرمختيا يا ملي وياړ ګټل يـا د مسـلمانانو د عـيش او 
آرامۍ لپاره د نورو د شتو او دولت په زور ترلاسه کول هـم نـه وه، او 

انول وه. بلکـي د دې نه هم کله مقصد ځني د نامسلمانو په زور مسلم
پراختيا غوښتني موخه چي اوس هم ده دا وه چي داسي يو چاپېريـال 
رامنځته سي چي په هغه کي انسان په ډېره ښه توګه روحاني پر مختيا 
وکړي. د اسلامي تعليماتو سره سم اخلاقپوهنه له ځانه يو لړ پابنـدۍ 

پوهېـدل لګوي. يوازي په نظري توګه د حق او باطل تـرمنځ پـه تـوپير 
څه ګټه نه کوي. په دې هکله له پوهي څخه موخه د حـق ټينګښـت او 
د باطلو له منځه وړل دي. دا په خپـل ځـان کـي سـتر مسـؤوليت دى. 
ځکه پر نړۍ باندي زموږ له ولکې او واک ټينګولـو څخـه اخلاقيـات 

 ژوندي کيږي، که نه مري.

 Ï ÍæÑ لوېدیځ

د نخشـې د وړانـدي  په لومړي باب کي د اسلام د اخلاقي بنسټونو
کولو کوښښ وسو. له هغه څخه موږ ته څرګنـده سـوه چـي اسـلامي 

 .)1(تهذيب په تاريخ کي د مذهبي واکمنۍ ډېر مکمل شکل وو

                                                      
ه به دا څرګنده کړم چي زه د تهيو کراسۍ (مذهبي واکمنۍ) لفظ په هغو دلت -١

معناوو نه کاروم چي په لوېديځ کي په عامه توګه استعماليږي. لوېديځ د خپلو 
تاريخي تجربو په رڼا کي مذهبي رياست د کليسا سياسي اختيارات بولي. 

اک. د دې په يعني په منځنيو پېړيو کي د مسيحي کليسا او پادريانو سياسي و
مقابله کي اسلام پاپائيت نه مني او نه په اسلام کي د مسيحي کليسا کومه 

په اسلام کي روحاني چاري پر ټولو لوړوالى لري، نـور ټـول شـيان 
تر هغو کښته وي. که موږ دغه چاري د لوېديز تهذيب سره پرتله کړو 

 توپير پکښي وليدل سي. نو به ډېر غټ 
د نوي لوېديځ د ټولو بوختياوو او هلـو ځلـو منځـى عملـي ګټـه او 
خوځنده ارتقا ده. د دوى اصلي موخه د ژوند د وړتياوو د پېژندلو پـه 
هکله تجربې کول دي. په دې هکله دوى اخلاقيات نـه پېژنـي. د نـوو 

چي ژوند څه اروپايانو يا امريکايانو په نزد دا خبره څه حيثيت نه لري 
دى او موخه يې څـه ده. د دوى پـه نـزد دا سـوال ارزښـت لـري چـي 
ژوند کومي کومي بڼي اخيستلاى سي او آيا انساني توکم د دې کايناتو 
ــان او  ــوي اروپاي ــګ کــولاى ســي؟ ن ــور پرمخت ــر ل ــدو پ د څښــتن کې

جواب مثبت ورکوي، خو مسلمان پر  امريکايان د دغه وروستي سوال
او د هغـه د اولادې پـه  ÷ه قرآن کـريم کـي د آدمدې يقين نه لري. پ

 هکله فرمايي:
﴿ ۖ �ضِ خَليِفَةٗ

َ
 . ]٣٠[البقرة:  ﴾إِّ�ِ جَاعِلٞ ِ� ٱۡ�

 .)1(»زه په مځکه کي د يو خليفه جوړوونکى يم«ژباړه: 

                                                                                                                  
اداره رامنځته کېداى سي. څنګه چي موږ مسلمانان له تهيوکراسۍ څخه 
خبري کوو نو دا هغه ټولنيز او سياسي چوکاټ دى چي قوانين يې د شريعت 

د واکمنۍ او  په اسلام کي«سره سم جوړيږي. په دې هکله زما د کتاب 
 The Principles of state and Government in» (حکومت اصول

Islam)  باب وګورئ.. (ليکوال)» اصلاحات او تاريخي بېلګې«د 
د قرآن کريم د دغه آيت د تشريح لپاره د علامه محمد اسد د ژباړي او  -١

لمبر نوټ  ٢٢مخ باندي  ٨پر  The Message of The Qu’ranتفسير 
 وګورئ.

له دې څخه په څرګنده جوتيږي چي د انسان لپاره پر مځکه باندي 
ــدر  ــول مق ــګ ک ــول او پرمخت ــي ټينګ ــي واکمن ــوي دي. خــو دا چ س

پرمختګ به څه ډول وي؟ په دې هکله د اسلام او لوېديځ نقطۀ نظـر 
ستر توپير لري. نوى لوېديځ وايي اخلاقي او ټولنيزه پرمختيا بايد پـه 
مجموعي توګه وي کومه چـي لـه عملـي بريـاليتوبونو او ساينسـي انـد 
 دود څخه ترلاسه کېدلاى سي. اسـلامي نقطـۀ نظـر د لوېـديځ د مـاده

روحـاني امکانـات د » د انسـانيت« پال تصور پـه خـلاف دى. اسـلام
سکون په کچه کي ګڼـي کوم چي د انسان په فطرت کـي اخښـل سـوي 
دي. اسلام د لوېديځ غوندي داخبره منلې نه بولي چي انساني فطرت 
په مجموعي او ډله ييزه توګه د بدلون يا ارتقا پر لـور د ونـي پـه شـان 

ايي چي انساني فطرت کوم بيولـوژيکي تـوکى وړاندي درومي.اسلام و
نه دى. د نوي لوېديز فکر اساسي غلطي داده چي هغه مادي علـوم او 
عيش او چړچې د اخلاقي پرمختـګ سـره هـم معنـا ګڼـي. دا هغسـي 
غلطي ده چي بيولوژيک اصول پر هغو حقايقو چي بيولوژيک نـه دي 

قين نـه لـري. پلي کړل سي. له آره نوى لوېديځ د روح پر موجوديت ي
اســلام خــو آســماني مــذهب دى. هغــه روح د يــوه حقيقــت غونــدي 

 داسي بيانوي چي بايد کومه شبهه پکښي نه وي.  
که څه هم مادي پرمختيا او روحاني پرمختيا يو له بله په ټکر کـي 
نه دي، خو دا دواړه يو شى هم نه دي. دا پـه څرګنـده توګـه د انسـاني 

و د پرمختيا لپـاره د يـوه پـر بـل بانـدي ژوندانه دوه اړخه دي او د هغ
ــه وي،  ــل بېــل، کــه څــه هــم تــل ن انحصــار اړيــن نــه دى. دا دواړه بې

 پرمختګ کولاى سي. 

اسلام که څه هم د انسانيت ډله ييزه مادي پرمختيا خوښوي، خـو 
د هغه په نزد د انسانيت روحاني پـر مختـګ ډلـه ييـزه معاملـه نـه ده. 

له ســي. بلکــي دا د انســان انفــرادي چــي د ټــوليزو بريــاليتوبونو وســي
معامله ده، او د هر فرد د روحي او اخلاقي پرمختيا کـږه وږه کرښـه د 
هغه له ږېږېدو څخه تر مړينـي پـوري پـه ممکنـه ټوګـه لـوړه او کښـته 
روانــه وي. مــوږ پــه ټــوليزه او دســته جمعــي توګــه د بشــپړتيا پــر لــور 

فـرادي توګـه د وړاندي نه سو تللاى. ځکه نـو هـر شـخص بايـد پـه ان
روحاني نصب العين د ترلاسه کولـو لپـاره پـه هڅـه کـي وي. د دې د 

 پيل او پاى مسؤول هم خپله شخص دى. 
د ټــولني او ټــولنيزو اړيکــو ځــواکمني اســلامي نظريــې د انســان د 
روحاني تقدير انفرادي نقطۀ نظر متـوازن کـړى او پـه بالواسـطه توګـه 

ولني دنده ده چـي د افـرادو د يې هغه تاييد کړى هم دى. د اسلامي ټ
ــه کــړي چــي د  ــال رامنځت ــد چاپېري ــاره داســي رغن ــه لپ ــي ژوندان بهرن
روحاني پرمختيا په لار کي خنډونه لږ او د هڅوني مواقع زيات وي. 
دغه لامل دى چي اسلامي شريعت د انسان د مـادي ژونـد او روحـي 

انـه د ژوند دواړو لپاره لارښووني کوي. پـر دې سـربېره د هغـه د ژوند
 دواړو انفرادي او ټولنيزو اړخونو لپاره هم لارښوونه کوي. 

لکه چي ما دمخه هم وويل دغه تصور پر هغـه پاخـه يقـين بانـدي 
ټينګ پاته کېدلاى سي چي په انسان کي روح موجوده ده او د هغه پـه 
ژوند کي يو روحاني مقصد لګيا دى کار کوي. خو د اروپا او امريکـا 

سم د روح په نامه کوم شـى نسـته. البتـه هغـوى  د اوسنۍ نظريې سره
په ځينو صورتونو کي روح په زړه نا زړه توګه مني. د دې نظريې سره 
سم په عمل کي د انساني ژوند لپاره کومه موخه نه پاته کيږي. لـه دې 

امله لوېديځ د ټولو تر عقل لوړو (ماوراى عقل) اټکلونو او تصـوراتو 
 يې ور سره کړى دى. څخه ځان ګوښه کړى او شلوون 

وايـو د هغـه بنسـټ زمـوږ دا » مذهبي چلنـد«موږ چي کوم څه ته 
ازلي يقين دى چي يـو جـامع آسـماني اخلاقـي قـانون موجـود دى او 
انسانان بايد د دغه قانون پابند وي. خو نوى لوېديز تهذيب دا نه مني 

. چي انسان له اقتصادي، ټولنيزو او ملي ګټو پرته کوم بل معبود ولري
د لوېديځ رشتيانى معبود له روحاني ډوله نه دى، بلکي د دوى معبـود 
عيش او چړچې دي، او د دوى د ژوندانه حقيقي فلسفه د ځـواکمنۍ 
لپاره د ځواک تر لاسه کول دي. دغه نظريې دوى ته له لرغوني رومي 

 تهذيب څخه په ميراث پاته دي. 
رومي تهذيب تر يوه حده د لوېديځ د ماده پالني د فلسـفي بنسـټ 
ګڼل هغو وګړو ته اريانوونکى ښکاري چي د لرغـوني رومـي سـلطنت 
او پخـواني اسـلامي سـلطنت د مـوازنې خبــري يـې پـه پـلاوو پــلا وو 
اورېدلي وي. اوس دا پوښتنه کيږي چي بيا نو د اسلام او لوېـديځ پـه 

پير له کومه سو؟ ځکه په پخوا کي د دوى بنيادي تصوراتو کي دونه تو
سياسي کړنلار يو ډول وه. سم جواب دادى چـي دا دواړه يـو ډول نـه 
وه. د نوي لوېديز توکم ذهنونه له دې ډول تاريخي غلطيو او سـطحي 
نيمه معلوماتو څخه ډک سوي دي. اصلي خبـره داده چـي د اسـلامي 

اتو پراخو سيمو يې او رومي سلطنتونو په منځ کي بې له دې چي پر زي
چي مختلف ولسونه پکښي اوسېدل واکمني درلوده، بل هيڅ شى نـه 
دى مشترک. خو دغو دواړو واکمنيـو دوه بېـل بېـل محرکـه ځواکونـه 
درلوده او تاريخي موخي يې بېلـي بېلـي وې. کـه لـه پرمختيـايي پلـوه 
ورته وګورو هم د دواړو تر منځ ستر توپير ليده سي. د رومي سلطنت 

رافيوي بشپړتيا لپاره او سياسي بلوغ ته تر رسېدو پوري زر کاله د جغ
ولګېدل. خو اسلامي سلطنت په اتيا کاله کي خپلي ځوانۍ ته ورسېد. 
که د دې دواړو زوال ته وکتل سي نو توپير به نور هم څرګنـد سـي. د 

قومونو وروستي مهرونه پـر  )1(رومي سلطنت زوال چي هون او ګوت
پېړۍ کي بشپړ سو. دا زوال دونه مکمل وو چي  ولګول، صرف په يوه

له ادب او ودانيو پرته د هغه نوم او نښـان هـم نـه سـو پاتـه. بېزنتينـي 
ــل کيــږي، د رومــي  ــه چــي پــه عامــه توګــه د روم وارث ګڼ ســلطنت ب
ســلطنت پــر ځينــو ســيمو بانــدي واکمــن وو خــو د هغــه ټــولنيزو او 

ــه تصــوراتو ســره هــيڅ ــه  سياســي ادارو د رومــي ســلطنت ل اړېکــه ن
. د دې بر عکس د اسلامي سلطنت چي خلافت ورتـه ويـل )2(درلوده

کيږي په اوږده پېر کي بېله شکه ځينـي بدلونونـه پـېښ سـول او بېلـي 
بېلي کورنۍ واک ته ورسېدلې خـو د هغـه پـه دولتـي اداره کـي بـدلون 
رامنځته نه سو. اما تـر کومـه ځايـه چـي پـه بهرنيـو بريـدونو اړه لـري 

                                                      
هون له منځنى آسيا (مغولستان) څخه راوتلې يوه کډپه شا توکميزه ډله وه  -١

ع.) په مشري يې پر اروپا ور ودانګل. او ګوت ٤٣٣ـ  ٥٤چي د ايټيلا (
پخوانۍ جرمنۍ قبيلې وې چي تر دريمي عېسوي پېړۍ وروسته يې په اټلي، 

دلس) کي له سهيلي فرانسه او اسپانيه کي واکمنۍ ټينګي کړې. په اسپانيه (ان
وزيګوت واکمنو څخه د واک تر لاسه کوونکي پاچا راډرک ته طارق بن زياد 

 ماته ورکړه او د اسلامي اندلس بنسټ يې کښېښود.
ع. کال رومي سلطنت پر دوو برخو ووېشل سو. دلوېديز سلطنت ٣٩٥په  -٢

ـ  ١٤٥٣ع.) پلازمېنه روم وه. خو د ختيز رومي سلطنت (٣٩٥ـ  ٤٧٦(
مېنه قسطنطنيه وه. د دغه ښار پخوانى نوم بېزنتيم ته په نسبت ع.) پلاز٣٩٥

ورکولو سره عموماً بېزنتيني سلطنت بلل کيږي. کوم چي په قرآن کريم کي 
 الروم ورته ويل سوي دي.



 ٤٧  )مستقيم صراط اسلام د( لار ېپرانست اسلام د

ي د رومي سلطنت تـر لـه منځـه وړونکـو هـون او ګـوت مغولو هم چ
قومونو زيات زلند او ويني بهوونکي وه د خلافت ټـولنيز چوکـاټ لـه 
منځه يونه وړلاى سو او نه يې د هغه سياسي وجود پاى ته ورسولاى 
سـو. البتـه دا يقينـي ده چـي دغـه بريـد پـه وروسـته مهـال کـي د دغـه 

سـو. د دې بـرعکس رومـي سلطنت د اقتصادي او علمي زوال لامـل 
سلطنت په يوه پېړۍ کـي پوپنـا سـو، خـو خلافـت ورو ورو لـه منځـه 
ولاړ. پر دې له منځه تلو باندي زرکاله ولګېدل تر دې چـي د عثمـاني 
خلافت د پاى ته رسـېدو سـره يوځـاى د هغـه سياسـي اډانـه پـاى تـه 

و ورسېده او تر دې وروسته يې د ټولنيزي اډانې د تباهۍ آثار تر سترګ
 سوه کوم چي موږ يې نن مشاهده کوو. 

له دې څخه دې پايلي اخيستلو ته اړ کيږو چـي د اسـلامي نـړۍ د 
نننى ځواک او د هغه ټولنيز چارچوب دونه پياوړي وه چي په انسـاني 
تاريخ کي يې بېلګه نه موندل کيږي. له چيني تهـذيب سـره هـم د دې 

پـه وړانـدي د ټينګـار  پرتله نه کيږي. کوم چي تر څو پېړيو يې د تېريو
او مقاومت وړتيا وښوول. چين د يوې لويي وچي پر سر پـروت دى. 
هغه ته تر نيمي پېړۍ دمخه، يعني د جاپان تر رامنځته کېـدو پـوري د 

 کوم مخالف ځواک لاس نه وو رسېدلى.
د چنګيز خان او د هغه د ځاى ناستو مغولو په زمانه کي جګـړې د 

ې. خو اسلامي سلطنت چـي تـر درو چيني سلطنت پر څنډو رواني و
لويو وچو غځېـدلى وو، هـر وخـت د ډېـرو ځواکمنـو دښـمنانو سـره 
ــيځ اورشــو د  مخــامخ پاتــه ســوى وو. د منځنــي ختــيځ او نــژدې خت
توکميزو او فرهنګـي ټکرونـو ډګـر پاتـه سـوى، خـو اسـلامي ټـولنيزي 
اداري هيڅ تسخير نه دى زغملى. البتـه پـه اوس کـي يـې نقصـان ور 

دى. موږ اړتيا نه لرو چي دې اريانوونکي پېښي ته د جـواز پـه رسولى 
لټه کي سو. قرآني تعليماتو د يوې ستري ټولنيزي ادارې لپاره پيـاوړي 

د هغـه ګردچـاپېره بنيـان  ج بنسټونه رامنځته کړي او حضرت محمـد
مرصوص (پيـاوړى بنيـاد او دېـوال) راګرځـولى دى. رومـي سـلطنت 

ه درلـود، ځکـه نـو داسـي ژر لـه منځـه دغه ډول کوم روحاني عنصر ن
 ولاړ. 

د دغو دوو پخوانيو سلطنتونو په منځ کي يو بل توپير هم سـته. پـه 
اســلامي ســلطنت کــي کــوم معتبــر او ځــانګړى قــوم نــه وو او د واک 
ترلاسه کولو موخه د دين ترويج او خپراوى وو. دغه ډېر ستر مقصـد 
د دغه دين راوړونکي او د هغه د رپـي اوچتوونکـو څرګنـد کـړى وو. 

نورو هيوادونو باندي ولکه ټينګول او د  خو د رومي سلطنت موخه پر
خپل هيواد د ګټي لپاره د نورو ولسونو زبېښل وه. په رومـي سـلطنت 
کي د ځانګړي، معتبر قوم د وګړو د عيش او عشرت لپاره د روميانو 
په نزد هر څونه سـتر ظلـم او بـي انصـافي هـم روا وه. رومـي نيـاو او 

نو لپـاره وو. څرګنـده ده عدالت چي ډېر نوم لري هغه يوازي د روميـا
چي د ژوند او فرهنګ دغه ډول رويه يوازي پر مادي تصـوراتو ولاړه 
وي. دغي ماده پالني په يقين سره علمي او د ښـکلاپېژندني ذوق ښـه 
کــړى وو، خــو پــه هغــو کــي د روحــاني ارزښــتونو څــه دخــل نــه وو. 
حقيقت دادى چي روميانو ته د مذهب څه پتـه نـه وه. د دوى دوديـز 

هه د يوناني آلهو بد شکله نقل وو چي په پټه خوله يې د روميـانو پـه آل
ټولنيزو دودونو کي ځاى نيولى وو. په هر ډول چـي وو دغـو آلهـو پـه 

ژوندانه کي د مداخلې اجازه نه درلوده، او نه دا هيله ځنـي » رشتياني«

کېده چي پر انسانانو باندي اخلاقـي قـوانين نافـذ کـړي او لارښـوونه 
 ړي. ورته وک

دا هغه خاوره ده چي نوى لوېديز تهـذيب ځنـي زېږېـدلى دى. بـې 
شکه چي دغه تهذيب د خپل پرمختګ په پېر کـي بېلـي بېلـي اغېـزي 
ومنلې او د روميانو په فرهنګي ميراث کي يې لـه زيـاتو لارو بدلونونـه 
راوســتل. خــو دا حقيقــت پــر خپــل ځــاى پاتــه دى چــي لــه لوېــديزو 

څه سم ګڼل کيږي هغه په مستقيمه توګـه  اخلاقياتو څخه چي نن کوم
د رومي تهـذيب اغېـز دى. د لرغـوني روم علمـي او ټـولنيز چاپېريـال 
مازي پر ماده پالنه او د مذهب سره پر دښمنۍ ولاړ وو. دغه مـاحول 
اوس هم په نوي لوېديځ کي شتون لري. که څـه هـم پـه دې هکلـه پـه 

پـه خـلاف کـوم  ډاګه اعلان نه کيږي. نوى لوېـديځ دآسـماني مـذهب
ثبوت نه پرېږدي او د داسي ثبوت اړتيا هم نه ويني. نوى لوېديز فکـر 
که څه هم مذهب د ټولنيز دود غوندي زغمي خو له عملي ژوند سره 
 د اخلاقياتو اړېکه روا نه بولي. لوېديز تهذيب که څه هم په څرګنده له

څخــه انکــار نــه کــوي خــو د دوى پــه موجــوده ذهنــي او عقلــي » الــه«
لـه منلـو » الـه«ځاى نسته او نه دې تهذيب تـه د » اله«اپېريال کي د چ

څخه څه ګټه رسيږي. انسان ژوند په ټوليزه توګـه تـر ولکـه لانـدي نـه 
سي راوستلاى، او لوېديز تهذيب د انسان له عقلي سـتونزي څخـه د 
ښېګڼي يو اړخ موندلى دى ځکه نو په نـوي لوېـديځ کـي يـوازي هغـه 

ي چي د تجربوي ساينس په کړۍ کـي راځـي. تصور عملي اهميت لر
يا د هغه تصور ارزښت مني چـي د انسـان ټـولنيزي اړيکـي پـه عملـي 
توګه تر اغېزي لاندي راولي. نو څنګه چي په لومړيو کتو کـي پـه دې 

د وجود سوال نه پيدا کيږي له دې امله په » اله«دواړو صورتونو کي د 

ايستلو ته چمتو » اله«د  اصولي توګه لوېديز ذهن له عملي ژوند څخه
دى. پوښتنه داده چي دغه چلنـد د عېسـويت لـه انـد دود سـره څنګـه 
سمون خوري. آيا عېسويت چـي د لوېـديز تهـذيب روحـاني سـرچينه 
بلل کيږي پر آسماني اخلاقياتو نه دى ولاړ؟ رشتيا داده چي دغه دين 

نـه سـي  پر آسماني اخلاقياتو ولاړ دى، نو بيا تر دې لويه تېروتنـه بلـه
کېداى چي وويل سي مغربي تهذيب له عېسويت څخه زېږېدلى دى. 
لکه چي وويل سول د نوى غـرب عقلـي بنيـاد د لرغـوني روم پـر دې 
ــد صــرف مــادي دى، او د کــومي آســماني  تصــور ولاړ دى چــي ژون
لارښووني سره څه اړېکه نه لري. دا خبره داسي هم ويل کېداى سـي: 

پـوهيږو چـي د انسـاني ژوندانـه پيـل  څنګه چي موږ په يقين سره نه«
څنګه وو او تر مړينـي وروسـته بـه څـه کيـږي. لـه ساينسـي تجربـو او 
رياضياتو څخه هم په دې هکله معلومات نه کيږي. ځکه نـو ښـه داده 
چي موږ خپل ټول ځواکونه پر مادي او عقلي پرمختيـا ولګـوو او پـه 

ع ورنـه کـړو دې هکله آسماني اخلاقياتو يا اخلاقي مفروضـو تـه موقـ
چي زموږ د لاري خنډ سي، ځکه دغه اخلاقيات کوم ساينسي ثبـوت 

په دې کي څه شک نسته چي دغه عـذر چـي د نـوي لوېـديز ». نه لري
تهذيب اساس دى عېسويت، اسلام يا کوم بل مذهب ته د منلو وړ نه 
دى. ځکه چي دا په خپل اصل کي لامذهبيت او بې دينـي ده. لـه دې 

بر ده چي وويـل سـي د نـوي لوېـديز تهـذيب عملـي امله دا د خندا خ
برياليتوبونه د عېسوي تعليماتو ثمره ده. عېسويت په ساينس او مادي 
پرمختيا کي هيڅ داسي برخـه نـه ده لرلـې چـي اوسـنى تهـذيب ځنـي 

 بشپړ سوى وي. 

حقيقت دادى چي دغه برياليتوبونه د عېسـوي کليسـا او د هغـې د 
روپا د پېړيو پېړيو جګړې پـه پايلـه کـي ژوندانه د نظريې په خلاف د ا

 ترلاسه سوي دي. 
تر څو پېړيـو پـوري د اروپـا روح د مـذهبي نظـام تـر پښـو لانـدي 
مروړل کېدل. په دې نظام کي انساني فطرت ته په سـپکه سـترګه کتـل 
کېدل. په عېسويت کي رهبانيت (ترک دنيا)، د باطلو په وړانـدي سـر 

ه ورکولــو ســره بــل بــاړخو ورتــه ټيټــول، پــر يــوه بــاړخو د چپلاخــي پــ
وړانــدي کــول، جنســي اړيکــي ممنوعــه ونــه غونــدي ګڼــل، دغــه ټــول 
تصورات له جنت څخه د آدم او حوا (عليهما السلام) د ايستلو سـره 

 ÷تړلي دي. يعني د پلار د لـومړنۍ ګنـاه سـره او د حضـرت عيسـى
دار ته د پورته کولو سره. له دې ټولـو خبـرو څخـه څرګنـديږي چـي د 

مذهب له مخي له انساني ژوند څخه تعبيـر مثبـت نـه دى. بلکـي  دې
هغه هرومرو بد ګڼي. چي له دې امله د روحاني پرمختيـا لپـاره ډېـرو 
ســختو رياضــتونو تــه اړتيــا ده. څرګنــده ده چــي دغــه عقيــده د مــادي 
علومو او دنيوي ژوندانه د ښه کولو د کوښښونو خنډ کيږي. بې شکه 

د اروپا عقل او د ژوند پوهي د دغه تيـاره  چي تر اوږدومهالونو پوري
تصور د مرييتـوب کـړۍ غـاړي تـه اچـولې وه. پـه منځنيـو پېړيـو کـي 
کليسا د هر څه واک اختيار درلود او اروپا په ساينسي څېړنو کي څـه 
نقــش نــه درلــود. دغــه راز د اروپــا اړيکــي د روم او يونــان د فلســفي 

زېږېــدلى وو هــم انــدونو ســره چــي اروپــايي فرهنــګ لــه هغــو څخــه 
شلېدلي وې. کليسا د عقل نيلى په زنځيرونو تړلـى وو، چـي د دې پـه 
خلاف انساني عقل په پـلاوو پـلاوو بغـاوت کـړى، خـو کليسـا هغـه 
سخت وټکاوه او خپل يو لټ او بې کاره تابع يې کړ. د منځنيو پېړيو 

تاريخ د اروپا د عقل او پوهي او د کليسا تر منځ له ډول ډول شخړو 
 ډک دى.  څخه

د عېسوي کليسا له فکري زنځيرونو څخه د اروپا پوهي تـه د نـوي 
رغښت (رنسانس يا نشاة ثانيه) پر مهال آزادي پـه برخـه سـوه. د دې 
لامل تر ډېره حده د عربـو د ثقافـت او د هغـو د انـدونو اغېـزې وې. 

 چي تر څو پېړيو پر لوېديځ پرتې وې. 
وناني فرهنګ غـوره اړخونـه د لرغوني يونان او تر هغه وروسته د ي

عربو غوره کړي وه او د لومړني اسلامي سلطنت تر ټينګښت وروسته 
يې د پېړيو په اوږدو کي هغـه تـه پرمختيـا ورکـړه. زه دا ادعـا نـه سـم 
کولاى چي د يوناني اندونو له منلو څخـه عربـو او مسـلمانانو تـه ګټـه 

ه رسـېدلې. کـه ورسېده. زما په نزد له دې څخه هغو ته کومه ګټـه نـه د
څه هم د ارسـطو او نـوو افلاطـوني تصـوراتو لـه بيـا ژونـدي کولـو او 
اسلامي افکارو او قانون ته د هغـو لـه ورپېژنـدلو څخـه څـه سـتونزي 
پېښي سوې، خو دې چاري دا ګټـه وکـړه چـي اروپـايي افکاروتـه يـې 
ستر خوځښت ورپه برخه کړ. په منځنيو پېړيو کي په اروپا کي حاصل 

ځواکونه نه استعمالېدل، په دې پېر کي علـوم جامـد پاتـه ورکوونکي 
وه توهم پالنه دود وه. ټولنيز ژوند دونه بابېز وو چي نن يې تصور هم 
نه سي کېداى. په دغه پړاو کـي د اسـلامي نـړۍ فرهنګـي يرغـل پيـل 
سو. تر ټولو دمخه په ختيځ کـي د صـليبيانو د جګـړه ييـزو فعـاليتونو 

مسلماني اسـپانيې او سيسـلي پرتمينـو علمـي اغېزو، په لوېديځ کي د 
بريــاليتوبونو او وروســته د نــژدې ختــيځ ســره د جينيــوا او وينــز د 
جمهوريتونو مخ پر ودي سوداګريزو اړيکـو د اروپـايي تهـذيب تړلـي 
ورونـه وروټکـول. د اروپــايي پوهـانو او مفکرينــو پـه وړانــدي يـو بــل 

کـړه. دغـه داسي تهذيب هم را څرګند سو چي هغوى يـې هـک پـک 
تهذيب ډېر پياوړى، د پرمختګ پر لار روان، له زوږه ډک ژوند څخه 
برخمن او له فرهنګي شتمنۍ څخه مالامال وو. خو اروپا ډېـر دمخـه 
ورک کړى اوهېر کړى وو. عربو چي څه وکړه هغه دا وه چي لرغوني 
يوناني علوم يې ژوندي کړل، خپله نوې ساينسي نړۍ يې ومونـدل، د 

سفې نوي لاري يې پيدا کړې او دا هر څه يې له بېلو بېلو څېړني او فل
لارو لوېديزي نړۍ ته ولېږدول. دا بـه مبالغـه نـه وي چـي وويـل سـي 
چي موږ چي پـه کومـه ساينسـي نـړۍ کـي اوسـيږو هغـې پـه عېسـوي 
اروپا کي سترګي نه دي پرانيستي، بلکي هغه د دمشق، بغداد، قاهرې، 

 سلامي مراکزو کي پيدا سوي دي. قرطبې، نيشاپور، او سمرقند په ا
اسلامي تهذيب پر اروپا باندي ډېـري سـتري اغېـزې وښـندلې. لـه 
دغه تهذيب څخه د لوېديځ پـر آسـمانونو بانـدي داسـي نـوي رڼـاوي 
څرګندي سوې چي په لوېديځ کي يې نوې روح پو کړه او د پرمختګ 
ولولې يې پکښي پيدا کړې. دغه لامل دى چي اروپايي مورخين دغي 

) Renaissanceچاري تـه د پوهنـو بيـا ژونـدي کـول يـا بيـا رغښـت (
 يعني نوى ژوند وايي. 

لـه اسـلامي ثقافـت څخـه څـو ځـواکمني او پيـاوړي څپـې مونــده 
سوې چي د اروپا ډېروښو دمـاغونو تـه يـې د عېسـوي کليسـا د پوپنـا 
کوونکي ولکې د غلېچو زنځيرونو د ماتولو لپاره نـوى ځـواک مونـده 

ي په بېلو بېلو اروپايي هيوادونو کي په يوه وخت کي د کړ. دغه شخړ
ــي داوه چــي  ــه پيــل ســوې او موخــه ځن ــو پــه بڼ ســمونيزو غورځنګون
عېسوى اند دود ته د ژوندانه د نوو غوښتنو سره سمون ورکړي. دغـه 
ــاوو روحــاني  ــه صــحيح معن ــو پ ــه هغ ــر غښــتلي وه. ک ــه ډې تحريکون

لـه اروپـا کـي د سـاينس او برياليتوب ترلاسه کړى واى، نو دا به په ټو
مذهبي فکر په منځ کي د مفاهمې د پيدا کولو لامل سوي واى. خو د 
منځنيو پېړيو کليسا چي څونه تاوان رسولى وو، دونه ژور او هراړخيز 
وو چي دغه تاوان له يوازي سمون څخه نـه پـوره کېـدى. پـر دې سـر 

مـنځ کـي بېره په دغو تحريکونو کـي ډېـر ژر د ګټــي پـالونکو ډلـو پـه 
سياسي کشمکش پيل سو. د دې پر ځاى چي له دغو تحريکونو څخه 
عېسويت اصلاح سي، ډېر ژر دفاعي موقف غوره کولو ته اړ سول او 
ورو ورو د هغو رويه معذرت غوښتونکې سوه. کليسا کاتوليکه وه کـه 
پروټيسټنټ خپلي شعبده بازۍ، خپل هغه عقايد چـي هـيڅ د پـام وړ 

کرکه او د مظلومو عوامو پـر اوږو بانـدي د سـپرو نه وه، له دنيا څخه 
واک ترلاسه کوونکو بې ځايـه ملاتـړ پـرې نـه ښـود، بلکـي پـه خپلـو 
ضعيفو دلايلـو سـره يـې د دغـو نـاوړو چـارو د کـالخوايى او وکالـت 
کوښښ هم وکړ. دا د څه اريانتيا خبره نه ده چي د لسيزو او پېړيو په 

ارو ولکـه ورځ تـر بلـي ضـعيفه تېرېدو سره په اروپا کي د مذهبي افکـ
کېده تر دې چي په اتلسمه پېړۍ کي د فرانسـې د اوښـتون (انقـلاب) 
سېلاب د کليسا لوړتيا له ځـان سـره يـووړه. د دې سـره سـم د کليسـا 
ټولنيز او سياسي تصـورات هـم د اروپـا پـه بېلابېلـو هيوادونـو کـي د 

 اوښتون شومه سول. 
منځنيـو پېړيـو د کلامـي  دغه مهال يو ځل بيا څرګنده سـوه چـي د

دينياتو له بې سېکو لاسونو څخه په ژغورني سـره يـو نـوى راژونـدى 
سوى تهذيب کوم چـي اروپـا يـې انتظـار درلـود راټـو کېـدونکى دى. 
حقيقت دادى چي د اتلسمي پېړۍ په وروستيو او د نولسمي پېړى په 
 لومړيو کي په اروپا کي د فلسفې، هنر، ادب او ساينس په څانګو کـي

ځيني غوره او له روحـي پلـوه پيـاوړي شخصـيتونه پيـدا سـوه، خـو د 
روحــاني ژوندانــه رشــتيانى مــذهبي تصــور يــوازي پــه څــو تنــو پــوري 
محــدود پاتــه ســو. د اروپــا عــام وګــړي چــي ډېــر وختونــه د مــذهبي 
عقايدو تر سـيوري لانـدي اوسـېدلي وه او د فطـري څېړنـو سـره يـې 

هـم د مـذهب د سـم تصـور  اړيکي شلېدلي وې، تر ژغورني وروسـته
 سره بلد نه سول. 

په اروپا کي د مذهب د راژوندي کېدو په لار کـي د خنـډ رامنځتـه 
 ÷کېدو تر ټولو مهم عقلي عنصر دا تصور وو چي حضـرت عيسـى

زوى دى. د فلسفي ذهنيت درلودونکو عېسويانو هيڅ کله » خداى«د 
داسـي  هم له دغه تصور څخه د هغـه لغـوي معنـا وانـه خيسـته. دوى

ګڼل چي د لوى څښتن رحمت په انساني بڼه را څرګند سوى دى، خو 
له بده مرغه هر څوک فلسفي ذهن نـه لـري. لـه دې املـه د عېسـويانو 

معنا کټ مټ زوى و بلل که څه هـم تـل دې تـه » زوى«ستري ډلي د 
د  ÷صوفيانه رنـګ هـم ورکـول کېـدى او ويـل کېـدل چـي د عيسـى

دى، چـي د سـپيني ږيـري » خـداى« د زوى بللـو معنـا خپلـه» خداى«
درلودونکي يوه مهربان بوډا سړي بڼه يې غوره کړې وه. د دغه سـړي 
په ډېر هنري مهارت سره جوړ سوي هغه انځورونـه موجـود دي کـوم 
چي د اروپا پر بې شعوره ذهن باندي نقش سوي دي. په کومـه زمانـه 

جيـب کي چي په اروپا کي عېسوي عقيده دود وه هغه مهال د دغـه ع
او غريب تصور مقابلې ته د وردانګلو هيڅ امکان نه وو. خو يـو ځـل 
چــي د منځنيــو پېړيــو عقلــي زنځيرونــه مــات ســول نــو غــور او فکــر 

د راتلـو » خـداى«کوونکي اروپايي انسان په انساني بڼـه مځکـي تـه د 
پوري » له بشريت څخه تر خدايى«تصور ونه منلاى سو. له بله لوري 

منلي تصور ښکاره برخه ګرځېدلې وه. د کليسـا  د خداى عقيده د عام
کوم تصـور وړانـدي سـوى دى، نـوى » خداى«په تعليماتو کي چي د 

اروپايي فکر لـه هغـه څخـه منکـر دى. څنګـه چـي دغـه نـوى فکـر د 
» خـداى«له کوم بل تصور څخـه نـه وو خبـر، ځکـه يـې نـو » خداى«

 منکر سو.  ګردسره ونه مانه. او د دې سره سم دغه فکر له مذهبه هم
د لوېديزيانو سـره صـنعتي او نـورو سـترو مـادي پرمختيـاوو نـوي 
دلچســپۍ پيــدا کــړې چــي لــه املــه يــې پــه لوېــديځ کــي مــذهبي تشــه 
رامنځته سوه. په دې تشه کي لوېديز تهذيب خطرناکـه لار واخيسـته. 
دا د هر هغه چا په اند ويرنـه ده چـي مـذهب د انسـاني ژوندانـه سـتر 

وي تثليث له اسارت څخه تر ژغـورني وروسـته حقيقت بولي. د عېس
ــان  ــه منځــه ولاړې او ورو ورو د انس ــولي ل ــولي پ ــن ټ ــايي ذه د اروپ
روحاني ژوند د مخالفت په ډنـډ لاهـو سـو. د روحـاني واک د دعـوه 
کوونکو ځواکونو پر لاشعور چي کومه بېره مسلطه سوې وه د هغې د 

ه د مــذهب د عکــس العمــل لــه املــه اروپــا پــه اصــولي او عملــي توګــ
مخالفو ځواکونو د ننګي او ملاتړ ټاټوبى وګرځېد. په دې توګه اروپـا 

 د خپل اصلي رومي ميراث لور ته وروګرځېده. 
هيچا ته د دې موقف په هکله د ملامتيا ګوته نه سـي نيـول کېـداى 
چي دغه چاري چي لوېديځ يې د پرتمينو برياليتوبونو د ترلاسه کولـو 

بو باندي د عېسوي عقيدې امکاني لوړوالى نـه قابل کړ، پر نورو مذاه
وو. ځکه کـه د لوېـديځ عقلـي ځواکونـو د عېسـوي کليسـا د بنسـټيزو 
اصولو پر خلاف تاريخي هلي ځلي نـه واى کـړي، د دې بريـاليتوبونو 
تصور هم نه سو کېداى. د ژوند پـه هکلـه د اروپـا اوسـنى مـادي پـال 

اخيستنه ده. ځکه  په خلاف يوه غچ» روحانيت«تصور د عېسويت د 
 عېسوي روحانيت د ژوند د فطري واقعيتونو سره څه سر نه خوړ. 

دا زما کار نه دى چي د عېسويت او نوي لوېديځ د اړيکو عمق تـه 
ورننوزم او جاج يې واخلـم. مـا پـه دې هکلـه چـي ولـي نـوى لوېـديز 
تهذيب په خپلو تصوراتو او لار او ليکه کـي پـه بشـړه توګـه د مـذهب 

ــو خــلاف دى ــه کول ــه ګوت ــو د پ ــاً بنســټيزو لاملون ــوازي د درو غالب . ي
 کوښښ کړى دى. دغه درې لاملونه دادي: 

لومړى: نوى لوېديز تهذيب د هغه رومي تهذيب ميراث دى. کـوم 
چــي رويــه يــې د انســاني ژونــد او د هغــه د فطــري ارزښــتونو پــه اړه 

 ګردسره د ماده پالني پر بنسټ وه. 
د انسـاني فطـرت بغـاوت دى، ځکـه دوهم: د عېسويت په خلاف 

عېسويت د انسـان لـه فطـري غوښـتنو څخـه کرکـه کـوي او د هغـو د 
ترلاسه کولو لپاره د روا هلو ځلو مخه نيسي. (په دې موخه عېسويت 
د سياسي او اقتصادي مشرانو سره دوديز جوړجاړى لرى او د واک د 

 څښتنانو د زبېښاک او ظالمانه چالاکيو ملاتړ کوي). 
د انسـان پـه بڼـه دنيـا تـه راغلـى » خداى«: دا تصور دى چي درېيم

 دى. 
د مذهب په خلاف بغاوت بريالى سو. دغه بغـاوت دونـه کاميـاب 
وو چي کليسا او د عېسويت بېلابېلي فرقې اړي سـوې چـي د اروپـا د 
ــو اصــولو کــي ورو ورو  ــه خپل ــي حــالاتو ســره ســم پ ټــولنيزو او ذهن

دنـده داده چـي د خپلـو منونکـو پـر بدلونونه راولي. د مذهب بنسټيزه 
ټــولنيز ژونــد بانــدي اغېــز وښــندي او هغــه تــه بــدلون ورکــړي، خــو 

عېسويت د سياست نقاب پر مخ را کش کړ او د نوو خبرو زغمل يې 
 پيل کړل. 

له دې امله د عوامو په اند د مذهب معنا يوازي ظاهري دودونـه او 
وو سره هم دغسـي  رواجونه پاته سول، لکه چي د لرغوني روم د آلهه

کېدل چي پر ټولنه باندي يې د څه ډول اغېز ښندلو اجازه نه درلـوده. 
په دې کي شک نسته چي اوس هم په لوېديځ کـي ډېـر داسـي وګـړي 
سته چي د سم مذهبي فکر څښتنان دي. دغـه وګـړي د دې خبـري د 
ثابتولوبشپړ کوښښ کوي چي د دوى عقايد د دوى د تهـذيب د روح 

 دغسي خلک د استثنا حيثيت لري.  سره سم دي، خو
د اروپــا او امريکــا يــو عــام وګــړى جمهــوري غوښــتونکى وي کــه 
فاشيست، پانګوال وي که کمونيست، کارګر وي کـه عـالم صـرف يـو 

يعني مادي پرمختګ مني. اوس دا عقيده ګڼل سـوې » مذهب«مثبت 
ده چي د انسان نصب العين (موخه) ژوند هر څه زيات آسانه کول او 

نوم ورکړه سوى » له طبيعت څخه د آزادۍ«ا کول دي. کوم  چي هوس
ــويي کارخــانې، ســينماوي،  ــويي ل ــه ل دى. د دې مــذهب عبادتځايون
کېمياوي لابراتوارونه، نڅـا ځايونـه او د اوبـو د برېښـنا تاسيسـات او 
داسي نور دي او د دوى پادريان موسيقي ږغوونکي، انجنيران، فلمي 

لـوى لوبغـاړي دي. د واک او خونــد د سـتوري، صـنعتکاران او لــوى 
ترلاسه کولو د دې شديد ي غوښتني لازمي پايله دا را وتلې ده چي يو 
له بله سيالي ډلي هم را منځته سوي دي چي په بشپړه توګه پـه وسـلو 
سمبالي دي او دې ته څارو دي چي کومه ډله د دوى د ګټو خنـډ سـي 

هنګـي پلـوه د دې پـه . لـه فر)1(سره را وغورځي او يـو بـل پوپنـا کـړي
نتيجه کي يو داسي انسان رامنځته سو چـي اخلاقيـات يـې يـوازي تـر 
عملي ګټو محدود پاته سوي دي او د خير او شر ډېـر لـوړ معيـار يـې 

 مادي برياليتوب دى. 
دغه مهال چي د لوېديځ په ټولنيز ژوند کي ستر بدلونونه رامنځتـه 

چي څه چي د ټولو کيږي. په هغو کي داسي اخلاقيات ريښه ځغلوي 
په ګټه دي هغه درست دي. پر دې بنسټ هغـو ارزښـتونو تـه چـي پـه 
سيخه توګه د ټولني پر مادي پرمختګ اغېز ښندي، لکه فني مهـارت، 
وطن پالني او ولس پالني ته له مبالغې څخه په ډکه توګـه وده ورکـول 
کيږي او هڅيږي. خو هغه ارزښتونه چي بنسـټ يـې خـالص اخـلاق 

اولاد مينه، يا د مېړه او مېرمني تر منځ وفا او پايښـتې مينـه وه، لکه د 
په خورا چټکۍ سره خپل اهميت لـه لاسـه ورکـوي، ځکـه لـه دې وو 
څخه ټولني ته کومه مادي ګټه نه رسـيږي. پـه يـوه پېـر (مهـال) کـي د 
يوې ډلي يا قبيلې د ښېګڼي لپاره ټينګـو کورنيـو اړيکـو تـه پرېکړونـى 

د دې ځاى ټولنيزو ادارو نيولى دى کومي  ارزښت ورکول کېدى. اوس
چي بېلابيلي څانګي لري او ټولنه پـه بنسـټيزه توګـه فنـي ټولنـه جـوړه 
سوې ده او په چټکي سره پر ماشيني کرښو برابريږي. په دې ټولنه کي 
د پلار سره د زوى چلند کوم ځانګړى ټولنيز اهميت نه لري. تـر څـو 

وو پولـو تېـرى ونـه کـړي او پـه چي پلار او زوى د ټولني تر پېژندل س

                                                      
ـ  ١٨د اروپا ښکېلاکي ځواکونه برتانيه او فرانسه په لومړۍ نړۍواله جګړه ( -١

په لسيزه کي نازي جرمني د  ١٩٣٠ع.) کي د جرمني سره ونښتل او د ١٩١٤
خپلي تېري ماتي د غچ اخيستلو لپاره بيا خپل پوځي ځواک پياوړى کړ چي 

 ع.) ونښته.١٩٣٩ـ  ٤٥په پايله کي يې دوهمه نړۍواله جګړه (

دې پولو کي اوسيږي، تر دې وخته ټولنه د دوى سـره څـه غـرض نـه 
لري. د دې پايله دا ده چـي لوېـديز پـلار ورځ پـه ورځ پـر خپـل اولاد 
باندي واک اختيار له لاسه ورکوي او اولاد خپـل پـلار د پلارګلـويني 

ر او اولاد له عزت او درناوي څخه بې برخي کوي. په دې توګه د پـلا
دوديزي اړيکـي ورو ورو لـه منځـه ځـي کـومي چـي د ماشـيني ټـولني 
تصورات يې عملا� له کاره لوېدلي ګڼـي، ځکه په دې ټولنه کـي تمايـل 
دې ته دى چي پر فرد باندي د فرد واک اختيـار پـاى تـه ورسـيږي. د 
دې تصــور منطقــي پايلــه دا راوتلــې ده چــي د کــورنۍ غــړي لــه خپلــو 

 تونو څخه آزاديږي. کورنيو مسؤولي
جنسي اخلاقيات هم ورو ورو مخ پر لـه » پخواني«د دې سره سم 

منځه تلو دي. په نوي لوېديځ کي جنسي وفاداري او جنسي ضـبط او 
پر يوه کس باندي يې انحصار پخوانۍ کيسـه جـوړيږي. ځکـه چـي د 
دې چـارو بنسـټ زيـاتره پــر اخلاقيـاتو ولاړ وو او د ټـولني پـر مــادي 

ندي داخلاقي تصوراتو کوم محسوس او سمدسـتي اغېـز پرمختګ با
نـه لــوېږي. دغــه لامـل دى چــي جنســي ضــبط پـه چټکــۍ ســره خپــل 

اخلاقيـات نيسـي » نـوي«اهميت له لاسه ورکوي. د هغو ځاى داسي 
چي د هغو سره سم هر چاتـه پـر خپـل جسـم بانـدي بشـپړه آزادي او 

بنسټ د نفوسو اختيار وي. په نژدې راتلونکې کي به د جنسي پابنديو 
پر کنټرول او د ښه نسل پـر پيـدا کولـو ولاړ وي. (دغـه چـاري دادى 

 اوس موږ په عملي او بېروونکې بڼه وينو). 
دغه مشاهده به لا نوره هم په زړه پوري سي چي د مذهب سـره د 
دښمنۍ کوم پرمختګ چي موږ پورته ياد کـړ پـه شـوروي اتحـاد کـي 

پلوه له نوري لوېـديزي نـړۍ  هم وګورو چي هلته کوم چي له فرهنګي

څخه نـه دى بېـل څنګـه خپـل منطقـي کمـال تـه ورسـېد. کمونيسـتي 
تجربه د مذهب، بلکي د روحاني تمايلاتو سره د نوي لوېديز تهذيب 
ــر مــنځ  د دښــمنۍ بشــپړتيا ده. د امپرياليســتي لوېــديځ او کمــونيزم ت
مخالفت صرف پر دې دى چي د دغه ګډ نصب العين پر لـور د دوى 

ړانــدي تــګ لاري چــاري بېلــي دي. پــه راتلــونکې کــي بــه د دغــو د و
دوونظامونو داخلي ورته والـى هرڅـه زيـات څرګنـد سـي. د دوى ګـډ 
ورته والى دادى چي انسان دي د يوې اجتماعي مشينرۍ ـ کومـه چـي 
ټولنه ورته وايي ـ د خالصو مادي اړتياوو په وړاندي لاس پر سر سي. 

 د اربې د پېچ حيثيت غوره کوي.  ځکه نو په دې ټولنه کي انسان
لـه دې څخــه صـرف يــوه پايلـه راوزي چــي دغـه ډول فرهنــګ پــر 
مذهبي ارزښتونو ولاړ ثقافت ته د هلاهل زهرو حيثيت لـري. زمـوږ 
بنسټيزه پوښتنه داده چي آيا د اسلامي فکر سره سره د لوېديز تهذيب 
د غوښتنو سره سم ژوند کول امکان لري؟ جـواب نـه دى. پـه اسـلام 

مقصد د هغه اخلاقي ارتقا او پرمختيـا کي د انسان لومړنى او بنسټيز 
ده او اخلاقيات پر خالصه ماده پالونکې نظريه بانـدي لـوړوالى لـري. 
خو په نوي لوېديز تهذيب کي دغه چاره بېخي سـرچپه ده. پـه لوېـديز 
تهذيب کي مادي ګټي د انسان پر هر رنګه بوختيـاوو بانـدي لـوړوالى 

ه ورټېـل وهلـي دي. لري. دغه تهذيب اخلاقيـات د ورکېـدو کنـدي تـ
اوس اخلاقياتو ته صرف هغه نظـري حيثيـت پاتـه دى چـي پـر ټولنـه 
باندي د يوې ذرې اغېز هم نه لري. په دغسي حالاتو کـي لـه اخلاقـو 
څخه خبري کول بېله منافقته بـل څـه نـه بلـل کيـږي. د نـوو لوېـديزو 
مفکرينــو پــه نــزد معقوليــت دادى چــي دلوېــديز تهــذيب پــر ټــولنيزو 

باندي د خبرو پرمهال ان د آسماني اخلاقو يادونـه هـم ونـه  ارزښتونو

کړي، او چي مفکر د خپلو اخلاقـي رويـو څرګنـد تصـور ونـه لـري د 
هغه په نزد د آسماني اخلاقياتو تصور غير عقلي يا غيـر ناطقـه خبـره 
ده. لکه کوم رياضي پوه چي ځيني غير ناطق اعداد اسـتعمالوي، کـوم 

نماينده ګي نه کوي، خو بيا هـم هغـه د چي د کوم حسي يا مادي شي 
انساني ذهن د جوړښـت د حـدودو لـه املـه د تصـور د خـلا د ډکولـو 

 لپاره په کار وي. 
له اخلاقو څخه د تېښتي چلند د مذهب سره سمون نه خوري. لـه 
دې امله د نوي لوېديز تهذيب اخلاقي بنسټ د اسلام سره سمون نـه 

دي لـه لوېـديځ څخـه ساينسـي  لري. د دې معنا دا نه ده چي مسلمان
پوهه نه ترلاسـه کـوي. خـو د دې معنـا دا هـرو مـرو ده چـي فرهنګـي 
اړيکي دي نه ورسره ساتي. په ډېرو ځرګندو الفاظو ويـل کېـداى سـي 
چي د لوېديز د تهـذيب د روح، د ژوندانـه د طـرز او د ټـولنيزو ادارو 

رونـد نقلول تر هغو امکان نه لري چي مـوږ پـر اسـلامي نظريـه ښـه د
 وارى نه وي کړى.

ìÑسیو æصلیبي جګړ Ï 

مسلمانان ولي بايد د لوېديز تهذيب لـه نقلولـو ډډه وکـړي؟ د دې 
يو لامل دادى چي د دواړو تهذيبونو په منځ کي کوم روحاني مطابقت 
نسته. پر دې سربېره له بېلو بېلو تاريخي تجربـو څخـه هـم لـه اسـلام 

 سره د لوېديځ دښمني څرګنديږي. 
دغه دښمني تر يوه بريده اروپا ته په ميـراث رسـېدلې ده. يونانيـانو 
او روميانو يوازي خپل ځانونه با فرهنګه بلل او نورو ټولـو هيوادونـو، 
په تېره د روم سمندرګي د سهيلي او ختيزو سيمو پر اوسـېدونکو يـې 

. لــه دغــه مهالــه لوېــديزيان د )1(ټاپــه لګــول) Barbarian( د بــر بــري
ياړ په نـاروغي اختـه دي، هغـو نسـلونو او ولسـونو تـه چـي توکوميز و

اروپــايي نــه دي پــه بېخــي ډېــره ســپکه ســترګه ګــوري او دا د لوېــديز 
تهذيب ځانګړنه ګرځېدلې ده. د نورو مـذاهبو سـره د لوېـديز تهـذيب 
چلند د نه موافقت پر بنسټ ولاړ دى، خو د اسـلام پـه اړه يـې چلنـد 

ډېـري ژوري ريښـې لـري. دغـه  پر داسـي شـديده کرکـه ولاړ دى چـي
چلند يوازي پر عقلي بنسـټونو نـه دى ولاړ، بلکـي جـذبات هـم لـوى 
دخل پکښي لري. لوېديځ ښايي بودايي او هندۍ فلسفه ونه مني، خو 
د دغو مذهبو نو په اړه متوازن او د پام وړ چلند غوره کوي، خـو چـي 

ولاړ سـي  د اسلام خبره رامنځته سي نو د لوېديز ذهن توازن له منځه
او د کرکي او تعصب جذبات په ګډ سي. له څو استثناوو پرته د اروپا 
ډېر ختيځپوهان پر اسلام بانـدي د ليکنـي پـر مهـال د داسـي پلـوۍ د 
جرم څرګندونه کوي چي هيڅ د پام او منلو وړ نه وي. د اسلام په اړه 
چي هغو کومي څېړني کړي دي، له هغو څخه معلوميږي چي د هغـو 

اسلام باندي څېړنه نه ده، بلکي د هغو مقصـد داسـي ايسـي موخه پر 
لکه چي اسلام يې په محکمه کي د قاضـيانو پـه وړانـدي درولـى وي. 
ان چي ځيني ختيځ پېژندونکي داسي څرګنديږي لکه د اسـلام د سـزا 
ورکولو لپاره چي د مدعي العموم (څارنوال) دنده پر مخ بيايي. نـور 

اسـي حکـومتي وکيـل دنـده پـر مـخ ختيځ پېژندونکي که څـه هـم د د

                                                      
اروپايانو او امريکايانو د شمالي افريقې د بر بر و (وروسته د بر بر  -١

له مخي هغو ته د وحشي مسلمانانو) سره د جګړو له امله او د تعصب 
)Barbarian اصطلاح کاروي او د وحشت او بربريت لپاره يې د (
)Barbarianism.اصطلاح رامنځته کړې ده ( 



 اسلام د دوه لاري پر سر    ٦٤

بيايي چي د مجرم په پلوي کار کـوي، خـو پـه زړه کـي اسـلام مجـرم 
ګڼي او په زړه نازړه توګه د خپل موکل د سزا د کمولـو وکالـت کـوي. 
زياتو ختيځ پېژندونکو چي د پايلو د ترلاسه کولو کومه طريقـه غـوره 

توليکي کليسـا کړې ده، هغه د منځنيو پېړيو د ملحدينو په خلاف د کا
د عقايدو د پلټونکو بدنامو محکمو ياد تازه کوي. په بلـه وينـا هغـوى 
په پرانيستي ذهن د تاريخي حقايقو څېړني نه کـوي، بلکـي تقريبـاً پـه 
هره موضوع کي له مخکـي څخـه د اخيسـتلو سـوو نتـايجو پـه هکلـه 
څېړني پيلوي. د غه نتايج د اسلام پر ضد له تعصـب څخـه رامنځتـه 

. دغــه ختيځپوهــان د دوى د زړه د خوښــي پــايلو پــه لاس ســوي دي
راوړلو لپاره داسي شواهد لټوي چي د دوي په ښه ورسي. چيري چي 
داسي شواهد ترلاسه نـه کـړي نـو ځينـي شـواهد د هغـو لـه سـياق او 
ســباق څخــه بېلــوي او خپــل کــار ځنــي اخلــي او دغــه نتــايج پــه غيــر 

اندي کوي، د خپل مطلب ساينسي توګه او په بې ايمانۍ سره لاندي ب
نتيجه ځني اخلي. دوى د دې خبري پروا نه کوي چي په دې موضـوع 

 کي د بل اړخ يعني د مسلمانانو دريځ څه دى. 
د کار د دې لاروچارو په مټ دوى له اسـلام څخـه يـو عجيـب او 
غريب انځور باسي. په لوېديځ کـي چـي د ختـيځ پـه اړه کـوم ادبيـات 

دغسي انځور ښکاري. د اسلام د مسـخ  خپريږي په هغو کي د اسلام
کولو دغـه لـه تعصـبه ډک عمـل يـوازي پـه يـوه هيـواد پـوري نـه دى 
محدود، بلکي دا کار په انګلستان، جرمنـي، امريکـا، روس، ايټاليـا او 
هالينډ او د اروپا په نورو ټولو برخو کي کيږي. لنډه دا چـي هـر ځـاى 

اړولـى دى. د اسـلام لوېديزو ختيځپوهانو خپل پـام د اسـلام لـور تـه 
دغه مسـخ سـوى انځـور يـې کښـلى دى. دوى لـه دې څخـه د خپلـي 

ټيټتيا خوند اخلي. دوى ته چـي هرځـاى موقـع پـه لاس ورغلـې ده د 
اسلام په خلاف ليکنو څخه يې خوند اخيستى دى. دغه ختيځپوهان 
کوم ځانګړى توکم نه لـري. دوى د خپـل فرهنـګ او خپـل چاپېريـال 

امله موږ ته په دې نتيجه اخيستلو کي څه تردد نه استازي دي. له دې 
د مذهب او ثقافـت «ښايي چي د اروپا او امريکا ذهن په ټوليزه توګه 

 . )1(پر ضد له تعصب څخه ډک دى» په توګه د اسلام
د دغه ضديت يو بل لامل، بل پخوانى نقطۀ نظر هم دى کوم چي 

ل چي لـه اسـلام وېشلې وه. بل لام» بربري«او » اروپايي«نړۍ يې پر 
سره په مستقيمه توګه اړه نيسي د تېرمهال لور ته له پام اړولو، په تېره 

 د منځنيو پېړيو د تاريخ له مطالعه کولو څخه څرګنديږي.  
د متحدي اروپا او اسـلام تـرمنځ لـومړى سـتر ټکـر يعنـي صـليبي 
جګړې بالکل هغه مهال ونښتې چي اروپايي تهـذيب پيـل سـوى وو. 

دغـه تهـذيب د کليسـا سـره پيوسـتون درلـود. د روم تـر  دغه مهـال لا
زوال وروسته تر څو تيارو پېړيو پوري دغه تهـذيب لـه تيـارو څخـه د 
راوتلـو کوښــښ کـاوه. دغــه مهــال د دغـه تهــذيب پـر ادبيــاتو پســرلى 

                                                      
له دې پلوه د لومړۍ نيمي پېړۍ په وروستۍ نيمايي کي د اروپا او امريکې د  -١

ختيځپوهانو په ليکنو او لهجه کي څرګند ښه والى راغلى دى. که څه هم يوه 
عمولي لږکي تر اوسه هم خپل تعصبات پاى ته نه دي رسولي، خو په ټوليزه م

توګه د اسلام او اسلامي نړۍ په اړه د لوېديځ په ليکنو کي ورو ورو ښه والى 
راځي او اسلامي فکر او اسلامي موخي ستايي او اوس چي ختيځپوهان 
سنجيده ليکني کوي په هغو کي د اسلام د شکل د مسخ کولو پخوانى 

 شعوري يا لاشعوره تمايل پاى ته رسېدلى دى. (ليکوال)

قومونـو د جګـړو او بريـدو نـو لـه  )1(راروان وو. د ګوت، هـون او آوار
مسـلط سـوى وو هغـه اوس لـه  امله چي پر ښکلو هنرونو کوم غفلت

دغــه غفلتــه راويښــېدل. اروپــا دغــه مهــال د منځنيــو پېړيــو د لومړيــو 
مهالونو له ستونزمنو حالاتو څخه راوتلې وه او يو نوى فرهنګي شعور 
يې خپل کړى وو. په دغو ډېرو نازکو حالاتو کي صـليبيانو د اسـلامي 

 نړۍ سره دښمنانه ټکر وکړ. 
مسلمانانو او اروپايـانو تـر مـنځ ټکـر  تر صليبي جګړو دمخه هم د

راغلى وو، کله چي عربو پر سيسلي، اسپانيه او سهيلي فرانسـه بانـدي 
بريدونه کول. خو دغه بريدونه د اروپا لـه نقطـۀ نظـره پـه اروپـا کـي د 
نوي ثقافتي شعور تر ويښـتيا دمخـه وه. دغـو جګـړو سـيمه ييـزه بڼـه 

ه اهميت نـه سـوه پوهېـدلاى. درلوده او اوروپايان يې په بشپړه توګه پ
وروسته صليبي جګړو د اسلام په اړه د اروپا دچلند په هکلـه پرېکـړه 
وکړه چي تر پېړيو پېړيو پر خپل حال پاته سوه. دغـه صـليبي جګـړې 
پرېکړوني وې. ځکه چي دا د اروپا د ژغـورني لپـاره وې. دا هغـه پېـر 

پـه ټوکېـدو  وو چي په اروپا کي د لومړي ځل لپاره فرهنګـي ځـانګړنو
پيل کړى وو او تردغه مهاله لا د پرمختګ په پړاو کـي وې. کـوم څـه 
چي د افرادو په چارو کي تر سره کيږي هغه د ولسونو په چارو کي هم 
ترسره کيږي. هغه دا چي د ژغورني لپاره چي پر شعور او لاشعور څه 
اغېزي مرتسمي کيږي هغه د عمر ترپايه پاته کيږي. دغـه ډول اغېـزي 

ني ژوري وي چي ايسته کېده يې هيڅ ممکن نـه وي. البتـه کېـداى دو

                                                      
آوار په سهيل ختيزه اروپا کي يو جګړه مار قوم وو چي له شپږمي تر نهمي  -١

عېسوي پېړۍ پوري يې د تور سمندرګي څخه تر د ادرياټيک سمندرګي 
 پوري خپل سلطنت جوړ کړى وو.

سي هغه په عقلي تجربو او غور او فکر راکمي کړاى سي. دغه څـه د 
صليبي جګړو په هکلـه هـم وسـوه. دغـو جګـړو د اروپـا د عوامـو پـر 
ــزي پرېښــودې. د دغــو  ــري ژوري او پايښــتي اغې ــدي ډې ــاتو بان روحي

امـو د زور او زوږ کـوم سـيلاب جګړو په ذريعه چي دغـه مهـال د عو
څپڅپاند سو نه دمخه راغلى وو او نه په وروسته کي راغى. د اروپا په 
ټوله لويه وچه کي جـذباتي کيفيـت رامنځتـه سـو. چـي لـه املـه يـې د 
دولتونو، ولسونو او عوامو تر منځ ټولي بېلوونکي پولي ړنګـي سـوې. 

يـووالي څرګندونـه دغه مهال اروپا په تاريخ کي د لومړي ځل لپـاره د 
وکړه چي هغه هم د اسلامي نړۍ پر ضد وه. بېله مبالغې ويـل کېـداى 
سي چي نوې اروپا د صـليبي جګـړو لـه روح څخـه وزېږېـده. تـر دې 
دمخه اروپايان اينګلوسيکسن، جرمنيان، فرانسويان، نارمن، ايټالويان 

» عېسـوي نـړۍ«او ډنمارکيان وه، خو د صليبي جګړو پـه پېـر کـي د 
)Christendom ــايي ــو اروپ ــي د ټول ــو. چ ــه س ــور رامنځت ــوى تص ) ن

د » عېسـويت«ولسونو ګډ مقصد جوړ سو. (دې پـه هـيڅ صـورت د 
مذهبي تصور سره سمون نه درلود). دغه ګډ مقصد د اسلام پر ضـد 

ته يې د غره د څراغ حيثيت » عېسوي نړۍ«د کرکي مقصد دى. چي 
 غوره کړ. 

د تاريخ تر ټولو ستره نادوده داده چـي د لوېـديزي نـړۍ د لـومړي 
ټولنيز شـعور يـا ذهنـي ويښـتيا تـر شـا د کليسـا لاس وو، خـو تـر دې 
وروسته چي اروپا څه برياليتوبونه ترلاسه کړل، هغه د کليسا له هـري 

 خبري څخه د بغاوت له امله وه. 
سـا تـه ځکـه دا عېسويت او اسلام دواړو ته سـتره ويرنـه سـوه. کلي

ويرنه سوه چي هغې چي د اروپايـانو پـر ذهنونـو بانـدي څـه ولکـه در 

لوده له هغې څخه بې برخي سوه او اسلام ته له دې املـه ويرنـه سـوه 
چي تر څو پېړيو پوري د صليبي جګړو د بېلو بېلـو بڼـو سـره مخـامخ 

 سو. 
د پرهېزګارۍ دعوه کوونکو صليبيانو په خپلو نيول سوو سيمو کي 

اهۍ او ورانۍ اورونه بل کړل او پـر مسـلمانانو بانـدي يـې داسـي د تب
ظلمونه وکړل چي د فلک سترګو به هيڅ نه وي ليدلي. بـالاخره دغـه 
ــه  ــولې، خــو دغــو صــليبيانو چــي کــوم ن ــه وني ســيمي مســلمانانو بيرت
بيانېدونکي ظلمونه وکړل په هغو کي يو ظلـم داهـم وو چـي د پېړيـو 

ن زڼي وکرل کوم چي تر اوسه يې لا د پېړيولپاره يې د دښمنۍ زهرج
ختيځ او لوېديځ په اړيکو کي زهر ګډ کړي دي. پـه داسـي حـال کـي 
چي دې دښمنۍ هيڅ سبب نه درلود. که څه هـم د اسـلام او لوېـديځ 
په روحاني بنسټونو او ټولنيزو مقاصدوکي اختلافونـه سـته خـو د دې 

وازي نظـري سره سره دغه دواړه يو بل زغملاى سي. دغه امکانات يـ
نه، بلکي رشتياني دي، ځکه د مسلمانانو لخوا تل د لورېيني او عزت 
او درناوي پر بنسـټ د اړيکـو د ټينګښـت لپـاره مخلصـانه کوښښـونه 
سوي دي. کلـه چـي خليفـه هـارون الرشـيد خپـل سـفير (د فرانسـې) 
ټولواکمن شارليمان ته ولېږى نـو د دې ترشـا دغـي هيلـي کـار کـاوه. 

په دوستي کولو سره د مادي ګټو ترلاسه کول نه وه.  ځکه د هغه موخه
دغه مهال اروپا له ذهني پلوه دونه جامده وه چـي پـه دې خبـرو هـيڅ 
پوه نه سوه. خـو د مسـلمانانو لخـوا پـر دې اقـدام بانـدي د ناخوښـۍ 
څرګندونه هم ونه سوه. تر دې وروسته صليبيان ناببره راڅرګند سـول 

ې خړي پـړي او مسـمومي کـړې. دا لـه او د اسلام او لوېديځ اړيکي ي
دې امله نه وې چي صليبيانو جګړه غوښته ځکه د ولسونو په منځ کي 

ډېــري جګــړې ســوي دي او بيــا هېــري ســوي دي. ډېــري دوســتۍ پــه 
دښمنيو اوښتي دي، خو صليبيانو چي کوم خباثت وکړ هغه يوازي پر 

ي د وسله وال ټکر محدود نه وو، بلکي دا لومړى ذهني خباثت وو چ
اسلامي نړۍ پر ضد يې اروپايي ذهن مسموم کړ. اسـلامي تعليمـات 
او نظريات د کليساو په لارښوونه د اروپـايي پوهـانو لخـوا پـه داسـي 
حال کي چي د هغو په حقيقت پوهېـدل پـه قصـد او پوهـه ګـډ وډ او 
ناسم وړاندي کېدل. د دغو صليبي جګړو پر مهـال پـه اروپـايي ذهـن 

ه د خنـدا ډک تصـور رامنځتـه کـړل سـو چـي کي د اسلام پـه اړه دغـ
اسلام (نعـوذ بال�ـه) د حيـواني خواهشـونو، وېنـي تويولـو او ظـاهري 
رســومو او دودونــو مــذهب دى. دغــه ديــن د زړه او نظــر د پــاکۍ او 
سپېڅلتيا سره څه اړيکي نه لري. د اسلام دغه مسخ سوى انځـور تـر 

 . اوږدې مودې پوري پر اروپايي ذهن مسلط پاته سوى دى
د کرکي تخم کرل سوى وو. ژر د صليبي جګړو اغېزي د اروپا پر 
نورو ځايونو هم ولوېدې. دغو صليبيانو د اسپانيي عېسويان وهڅول 

وژغوري. د مسلماني اسپانيې » د کافرانو له کړاوه«چي خپل هيواد 
پر وراني، او توکم وژنه باندي پېړۍ پېړۍ وخت ولګېدى. د دغو 

نو له امله په اروپاکي د اسلام پر ضد جذبات اوږدو مذبوحانه تلاښو
نور هم زيات ژور او پياوړي سول. په پايله کي په اسپانيه کي 
مسلمانان په منظمه او پرله پسې توګه، په بې رحمي سره ووژل سول. 
پر دې عام وژنه باندي په ټوله اروپا کي د خوشاليو جشنونه ونيول 

په وروسته کي د يوه ستر او سول. که څه هم د دغو بې رحميو اغېزي 
پرتمين ثقافت د پوپنا کېدو په بڼه راڅرګندي سوې او ځاى يې د 
منځنيو پېړيو جهالت او ناپوهۍ ونيو. بيا د مسلماني اسپانيې د 

ع،کال مسيحي ١٤٩٢وروستيو پاته شونو تر پوپنا کولو دمخه په 
ېښه اسپانيې د غرناطې سلطنت د دوهم ځل لپاره فتح کړ. دا دريمه پ

وه چي د لوېديزي نړۍ او اسلام اړيکي يې نوري هم خرابي کړې. د 
اروپا له نظره په بېزنتيني سلطنت کي اوس لا هم د يونان او روم څه 

 »وحشيانو«ناڅه شان او شوکت پاته وو کوم چي د آسيا د 
)Barbarians(  په وړاندي د اروپا پياوړې کلا بلل کېده. په

ر راپرځېدلو وروسته مسلمانانو ته د ع.کال د دغي واکمنۍ ت١٤٥٣
اروپا دروازه پرانيستل سوه. په را وروسته پېړيو کي د اسلام سره د 
اروپا دښمني يوازي په فرهنګي برخه کي پاته نه سوه، بلکي سياسي 
ارزښت يې هم پيدا کى چي له دې سره په دې دښمني کي نور 

 زياتوب هم راغى. 
ګړو څخه زياته ګټه ورسېده. په دغو حالاتو کي اروپا ته له ج

رنسانس (بيا رغښت) رامنځته سو؛يعني په اروپا کي هنرونه او علوم 
بيا ژوندي سول. دغه علوم اروپا له اسلام او په ځانګړې توګه له 
عربو څخه په ډېره ستره کچه تر لاسه کړل. د دې لوى سبب د ختيځ 

په ډګر کي د او لوېديځ تر منځ د اړېکو رامنځته کېده وه. د فرهنګ 
اسلام په پرتله اروپا ته ډېره ګټه ورسېده. خو اروپا د ډېرمهالي اوږدې 
دښمنۍ له امله د مسلمانانو دغه همېشنى احسان ونه مانه. د دې په 
خلاف د مهالونو په تېرېدو سره دغه دښمني نوره هم زياته سوه او د 

» لمانمس«اروپا د مزاج برخه وګرځېده. کله چي به کوم اروپايي د 
لفظ واورېدى په زړه کي به يې د دښمنۍ ولولې وخوټېدلې. تر ټولو 
نادوده دا وه چي د فرهنګي بدلونونو سره سره دغه دښمني بيا هم پر 
خپل ځاى پاته سوه. کله چي د سمون پېر راورسېد نو مذهب ټوله 

اروپا ووېشل او بېلابېلو ډلو د يوبل جګړي ته ور ودانګل. خو بيا هم 
د اسلام سره دښمني په ګډه پالل. يو مهال داسي راغى چي  دې ټولو

په اروپا کي پر مذهبي ولولو سړې اوبه توى سوې. خو دغه مهال هم 
له اسلام سره دښمني پر خپل حال پاته سوه. دا يو ښکاره حقيقت 
دى چي ستر فرانسوي مفکر والټير په اتلسمه پېړۍ کي د عېسوي 

او ورسره ورسره يې له اسلام او  کليسا له سختو دښمنانو څخه وو.
څخه د لېونتوب تر پولي کرکه کول. تر څو لسيزو  ج د هغه له پيغمبر

وروسته يو وخت داسي راغى چي د لوېديځ فاضلو عالمانو د بهرنيو 
فرهنګونو له خواخوږۍ ډکه مطالعه پيل کړه، خو د اسلام سره 

وکړي. له  دښمنۍ هغو ته اجازه ورنه کړه چي بې پلوه علمي څېړني
بده مرغه تاريخ چي کوم واټن د اروپا او اسلامي نړۍ ترمنځ رامنځته 
کړى وو پر خپل حال پاته سو. له اسلام څخه کرکه د اروپايي فکر نه 
بېلېدونکې برخه وګرځېده. دا حقيقت دى چي د اوسني پېر لومړني 
ختيځ ېېژندونکي کوم چي په اسلامي هيوادونو کي په کار بوخت وه 

ي مشينري (د تبليغي ادارو ډلي) وې. هغو اسلامي تعليمات عېسو
په هکله د » کافرانو«په مسخ سوې بنه بيانول او موخه يې ځني د 

اروپايانو تعصب پيدا کول وه. خو اوس هم چي ختيځ علوم له 
مشينري اغېزو ژغورل سوي دي او اروپايي ذهن ګمراه کوونکى 

لام په اړه له تعصبه ډک مذهبي جوش او زوږ نه لري، بيا هم د اس
ذهنيت موجود دى. دغه تعصب د اروپايانو د پلار او نيکه په خټه کي 

اخښلى او د صليبي جګړو نتيجه ده کوم چي له پيل څخه يې پر 
 . )1(اروپايي ذهن باندي ژوري اغېزي پرې ايښي دي

د ليکوال پـورتنى لمـن ليـک هغـه مهـال ليکـل  د ژباړن څرګندوني:
نستان باندي د شوروي د يرغل له امله د لوېـديځ او سوى چي پر افغا

امريکــا د وارخطــايى او د ســړې جګــړې د اغېــزو لــه املــه امريکــا او 
لوېــديځ پــه مســلمانانو بانــدي د شــوروي نظــام د مــاتولو پــه موخــه د 
اسلام په اړه په منافقت سره نرم چلند غوره کړى وو، خو څنګـه چـي 

و لوېديځ دغه نرمه رويه بيرته شوروي نظام دړي وړي سو، د امريکا ا
پــه دښــمنانه چلنــد او لــه درواغــو او نــاروا تورونــو پــه ډکــو تبليغــاتو 

                                                      
وې وه. لکه چي ما ع،کال ليکل س١٩٣٣بايد څرګنده سي چي دغه ليکنه په  -١

په نهم لمبر لمن ليک کي يادونه کړې ده له څو لومړيو لسيزو څخه د ختيځ 
پوهانو په ادبياتو کي بدلون راغلى دى. خو ترکومه ځايه چي د اروپا او 
امريکا په عمومي ذهنيت پوري اړه لري، په هغه کي د اسلام او په هغه پوري 

ه ليدل کيږي. د دې مسؤوليت تر د اړوندو مسايلو په هکله متوازن چلند ن
ډېره په مسلمانانو اړه لري. له يوه پلوه هغو په لوېديځ کي اسلامي فکر په پرله 
پسې او مسلسله توګه او د قاعدې او قرينې سره سم نه دى وړاندي کړى، 
ځکه دوى لوېديز ذهنيت او لوېديز سازمانونه لکه څنګه چي دي په پام کي نه 

وه چي مسلمانانو د خپل مذهب او ټولنيزو او سياسي دي نيولي. له بله پل
مقاصدو په اړه څه ليکلي دي ډېر تند او تېز دي له دې امله دغسي ليکني 
معقولي نه دي ګڼلي سوي، په داسي حال کي چي د خبرو اترو لپاره د معقولو 

 او مدللو خبرو وړاندي کولو ته ضرورت دى. (ليکوال)

 )1(واوښته. په تېره د سپټمبر تر يوولسمي وروسته امريکا او انډيوالانو
پوښتنه کېداى سي چي دا څنګه ممکنه ده چي دونه زړه دښـمني چـي 
په بنسټيزه توګـه مـذهبي وه او د عېسـوي کليسـا د غلبـې لـه املـه وه، 
اوس هم په لوېديځ کي موجوده ده. په داسي حـال کـي چـي اوس پـه 

 لوېديځ کي مذهبي جذبات تقريباً ختم سوي دي. 
ــه ډو ــزد دغ ــه ن ــانو پ ــوو پوه ــوهني د ن ــدود د ارواپ ــاد کړن ل متض

اريانوونکى نه دى. د غه ارواپوهان وايي چي که کوم څوک د هغـه پـه 
ذهن کي له کوچنيوالي څخه د ناستو مـذهبي عقايـدو څخـه لاس پـر 
سر هم سي بيا هم له دغو عقايدو څخه يو ډول ځانګړي توهمـات د 
هغه په ذهن کي پـاتيږي. د اسـلام پـه اړه لوېـديز کړنـدود همدغسـي 

هـم د اســلام سـره د دښـمنۍ پــر بنسـټ رامنځتـه ســوي  دى. کـه څـه
تعصبونه اوس د ژوندانـه د مـاده پـال تصـور پـه وړانـدي بـې ارزښـته 
ســوي دي، خــو د لوېــديز انســان پــه لاشــعور کــي اوس هــم پخــوانۍ 
دښمني موجوده ده. کېداى سي د دې دښمنۍ شدت په هر انسان کـي 

نسـته. پـه بېل بېل وي، خـو د هغـې پـه موجوديـت کـي څـه اخـتلاف 
لوېديځ کي د صليبي جګړو جذبې اوس هـم خپـل سـيورى غـوړولى 
ــد  ــه اړه د هغــو چلن ــو اســلامي چــارو پ دى. چــي د مســلمانانو او ټول

 اغېزمن کوي. 
 په مسلمانانو کي زياتره دا خبره اورېدل کيږي چي په پخوا کي چي 
 د جنګونو له امله په اروپا او امريکا کي د اسلام پـه هکلـه کومـه کرکـه

                                                      
ظالمانه توګه په مسلمانانو پسي را اخيستې ده.لکه  په ډېره خشنه، وحشيانه او -١

چي په دې خبره اوس هر مسلمان ډېر ښه پوهيږي او هر مسلمان يې پر خپل 
 ځان لمسوي.

. دا هم ويل کيږي چي )1(پيدا سوې وه، هغه اوس کرار کرار ختميږي
د اسلام د ټولنيزو او مذهبي تعليماتو د رشتينولۍ له امله پـه لوېـديځ 
کي اسلام ته د تمايل نخښي ليدل کيـږي. ډېـر مسـلمانان پـه دې انـد 
دي چي د اروپا او امريکا ډېر وګړي به اسلام ومني. دغه اند پـر خپـل 

قول نـه دى. ځکـه مـوږ پـوهيږو چـي پـه ټولـو مـذاهبو کـي ځاى نامع
يوازي اسلام د انسان د فطرت پر مسـلماتو او ضـرورياتو ولاړ دى او 

موږ تـه ويلـي  ج د انساني ټولني ټولي اړتياوي بشپړوي. زموږ پيغمبر
دي چي بالاخره بـه ټـول انسـانان اسـلام ومنـي. خـو لـه بـده بختـه دا 

م نه ليدل کيږي چي په نژدې راتلـونکې امکان د يوې ذرې په اندازه ه
کي دغسي وسي. تر کومه ځايه چي په لوېديز تهذيب اړه نيسي، هغه 
د اسلام لور ته په هغه صورت کي هڅيږي چي د پرلـه پسـې ټـولنيزو 
اوښتونو نو (انقلابونو) سره مخامخ سي چي له امله يـې د لوېـديځ د 

ت يـې ګردسـره اوسنۍ فرهنګي ځان تېروتني پرده څيـري سـي، ذهنيـ
بدلون ومومي او د ژوند مـذهبي توجيـه ومنـي. اوس لوېـديزه نـړۍ د 
مادي برياليتوبونو په نشه بدمسته سـوې ده او بېلـه دې پـه بـل څـه نـه 
پوهيږي چي د عيش او چړچو ژوند هغه نصب العـين دى چـي بايـد 

                                                      
د سپټمبر تر يوولسمي وروسته چي د امريکې، برتانيې او نورو  ٢٠٠١د  -١

د » جګړه«اروپايي هيوادونو لخوا د تش په نامه ترهګرۍ پر ضد کومه 
نستان، عراق او نورو مسلمانانو پر ضد په لار اچول سوې ده او اوس هم افغا

په ډېر شدت او ظالمانه توګه روانه ده، دهغې سره جوخت په امريکا او 
لوېديځ کي د کرکو نوي څپې په باډاسکو سوي دي. خو د دې سره سره په 
امريکا او لوېديځ کي د اسلام د مطالعه کوونکو او د دې مبارک دين د 

 قبلوونکو شمېر په ډېره چټکتيا سره مخ پر زياتېدو دى. 

کوښښ يې وسي. د لوېديځ د ماده پالني هوس پرله پسې زيـاتيږي او 
کښي راځي. لکه چي ځيني مسلمانان فکر کوي. او نـه د څه کمى نه پ

 مذهب سره د دوى په مخالفت کي لږوالى راځي. 
ويــل کيــږي چــي نــوي ســاينس پــه دې منلــو پيــل کــړى دى چــي د 
طبيعت د کارخانې تر شا يو تخليقي ځواک په کار بوخت دى. له دې 
څخه ځيني خوش فهمه وګړي داسي اخيسـته کـوي چـي پـه لوېـديزه 

ي د مـذهب پـه اړه نـوى شـعور رامنځتـه کيـږي. خـو دا انـد د نړۍ کـ
لوېديز ساينسي فکر په اړه پـر غلـط فهمـي ولاړ دى. هـيڅ باسنجشـه 
ساينس پوه کله هم له دې امکان څخه انکار نه سي کـولاى چـي دغـه 
کاينات له يوه خوځند لامل څخه رامنځته سـوي دي. تـل دا پوښـتنه 

صـفات څـه دي. » لامـل«وه سوې ده او اوس هم کيږي چـي د دې يـ
ټول آسماني مذاهب دعـوه کـوي چـي دغـه لامـل يـاځواک سـميع او 
بصير ذات دى، دغه ذات دنيا تخليق کړې ده او هغه د يوه ځـانګړي 
پلان او مقصد سره سم کاينات چلـوي او هغـه د هرڅـه واک اختيـار 

دى. خـو نـوى سـاينس تـر دې  ألري. په بله وينا هغـه لـوى څښـتن
لو ته چمتو نه دى. (په حقيقت کي دا د ساينس پـه واک ځايه پوري ت

کي نه راځي) او د سميع او بصير خالق پوښتنه ګردسـره پرېـږدي. پـه 
کېـداى سـي چـي «دې هکله د ساينس چلنـد تقريبـاً داسـي دى چـي: 

دغسي وي، خو ماته معلوات نسته، ځکه زما سره په دې خبره باندي 
ښـايي پـه راتلـونکې کـي ». سـتهد پوهېدو لپاره کومه ساينسي طريقه ن

دغه نظريه د وحدت الوجود غوندي نظريي پر غالـب برابـره سـي پـه 
کومه کي چي روح او مـاده، موخـه او وجـود، خـالق او مخلـوق ټـول 
وي. دغه تصور د ال�ه تعالى د اسلامي تصور پر لور مثبت قدم نه سي 

پـه ډېـره ګڼل کېداى. ځکه دا له ماده پالني څخه بېلتون نه دى، بلکـي 
 څرګنده عقلي سطح د ماده پالني معراج باله سي. 

حقيقت دادى چي نـن چـي لوېـديځ لـه اسـلامه څونـه ليـري دى، 
دغونه دمخه هيڅکله نه وو ليـري. کېـداى سـي چـي زمـوږ د مـذهب 
کلک مخالفين اوس د منځه تلو په حال کـي وي، خـو د دې لامـل د 

نــه دي، بلکــي دا د لوېــديځ لخــوا د اســلامي تعليمــاتو د ښــېګڼو منــل 
اسلامي نړۍ فرهنګي کمزورۍ او د هغـې سـره پاشـل دي. يـو مهـال 
اروپا له اسلام څخه بېرېدل ځکه نـو هغـه د هـر هغـه شـي دښـمنه وه 
چي په اسلامي رنګ رنګېدلى وو. ان چـي اروپـا پـه تشـو روحـاني او 
ټولنيزو چارو کي هم د اسلام مخالفت کاوه. خو په داسي وخـت کـي 

مخ پـر لـه منځـه تلـو دى او د اروپـا سياسـي ګټـو تـه لـه چي مسلمان 
اسلام څخه کومه خطره نه ده پاته، نو د اسلام په اړه د لوېديځ په بېره 
کـي کمښــت راغلــى دى. د اســلام سـره پــه مخالفــت کــي د شــدت د 
کمښت لامل هم دغه دى. له دې څخه دا نتيجه نه سي راوتلاى چي 

ې څخه صـرف دا څرګنـديږي لوېديځ اسلام ته نژدې سوى دى. له د
 .)1(چي لوېديځ له اسلام څخه بې غمه سوى دى

                                                      
په اسلامي نړۍ کي د تېلو له امله د شتمنۍ په ډېر زياتوب سره په نړۍوال  -١

اقتصاد او سياست کي د اسلامي نړۍ اهميت بېخي ډېر زيات سوى دى 
ځکه د اسلامي نړۍ سره د لوېديځ ځانګړې علاقه پيدا سوې ده. په ځانګړې 

نرونو او تاريخ په ډګر کي، خو د مذهب له پلوه اوس هم په لوېديځ توګه د ه
کي اسلام نه دى منلى، په داسي حال کي چي د مسلمانانو او عېسويانو ترمنځ 

 په دې اړه زياتي مذاکرې کيږي. (ليکوال)

 یانو چلندÇ Ïسلاã په ÇړÏ å لوېدیز

لوېديز تهذيب په هيڅ ګون د اسلام په اړه خپل ذهني چلند نه دى 
بدل کړى. هغه اوس هم د مخکي په شان د ژوندانه د مـذهبي تصـور 

ي پـه نـژدې مخالف دى او د دې خبري کوم معقول شهادت نسته چـ
راتلونکې کي په دې چلند کي بدلون راسي. په لوېديځ کي د اسـلام د 
ځينو تبليغاتي ادارو تاسيس او د ځينو اروپايـانو او امريکايـانو اسـلام 
راوړل (چي زياتره له اسلامي تعليماتو څخـه لـه خبرتيـا پرتـه وي) د 

ده بدلون دليل نه سي کېداى. په يوه داسي پېر کي چي هـره خـوا د مـا
پالني واکمنـي وي، د څـو تنـو لخـوا د روحـاني ارزښـتونو پـه لټـه پـر 
مــذهبي تصــوراتو د کــومي ولاړي عقيــدې پــه اړه پــه ذوق او شــوق 
ــوازي د  ــديځ کــي ي ــه لوې ــره ده. پ ــدل بالکــل فطــري خب ــاوي اورې وين
مسلمانانو تبليغي ډلـي پـه کـار نـه دي بـوختي، هلتـه د عېسـويانو بـې 

چي د سمونونو سـره مينـه لـري. پـر دې شمېري راهبانه ډلي هم سته 
سربېره هلته ډېر ځواکمن تحريکونه سته چي پر علم او عرفان باندي 
ټينګار کوي. هلته د بودايانو عبادتځايونه او تبليغي ډلي هم سـته او د 
اروپا او امريکـا پـه ښـارونو کـي داسـي کسـان هـم سـته چـي بـودايي 

چـي کـوم دلايـل وايـي مذهب يې منلى دى. د مسلمانانو تبليغي ډلي 
هغه دلايل د بودايي مذهب تبليغاتي ډلي هم وايي او وايي چي اروپا 
ــانو  ــدي د بوداي ــږي. د مســلمانانو غون ــژدې کي ــه ن ــذهب ت ــودايي م ب
ادعاوي هم د خندا وړ دي. د څو تنو لخوا د بودايي مذهب يا اسلام 
منل دا معنا نه ورکوي چي دغـو مـذهبونو پـه رشـتيا پـر لوېـديز ژونـد 
باندي اغېز اچول پيل کړي دي. دا هم ويل کېداى سـي چـي لـه دغـو 
مذهبونو څخه هيڅ يوه تر معمول زيات محبوبيت نه دى مونـدلى او 

چي څه محبوبيت يې مونـدلى دى لـه دې املـه دى چـي د روحانيـت 
لټوونکو وګړو ذهنونه د بهرنيو عقايدو د جذب او ښـېګڼو تـر اغېـزي 

ځيني د يادوني وړ استثناوي هم سته لاندي راغلي دي. يقين دى چي 
او په اسلام منونکو وګړو کي ځيني د حقيقت پـه لټـه کـي دي. خـو د 
دې استثنايي پېښو پر بنسټ حکم نه سو کولاى چي پـه تهـذيب کـي 
بدلون را روان دى. له بله پلوه که موږ د دغـو اسـتثناوو شـمېر د هغـو 

زم غونــدي لوېــديزو وګــړو د شــمېر ســره پرتلــه کــړو چــي د مارکســي
خالصي ماده پالي نظريې پر لور په ډلو ډلو وردرومي، نو موږ په سمه 

 توګه د لوېديز تهذيب د رشتياني تمايل کچه معلومولاى سو. 
لکه چـي دمخـه مـو هـم اندېښـنه څرګنـده کـړې وه چـي د مـخ پـر 
ــه د  ــه امل ــو ل ــاکراريو او کړکېچون ــولنيزو او اقتصــادي ن ــدونکو ټ ډېرې

يلېدلاى سـي چـي نـه ده معلومـه څونـه اړخونـه نړۍوالو جګړو لړۍ پ
برخــه پکښــي ولــري او څونــه پوپنــا کــوونکي ساينســي وســلې پکښــي 
استعمال سي. د دې په پايله کي به د لوېديز تهذيب د ماده پالي ځـان 
غولوني دونه هولناکي پايلي راووزي چي انسان به يوځـل بيـا پـه ډېـر 

ي حقـايقو پـه لټـه کـي زور او زوږ او عاجزي سره د رشـتيانيو روحـان
سي. تر دې وروسته به په لوېـديځ کـي د اسـلام بريـالى تبليـغ ممکـن 
ــټ دى. د  ــي پ ــرده ک ــه پ ــونکي پ ــدلون د راتل ــه ب ــو اوس دغ ــي. خ س
مسلمانانو دا وينا چي اسلامي اغېزي د لوېديځ د روح د فتح کولو پر 
لور درومي خطرناکه تېروتنه ده. دغه ډول خبري نور څـه نـه دي بېلـه 

چي د مهدي د راتلو عقيدې ته د معقوليت جامه ورواغوندي. دا  دې
عقيده خطرناکه ده چي ناببره به يو ځواک را څرګند سي او لـه منځـه 
تلونکې اسلامي ټولنه به پر نړۍ باندي غالبه کړي. ځکـه چـي دا مـوږ 

ته پر دې حقيقت باندي له اعتراف کولو څخه د تېښـتي لار را ښــيي 
نګي لحاظ هـيڅ نـه يـو پاتـه. پـر اسـلامي نـړۍ چي موږ اوس په فره

باندي اوس لوېديزي اغېزي ډېري ژوري دي. موږ د غفلت په خوب 
بيده يو، خو دغه اغېزي هرځاى اسلامي ټولنه پوپنـاکوي. د اسـلام د 
غلبې هيله يو شى ده خو د دغي هيلي ترسره کول په دروغجنـو هيلـو 

 . )1(پوري تړل بل شى دى

                                                      
د دې کتاب فاضل ليکوال که څه هم ډېر ښه ايماني جذبات لري او احاديث  -١

او د احاديثو د ټولګي د صحت منونکى دى، خو د  د سنتو مهم ماخذ بولي
دڅرګندېدو په اړه دلته په علمي ښويېدنه اخته سوى دى. په متواترو  سمهدي

په هکله کوم آثار او علامات درج دي، هغه دونه  ساحاديثو کي چي د مهدي
 څرګند دي چي د هغو په هکله څوک شک نه سي کولاى.

وفرمايل:  ج دى چي رسول ال�ه څخه روايت سله حضرت ابوسعيد خدري 
مهدي به زما له نسله وي د هغه تندى به پراخه وي او پزه به يې جګه وي، «

کړي، او هغه به مځکه چي له ظلم او زور څخه ډکه سوې وي، له عدله ډکه 
 حديث). ٤٢٨٥(سنن ابي داود، المهدي، » اووه کاله به حکومت وکړي

ډېر افراط او تفريط کړى دى له دې په هکله خلکو  سڅنګه چي د امام مهدي 
امله ځيني خلک د هغه له شخصيت او راتلو څخه منکر سوي دي او ځينو 
بيا د خپل مهدي توب باطلي دعوې کړي دي. په داسي حال کي چي امام 

دنيا ته تر بيا راتلو دمخه واکمن کيږي. د  ÷د حضرت عيسى سمهدي
توګه د تواتر تر کچي  د راڅرګندېدو په هکله روايات په معنوي سمهدي

رسېدلي دي، له دې امله له هغه څخه انکار ګمراهي ده. او د هغه پر راتلو 
راځي او  سباندي ايمان او باور لرل يو شرعي او ايماني ضرورت دى. مهدي

مسلمان امت به له ظلم او جبر څخه ژغوري. په دې هکله سترو او جيدو 
ضوع يې کتابونه ليکلي دي. د عالمانو مدللي څرګندوني کړي او پر دې مو

مسلمانانو دا کمزوري ده چي پر دوى باندي د ظلم پر مهال انتظار وي چي 

Ò مسلمانو Ï نهلمیانوæښو 

تر څو چي مسلمان لوېديز تهذيب ته په دې سترګه ګوري چي هغه 
يوازنى ځواک دى چي د مسلمانانو په جامده ټولنه روح ننه ايسـتلاى 
سي، نو هغـه پـر خپـل ځـان وېسـا او اعتمـاد تـه تـاوان رسـوي او پـه 
بالواسطه توګه د لوېـديځ دغـه دعـوه تصـديقوي چـي اسـلام ويشـتل 

 سوى کارتوس دى. 
ما په مخکنيو پاڼو کي د خپل اند سره سم دا ويلي دي چي اسـلام 
او لوېديز تهذيب د ژوندانه په اړه بالکـل متضـاد تصـورات لـري، لـه 
دې امله دغه دواړه د هغو د روح له مخي يوځاى نه سي سره تلـلاى. 
په دې صورت کي موږ دا هيله څنګـه کـولاى سـو چـي د لوېـديځ پـر 

م به، کوم چي د لوېديځ پـر فرهنګـي تجربـو کرښو د نوو ځوانانو تعلي
او ارزښتونو ولاړ دى، له اسلام دښمنۍ څخه پاک وي؟ مـوږ پـه دې 
توقع کولو کي حق په جانب نه يو. البته په ځينو صورتونو کي کېـداى 
سي چي ډېـر هوښـيار مسـلمان ځوانـان د لوېـديځ د تعلـيم د نظـام د 

 ناوړتياوو له ښکار کېدو څخه وژغورل سي. 
پر پيغام بانـدي د نـوو مسـلمانو  ج لوېديز تعليم هرومرو د پيغمبر

ځوانانو ايمان کمزورى کوي، او دا هوډ هم کمزورى کوي چي هغه د 
اسلام استازيتوب وکړي. حقيقت دادى چي زموږ کومو پوهانو چـي 
لوېديز ارزښتونه غوره کړي دي په هغـو کـي مـذهبي عقيـده ورځ پـه 

ې څخـه دا نـه جـوتيږي چـي اسـلام د ورځ کمزورې کيږي. خـو لـه د

                                                                                                                  
کوم مهدي به راڅرګند سي او دوى به وژغوري. خو ښايي تر اوسه لا حالات 

 څرګندېدو ته اړتيا پيدا سي. ستر دې پولي نه وي رسېدلي چي د امام مهدي

عملي مذهب په توګه په بې تعليمـه وګـړو کـي خپـل حيثيـت سـاتلى 
دى. که څه هم دغـه وګـړي د اسـلام پـه هکلـه ډېـري ښـې جـذبې او 
ولولې لري، خو په دوى کي د لوېـديځ ځپلـو (غـرب زده) پوهـانو پـه 
پرتله د خپل فهم سره سم د اسلام په هکله ډېر محـدود تصـور سـته. 
له اسلام څخه د لوېديځ ځپلـو پوهـانو د پرديتـوب دا توجيـه نـه سـي 
کېداى چي لوېديز ساينس زموږ د مذهبي تعليمـاتو پـر ضـد معقـول 
دلايل لري. بلکي د دې اصلي لامل دادى چي د نوي لوېديزي ټـولني 
ذهني فضا د مذهب سره سخته په ټکـر کـي ده. دغـه فضـا پـه ځـوان 

 ت کمزوري کوي. مسلمان توکم کي مذهبي تمايلا
د مذهب منل يا له هغه څخه انکار يوازي د دلايلـو مسـئله نـه ده. 
په ځينو صورتونو کي يو چلند په وجداني توګه هم غوره کيـږي، کـوم 
چي موږ بصيرت هم ورته ويلاى سو، خو دا انسان ته په عامـه توګـه 
له فرهنګي چاپېريال څخه لېږدول کيږي. هغه يو کـوچنى پـه پـام کـي 

ئ چي له ماشومتوب څخه د موسيقۍ د آواز په اورېـدو سـره پـه ونيس
منظمه توګه روزنه ورکول سـوې وي. د دغـه هلـک غوږونـه د س�ـر او 
تال د اورېدلو سره عـادي کيـږي. لـه دې املـه هغـه وروسـته پـه ډېـره 
مشکله موسيقي هم پوهيږي. خو کوم کـوچني چـي د خپـل ژونـد لـه 

وي اورېدلى وروسته هغه ته د  پيل څخه موسيقۍ ته ورته کوم شى نه
ــر  ــر ورکــول ډې ــري کــول او نظــر پ ــه خب ــه هکل ــو پ موســيقۍ د ډولون
ستونزمن وي. دغه خبري د مذهب په هکله هم صدق کوي. لکه چي 

څخـه » غوږونـو«دا امکان سته چي ځيني وګړي د موسيقۍ لپـاره لـه 
بې برخي وي. دغه راز دا امکان هم سته چي ځيني وګـړي د مـذهب 

د اورېدلو په هکله کاڼـه وي. خـو د عـامو وګـړو د سـتر ډېرکـي د آواز 

لخوا د مذهب منل يا له هغه څخه انکار په دې اړه لري چي هغـو پـه 
 ج کوم ډول چاپېريال کي روزنه ليدلې ده. له دې امله حضرت پيغمبر

 فرمايي:
فِطْرَةِ فاَبَوََاهْ ُ�هَودَِانهََ اوَْ كُل «

ْ
ُ عَلىَ ال انهِِ اوَْ ُ�مَجِسَانهِِ   مَوْلوُدٍْ يوُْلدَ  »ُ�نصَِرَ

: صحيح البخاري، الجنايز، باب ما قيل في اولاد المشرکيڼ، حديث(
١٣٨٥ .( 

ژباړه: هر زېږېدونکى پر سليم فطرت پيدا کيږي، خـو د هغـه مـور 
 او پلار هغه يهودي، يا عېسوى يا اورپالى (مجوسي) کړي. 

منطقــي توګــه الفــاظو تــه پــه » مــور او پــلار«پــه دې حــديث کــي د 
پراختيا ورکول کيږي او عـام چاپېريـال ځنـي مراديـږي. يعنـي کـورنى 
ژوند، ښوونځى، ټولنه او نور، د کومو په ذريعه چي د کوچني لـومړنى 
ژوند تشکيليږي. له دې خبري انکار نـه سـي کېـدلاى چـي د زوال پـه 
اوسني صورتحال کي د ډېـرو مسـلمانو کورنيـو مـذهبي چاپېريـال او 

ر ډېر ټيټ سوى دى. د دې نتيجه دا کېداى سي چـي نـوي عقلي معيا
ځوانــان مــذهب شــاته وغورځــوي. خــو پــر لوېــديزو کرښــو بانــدي د 
مسلمان ځوان د تعليم پايله غالباً دا راوزي چي په خپـل ژونـد کـي د 

 مذهب په خلاف چلند غوره کړي. 
خو دلته دا ډېر مهم سوال پيدا کيږي چـي د نـوو علومـو پـه هکلـه 

وږ چلند څنګه وي؟ د لوېديزو علومو پـر ضـد د مسـلمانانو د بايد زم
احتجاج (ناخوښۍ او اعتراض) معنا هيڅکله دانه سـي کېـدلاى چـي 
اسلام د تعليم مخالف دى. زموږ د مخالفينو د دې تور بنسټ نـه پـه 
مذهب کي سته او نه په تاريخ کي. قرآن کريم په پـلاوو پـلاوو د علـم 

څو چي تاسـي پـوه «ګار کړى دى او وايي: پر تر لاسه کولو باندي ټين

د قـرآن کـريم پـه البقـره سـوره کـي ». سئ. څو چي تاسي غور وکـړئ
 فرمايي:

سۡمَاءَٓ ُ�َّهَا﴿
َ
 . ]٣١[البقرة:  ﴾وعََلَّمَ ءَادَمَ ٱۡ�

 . »لوى څښتن آدم ته د ټولو شيانونومونه وښوول«ژباړه: 
چـي  او په وروستيو آيتونـو کـي ويـل سـوي دي چـي لـوى څښـتن

ته د شيانو نومونه وښوول له امله يې له ځينـو اړخونـو انسـان  ÷آدم
د اصطلاحاتو د بيـانولو د قـدرت يـا » نوم«تر ملايکو هم افضل دى. 

ناطقه قوت علامتي اظهار دى. دغه صفت په انسانانو پوري ځانګړى 
دى، چي له امله يې د قرآن کريم سره سـم انسـان پـر مځکـه بانـدي د 

ه سو. په بله وينا انسان تـه ښـايي چـي علـم ترلاسـه لوى څښتن خليف
 فرمايلي دي:  ج کړي. له دې امله حضرت پيغمبر

عِلمِْ فَرِ�ْضَة عَلىٰ «
ْ
، المقدمه، بـاب جة(سنن ابن ما » مُسْلِمٍ كلطَلبَُ ال

 حديث). ٢٢٤فضل العلماء والحث على طلب العلم، 
ان سـپېڅلې ژباړه: د علم زده کول د هر (نارينـه او ښـځينه) مسـلم

 فريضه ده.
نَةَِ  كوَمَنْ سَلَ «

ْ
ُ طَرِ�ْقاً اِلى الج  »طَرِ�قْاً َ�طْلبُُ بهِِ عِلمْاً سَهَلَ االلهُ لهَ

 (صحيح البخاري، العلم، باب العلم، قبل القول والعمل). 
ژباړه: او څوک چي د علم د ترلاسه کولو لپاره سفر کوي، نو لوى 

 وي. څښتن د هغه لپاره د جنت لار آسانه ک
عَابدِِ، «

ْ
عَالمِِ عَلىَ ال

ْ
 كفَضْلُ ال

ْ
قَمَرِ عَلىَ سَائرِِ ال

ْ
(جامع  »بِ كوَاكفَضْلُ ال

 .)حديث ٢٦٨٢، ةالترمذي، العلم، باب في فضل الفقه على العباد

ژباړه: د عالم پر عابد باندي دونه فضيلت دى لکه د سـپوږمۍ پـر 
 ستورو باندي. 

دى د هغه لپاره د قـرآن او د اسلام په نزد چي د علم کوم فضيلت 
احاديثو حوالو ته اړتيا نسته. تاريخ شاهد دى چي اسلام چي علم تـه 
څونه اهميت ورکړى دى، بل هيڅ مذهب نه دى ورکړى. اسلام چـي 
د علم او ساينسي څېړنو کومه هڅونه کړې ده د هغې پايلـه د امويـانو 

بـو د واکمنـۍ او عباسيانو په پېر کي او په سيسلي او اسپانيه کي د عر
 په پېر کي د پرتمينو فرهنګي کارنامو په بڼه رامنځته سوه. 

زه د دې خبري يادونه ځکه نـه کـوم چـي کلـه اسـلامي نـړۍ خپـل 
دودونه او روايات پرې ايښي دي، له روحاني پلوه ړانـده او لـه ذهنـي 
پلــوه مفلســان ســوي دي، نــو زه پــر تېــرو پرتمينــو مهــالونو بانــدي نــه 

وسني کرغېړن حالـت پـه زمانـه کـي مـوږ تـه پـر خپلـه وياړم، ځکه د ا
پرتمينه ماضي باندي د وياړلو اړتيا نسته. خو موږ د دې احساس بايد 
هرومرو وکړو چي زموږ د بدحال نتيجه زموږ بې پروايي ده او د دې 

 لامل هيڅکله دا نه دى چي په اسلامي تعليماتو کي څه کمى سته. 
اسلام هيڅکله هم د پرمختګ او ساينس پـه لار کـي نـه دى خنـډ 
سوى. اسلام د انسان عقلي بوختياوي دونه خوښوي چي له املـه يـې 
انسان ته تر ملايکو غوره مقام ورکوي. بل هيڅ مذهب پر عقل دونـه 
ټينګار نه دى کړى لکه اسـلام چـي کـړى دى. د دې معنـا داده چـي د 

و کي علم ته لـوړوالى ورکـړه سـوى دى. انساني ژوند په ټولو ښکارند
که موږ د اسـلام پـر اصـولو عمـل وکـړو نـو لـه خپـل ژوندانـه څخـه 
هيڅکله د نوو علومو د ايستلو تصور نه سـو کـولاى. مـوږ تـه ښـايي 
چي د علم ترلاسه کولو او پر مختګ کولو ټينګ هوډ او عـزم وکـړو، 

سـونو سـره څو موږ د ساينس او اقتصاد په ډګرونو کي د لوېـديزو ول
سيالي وکړاى سو. خو مسلمانانو ته هيڅکله نه ښايي چي د هر څه د 
ليدلو هيله د لوېديځ له سترګو وکړي. دغه راز دوى ته نـه ښـايي چـي 
لوېديز اند دود غوره کړي. که مسلمان غواړي چي مسلمان واوسي نو 
دى دي د اسلام د روحاني تهـذيب د بـدلولو هيلـه د لوېـديځ د مـاده 

ربو سره نه کوي. ښايي دغه تجربه د پانګوالۍ په بڼه وي يـا د پالو تج
 مارکسيستي نظام په بڼه. 

علم په خپل ذات کي نه لوېديز دى نه ختيز، بلکي د طبيعي 
حقايقو غوندي آفاقي دى. خو له هري زاويې څخه چي حقايقو ته 
وکتل سي او وړاندي کړى سي هغه زاويه د ولسونو د فرهنګي ذوق 

دليږي. بيالوژي يا فيزيک له آره نه مادي دي، نه معنوي. سره سمه ب
دغه پوهني په مشاهده او د حقايقو په را غونډولو او تدوين پوري اړه 
لري چي عام قواعد ځني ترلاسه کيږي، خو کوم استقرائي فلسفي 
نتايج چي موږ د ساينس له فلسفې څخه اخلو د هغو بنسټ صرف 

لاړ، بلکي تر زياتي کچي د هغو پر حقايقو او مشاهداتو نه وي و
انحصار د ژوند او د هغه د مسايلو په اړه زموږ په وجداني او ذوقي 

که څه هم دا «چلند پوري وي. ستر جرمني فېلسوف کانټ ويلي دي: 
خبره اريانوونکې ښکاري خو يقيني ده چي زموږ عقل له طبيعت 

چي دلته د لنډه دا ». څخه نتايج نه اخلي، بلکي هغه ته يې منسوبوي
نظر داخلي زاويه اهميت لري. ځکه چي دا زموږ تر مشاهده لاندي د 
مختلفوچارو تشريح او تعبير په بنسټيزه توګه تر اغېزي لاندي 
راوستلاى سي. نو ساينس چي نه مادي پال دى او نه معنوي، د 
کايناتو د متضادو توجيهاتو پر لور لارښوونه کولاى سي. زموږ له 

اکلو تصوراتو سره سم دغه توجيهات معنوي يا وړاندي څخه د ټ
مادي کېدلاى سي. که څه هم د لوېديځ پوهه ډېره لوړه ده خو څنګه 
چي مادي ده، نو له دې امله د خپلو تصوراتو او مادي مفروضو په 
اعتبار د مذهب ضد ده، ځکه نو د لوېديځ د تعليم نظام هم په 

وينا د نوي تجربوي مجموعي توګه لازماً د مذهب ضد دى. په بله 
ساينس مطالعه د اسلام د فرهنګي حقيقت لپاره نه سي مضره 
کېداى، بلکي د لوېديز تهذيب روح د کومي په ذريعه چي مسلمان د 

 ساينس مطالعه کوي ضررناکه ده. 
له بده مرغه زموږ د پېړيو پېړيو بې پرواييو او غفلت موږ اړ کړي 

او امريکا له علمي وسايلو څخه يو چي د ساينسي څېړنو لپاره د اروپا 
ګته واخلو. که موږ پر هغو اسلامي اصولو عمل کولاى چي پر هر نر 
او ښځه مسلمان يې د علم ترلاسه کول فرض کړي دي نو موږ به د 
نوو علومو لپاره اروپا او امريکا ته داسي نه کتلاى لکه په رېګستان 

موده له خپلو  . مسلمانانو زياته)1(کي چي تږى سړى سراب ته ګوري
دندو څخه غفلت کړى دى، ځکه نو په جهل او بې وزلي اخته سوي 
دي. خو په دې برخه کي اروپا زښته زياته پر مخ تللې ده. د دې خلا 
پر ډکولو باندي ډېر وخت لګيږي. دغونه وخت به موږ نوي علوم له 
لوېديځ څخه تر لاسه کوو او له امله به يې ممنون يو. موږ ته په کار 

ه چي د لوېديځ  د ساينسي علومو او د هغو د طريقو پر زده کړه د
بسنه وکړو، له دې پرته يې بايد نور هيڅ زده نه کړو. په بله وينا موږ 

                                                      
هغه برېښېده چي د تودوښي په موسم کي د سراب: د رېګني مځکي يا سړک  -١

 سپوږمۍ يا لمر د رڼا څخه د اوبو د شتون فريب ځني رامنځته کيږي.

ته له لوېديزيانو څخه د طبيعي ساينس په زده کولو کي اندېښنه نه ده 
په کار، خو بايد چي د هغو فلسفه غوره نه کړو. البته ويل کېداى سي 

مهال ډېر طبيعي علوم، د بېلګې په توګه اټومي فيزيک، له  چي دا
خالصو تجربوي څېړنو څخه وړاندي تللى، د فلسفې پولو ته 
ورننوتلى دى، له دې امله په ډېرو صورتونو کي د تجربوي ساينس او 
قياسي فلسفې ترمنځ څرګنده کرښه کښل ډېر ستونزمن کار ګڼل 

هغه ټکى دى چي بايد په هکله کيږي. دا خبره ډېره درسته ده، خو دا 
يې اسلامي ثقافت خپل جوهر څرګند کړي. د مسلمانو ساينس 
پوهانو دا دنده ده چي کله دوى د ساينسي څېړنو هغو بېلوونکو پولو 
ته ورسيږي نو دي د لوېديځ فلسفي نظريو ته نه ګوري او په آزادانه 

ګه هيله توګه دي د خپلو فلسفي دلايلو قوت استعمال کړي. په دې تو
کيږي چي که هغوى اسلامي فلسفي اند دود استعمال کړي، د اکثرو 
نوو لوېديزو ساينس پوهانو د ډېرو اخيستل سوو نتايجو په خلاف به 

 بل ډول نتايجو ته ورسيږي.
له دې څخه قطع نظر چي په راتلـونکې کـي څـه کيـږي، اوس هـم 

لـو پرتـه ممکنه ده چي د لوېديځ د عقلي چلند دمرييتوب له غـوره کو
ساينسي علوم تر لاسه سي او تـدريس يـې هـم وسـي. اوس اسـلامي 
نړۍ نوي فلسفي نقطۀ نظر ته اړتيـا نـه لـري، بلکـي نـوي ساينسـي او 

 فني تعليم او وسايلو ته اړتيا لړي. 
که زه وغواړم چي له اسلامي نقطۀ نظره د يوې نمونوي تعليمي 

کړم نو زه به مشوره  ډلي (بورډ) د رامنځته کولو لپاره مشورې وړاندي
ورکړم چي لوېديځ چي په طبيعي علومو او رياضياتو کي څه 

د يادو سوو خبرو په پام کي نيولو سره  -برياليتوبونه ترلاسه کړي دي 

په اسلامي ښوونځيو کي تدريس سي او اروپايي فلسفې، ادب  -دي 
او تاريخ ته دي د لومړيتوب داسي حق نه ورکول کيږي، لکه نن مهال 

ي ورکول سوى دى. ماچي په مخکنيو پاڼو کي څه ويلي دي د هغو چ
په رڼا کي د اروپايي فلسفې په اړه بايد زموږ چلند دغسي وي. تر 
کومه ځايه چي په اروپايي ادب اړه لري، هغه بايد له پامه ونه 
غورځول سي، بلکي هغه بايد پر مناسب ژبني او تاريخي حالت 

ډېرو مسلمانو هيوادونو کي باندي پرېښوول سي. اوس چي په 
اروپايي ادب لوستل کيږي مناسب نه دى. د لوېديز و ارزښتونو او 
تصوراتو د ګټورتيا په هکله چي څونه ډېره مبالغه کيږي، له هغې 
څخه په فطري توګه د نوو ځوانانو په اومو ذهنونو کي په منفي 

. په اړخونو باندي له پوهېدو پرته د لوېديز تهذيب روح پيدا کيږي
دې توګه نه يوازي دا چي د لوېديزو ارزښتونو د ښه ګڼلو لپاره لار 
اواريږي، بلکي عملا� پر دغو ارزښتونو باندي د ولاړ ټولنيز نظام 
نقالي او لېږدول هم پيليږي چي دا داسلام د روح خلاف کار دى. د 
مسلمانانو په ښوونځيو کي د اروپايي ادب د اوسني تعليم پر ځاى 

ل، ځانګړى اسلامي ادب تدريس سي. څو زده کوونکي د بايد معقو
خپلو ثقافتي شتمنيو او د هغو د غورو ارزښتونو سره بلد سي او په 

 دې توګه د راتلونکي لپاره نوي هيلي را وټوکيږي. 
په ډېرو اسلامي ادارو کي چي نـن مهـال پـه کومـه طريقـه اروپـايي 

نو کـي لـه اسـلام ادب تدريسيږي له هغه څخه په مسلمانو نوو ځوانـا
څخــه ليــري والــي پيــدا کيــږي، او تــر دې لا زياتــه خرابــي دا ده چــي 
مسلمان ځوانان د نړۍوال تـاريخ لوېـديز تعبيـر قبلـوي. پـه دې توګـه 

رامنځته کيږي. لوېديځ له کـوم » رومي د بربري پر ضد«پخوانى چلند 

اعترافه پرته تاريخ داسي وړاندي کوي څو دا جوته سي چـي پـه نـړۍ 
چي تر اوسـه څـه توکمونـه او فرهنګونـه پيـدا سـوي دي، لوېـديز کي 

توکمونــه او فرهنګونــه تــر دې ټولــو غــوره دي. پــه دې توګــه پــر نــړۍ 
باندي د لوېديځ د غلبې اخلاقي جواز پيدا کيږي. د روميانو له زمانې 
څخه اورپايي اقوامو د ختيځ او لوېديځ ترمنځ هر ډول توپير د خپلـو 

ليدلى دى. ځکه دوى فکر کوي چـي د انسـانيت له مخي » معيارونو«
د پرمختګ پيمانه د اروپا فرهنګـي تجربـې دي. لـه دې تنـګ نظـرۍ 
څخه د مسخ سوي انځور پيدا کېدل لازمـي چـاره ده، او د مشـاهدې 

څخـه څونـه ليـري کيـږي، د » معيار«کرښي چي له مفروضه اروپايي 
ــاريخي م ــدي ت ــر نظــر لان ــاره د ت ــه لوېــديځ د اوســېدونکو لپ ســايلو پ

 رشتياني معنويت او جوړښت پوهېدل دغونه ستونزمن کيږي. 
تر اوسه چي د نـړۍ تـاريخ ليکـل سـوى دى د لوېـديزوالو د ځـان 
خوښوني له امله د لوېديز تاريخ له پراخوالي پرته بـل څـه نـه دى. پـه 
دې تاريخ کي د نورو ولسونو صرف په هغه صورت کي يادوني سوي 

ت او پرمختګ د اروپا يا امريکا پر تقدير دي چي کله د دوى موجودي
باندي په مستقيمه توګـه اغېـز اچـولى دى. خـو کـه تاسـي د لوېـديزو 
ولسونو تاريخ په ډېر تفصيل او څرګنده توګه وړاندي کړئ او د نوري 
نړۍ د تاريخ صرف څو غټ غټ تکـي راواخلـئ، نـو لوسـتونکى بـه 

ړخونـو د اروپـا او هرومرو په دې وغوليږي چي له ټـولنيزو او عقلـي ا
امريکا برياليتوبونه د نـوري نـړۍ پـه پرتلـه زښـت زيـات دي. لـه دې 
څخه دا سي معلوميږي چي نړۍ يوازي د لوېديځ او د هغه د فرهنګ 
لپاره پيدا سوې ده او د نورو فرهنګونو موخه صرف د لوېديز تهذيب 
د شان او شوکت لپاره مناسب چاپېريـال تشـکيلول دي. د نـورو غيـر 

پايي ولسونو د نوو ځوانانو پر اذهانو باندي د دغسي روزنـي اغېـز ارو
دا کېداى سي چي په دوى کي د خپل فرهنګ، تاريخ، تېر او راتلونکي 
مهال په اړه د کمښت احساس پيدا سي. په لوېديز تعليمـي نظـام کـي 
نوو ځوانانو ته داسي منظمه روزنه ورکول کيـږي چـي دوى لـه خپلـي 

سي او دا ومني چي که د لوېـديزو ايـډيالونو پـه  راتلونکي څخه نهيلي
 وړاندي سر ټيټ کړي نو خپله راتلونکې سمبالولاى سي. 

د دې منفي اغېزو سره د مقابلې لپاره د اسـلامي فکـر لارښـوونکو 
ته په کار ده چي د مسلمانانو په تعليمي او تحصيلي ادارو کي د تاريخ 
پر تدريس باندي له سره کتنه وکړي. دا بېله شکه ستونزمن کار دى او 
په دې موخه بايد د نړۍ تاريخ هم د مسلمانانو له نقطۀ نظـره وليکـل 

يد زموږ د تاريخ مخکنۍ ښوونه او روزنـه پـر هـيڅ حسـاب سي او با
سي. دا کار ستونزمن دى خو ناشونى نه دى. اما ډېر اړين دى. کـه نـه 
زموږ د نوي ځوان توکم په ذهنونو کي به د لوېـديځ لخـوا د ټيټتيـا او 
سپکاوي د پاشلو سوو چټليو اغېز تر ډېره پاته وي. زموږ بـاور دى او 

توجوته کړې ده چي د اسلام اخلاقيات، ټولنيز د لوېديځ اوسنيو حالا
او فــردي اخــلاق، د عــدل او لــورېيني تصــورات د لوېــديز تهــذيب د 
تصوراتو او افکارو په پرتله ډېـر ښـه او غـوره دي. اسـلام د تـوکميزو 
کرکــو غندنــه کــوي او د انســاني ورور ولــۍ او برابــرۍ لارښــيي. خــو 

لـه تنګـو کړيـو څخـه نـه  لوېديز تهذيب د توکميزو او وطني تعصباتو
سي راوتلاى. په اسلامي نړۍ کي د طبقـاتو او طبقـاتي شـخړو ځـاى 
اوګنجايش نسته.خو لوېـديز تهـذيب لـه لرغـوني يونـان او روم څخـه 
نيولې تر اوسه پـوري لـه طبقـاتي شـخړو او ټـولنيزو کرکـو څخـه ډک 
دى. د دې خبري په بيا بيا کول اړين باله سي چي مسلمان له لوېـديځ 

ه صرف يو ګټور شى زده کولاى سي چي هغه طبيعـي علـوم او د څخ
هغو څانګي دي،خو له دې څخه مسلمان بايد داسي پوه نه سـي چـي 
لوېديز تهذيب تر اسلامي تهذيب غوره دى. خو که هغه پـه دې بـاور 
وکړي نو د دې معنا داده چي دى له اسلام څخه بې برخي دى. د يوه 

غوره والـي پيمانـه ساينسـي علـم نـه  ثقافت يا تهذيب پر بل باندي د
دى. (په داسي حال کي چي دغه علم غوره دى) بلکي دغه لوړوالى د 
اخلاقي ځواک، د انساني ژوند د بېلابېلو اړخونو د تعبير او تشريح او 
په هغو کي د يوله بله همکارۍ پيـداکولو پـه وړتيـا او صـلاحيت کـي 

و غـوره او افضـل دى. دى. له دې پلوه اسلام تر نـورو ټولـو فرهنګونـ
انسان چي کوم مقام ته رسېدلاى سي، هغه مقام پر اسـلامي قواعـدو 
او ضوابطو باندي په عمل کولو سره تر لاسه کېدلاى سي. کـه مـوږ د 
اسلامي ارزښتونو خوندي کېده او د هغو بيا را ژوندي کېده غواړو نـو 

لوېـديز موږ بايد د لوېديز تهذيب نقـالي او لېږدونـه پرېـږدو، ځکـه د 
تهذيب له ذهني اغېزو څخه اسـلام تـه د ګټـي پـر ځـاى ډېـر تاوانونـه 

 رسيږي. 
په تېرو مهالونو کي به مسلمانانو د ساينسي څېړنـو پـه اړه خامخـا 
غفلت کړى وي، خو د دې تشـي د ډکېـدو لپـاره مـوږ بايـد لوېـديزي 
پوهني بېله پام او فکره ونه منو. زموږ د ساينسي وروسته پاته والي او 
بې وزلۍ تاوانونه د دغو زهرجنو تاوانونو په پرتله تر هغو ډېر لـږ دي 
چي موږ په پټو سترګو د لوېديځ د تعليمي نظام تقليد وکړو. دغه زهر 
د اسلامي نړۍ په روحاني پږي (بدن) هم ورننوزي.که موږ له ثقافتي 
پلوه په صـحيح معنـا د اسـلام حفاظـت کـول غـواړو نـو مـوږ بايـد د 

ب لـه نـاوړو اغېـزو څخـه چـي زمـوږ ذهنـي تمـايلاتو او لوېديز تهـذي

ټــولنيزو اډانــو تــه تــاوان رســوي، خپــل ځانونــه وســاتو. د لوېــديځ د 
دودونو او لارو چارو او د ژوند د ډول له نقلولو څخه مـوږ پـه کـراره 
کراره د لوېديځ اخلاقي نقطۀ نظر پر غوره کولو او خپلولو مجبوريږو 

لو سره موږ ورو ورو هغه نـړۍوال نظـر او د ظاهري کړو وړو په نقلو
منو چي د لوېديزيانو د ظاهري کړو وړو منځته راوړونکى او مسـؤول 

 دى.

 ¿Ï لوېدیځ پېښې څله

د مسلمانانو لخوا په فردي او ټولنيزه توګـه د لوېـديځ د ژونـد دود 
لېږدول او د هغه د پېښو کـول بېلـه شـکه د اسـلامي تهـذيب شـتون، 

کولو ته تر ټولو ستره خطره ده. دغـه فرهنګـي بلکي د هغه بيا ژوندي 
ناروغي څو لسيزي د مخه پيـل سـوې ده. مسـلمانانو چـي د لوېـديځ 
مادي پياوړتيـا او پرمختيـا وليـدل او هغـه يـې د خپـل نـاوړه او نتلـي 
حالت سره پرتله کړه نو سخت نهيلي سول او لـه دې املـه د پېښـو او 

سمو تعليمـاتو څخـه د نـه  لېږدوني تمايل پکښي پيدا سو. د اسلام له
خبر تيا له امله چي سبب يې د تش په نامه علماوو د ډلي تنګ نظري 
ده، په مسلمانانو کي دا خيال پيـدا سـو چـي دوى د نـړۍ لـه مـخ پـر 
ودي يون سره نه سي ملګري کېدلاى تر څو چي د لوېديځ ټولنيزي او 

وى اقتصادي طريقې غوره نه کړي. څنګه چي اسلام د جمود ښکار س
دى، له دې امله ډېر مسلمانان دې سطحي پايلي ته رسـېدلي دي چـي 
د اسلام ټولنيز او اقتصادي نظـام د پرمختـګ اړتيـاوي نـه سـي پـوره 
کولاى، ځکه نو په هغه کي بايد پر لوېديزو کرښو باندي ترميم راسي. 
دغه روڼ اندي مسلمانان د دې خبري د معلومولـو زحمـت نـه کـاږي 



 ٩٣  )مستقيم صراط اسلام د( لار ېپرانست اسلام د

زوال کي د اسلامي تعليماتو څونه دخل دى. دغه  چي د مسلمانانو په
وګړي د اسلام د رشتيانۍ ايډيالوژۍ څېړنه هم نه کوي. البتـه دوى دا 
وايي او سم وايي چي د دوى د پېر د دينياتو د مـاهرينو تعليمـات پـه 
ډېرو چارو کي د مادي برياليتوبونو په لار کي خنډ دي. خو دغو وګړو 

د رجــوع کولــو پرځــاى پــه پټــه خولــه اصــل ماخــذ قــرآن او ســنت تــه 
شريعت د جامـدي فقهـي سـره متـرادف ګڼلـى دى. بيـايې دا پايلـه را 
ايستلې ده چي په شريعت کي د ډېرو سوالونو جواب نه موندل کيږي، 
ځکه نو د دوى له شريعت څخه عملا� هيلي شلېدلي او هغه يې تېري 

ه پيدا سوې کيسې او مازي نظري کتابي علم ګڼلى دى. دوى ته دا هيل
ده چي د لوېديز تهـذيب پـه نقلولـو سـره اسـلامي نـړۍ د خـوارۍ او 

 ځوړتيا له چيکړ څخه را ايستل کېداى سي. 
مسـلمانانو د لار ورکوونکـو کوښښـونو سـره د » روڼ اندو«د دغو 

دوهمي درجې د هغو معذرت غوښتونکو ليکنو سېلاب مرسته وکـړه 
خپرې سوې. که څـه هـم چي د شلمي پېړۍ په لومړيو دوو لسيزو کي 

د دغو ليکنو په ذريعه د اسلام عملي تعليمات نه دي نفي سوي خو د 
هغو په ذريعه په دې خبره د پوهېدو کوښښ سـوى دى چـي اسـلامي 
ــابع  ــوراتو ت ــادي تص ــولنيزو او اقتص ــړى د ټ ــديزي ن ــات د لوې تعليم
کېدلاى سي. په دې توګه د لوېديز تهذيب لېږدول جـايز وګڼـل سـول 

ې ډول د اسلام د اساسي ټولنيزو اصولو سره د اړيکو شـلوون او په د
چپنه » پرمختګ«ته لار اواره سوه. له دې امله د تل په څېر د اسلامي 

واغوستل سوه چي اوس له زياتو مخ پر ودي اسلامي هيوادونو څخه 
 يو شمېر ملکونه پر دغه لار روان دي. 

ارزښـت نسـته وايي په دې کي کوم روحـاني » پوهان«ډېر مسلمان 
چي موږ داسي اوسيږو که هاسي. لوېديز لباس اغونـدو کـه د پلـرو او 
نيکونو لباس. زموږ دودونه او رواجونه زاړه سوي دي که نه دي. خـو 
دغه ډول خبري ګمراه کوونکي دي. بېله شکه چي په اسلام کـي تنـګ 
نظري نسته. لکه چي د دې کتاب په لومړي باب کي بيان سوه اسـلام 

لپاره د خپلـو ځواکونـو او وړتيـاوو د پـر کـار راوسـتلو لپـاره  د انسان
پراخه ډګر وړاندي کوي په دې شرط چي لـه مـذهبي تعليمـاتو څخـه 
مخالفت ونه سـي. خـو د لوېـديزي ټـولني ځينـي ډېـر مهـم اړخونـه د 
اسلامي تعليماتو خلاف دي. د بېلګي په ډول د نارينه وو او ښځو يـو 

د اقتصادي بوختياوو لپاره پر پانګه باندي  ځاى آزادانه ناسته پاسته او
سود. يوازي سطحي وګړي داسي ګڼـي چي د يـوه تهـذيب د ظـاهري 
لېږدولو معنا دا نه ده چي د دغـه تهـذيب روح پـر لېږدوونکـي بانـدي 
اغېز کوي. تهذيب د يوه روح لرونکي غوندي دى څنګه چـي مـوږ د 

غېـزي پـه غيـر هغه ظاهري بڼه غـوره کـول پيـل کـړو، د هغـه دنننـۍ ا
 ج محسوسه توګه زموږ پر بشپړ چلند پرېوزي. دغه حقيقـت پيغمبـر

 په دې الفاظو بيان کړى دى: 
(سنن ابي داود، اللباس، باب في لبس  »مَنْ �شََبهََ بقَِوْمٍ َ�هُوَمِنهُْمْ «

 حديث). ٤٠٣١، ةالشهر

ژباړه: څوک چي د کوم قوم سره ورته او مشابه سي، هغه لـه هغـو 
 . )1(څخه دى

                                                      
په لوېديزو ټولنو کي په اوسنيو لسيزو کي جنسي آواره ګۍ، بې لاريتوب، او  -١

د نارينه وو او ښځو اختلاط ډېره پرمختيا موندلې ده. چي د اسلام د اخلاقي 

دغــه مشــهور حــديث مــازي اخلاقــي خبــردارى نــه دى، بلکــي يــو 
معروضي او واقعي حقيقت بيانوي. په حقيقـت کـي چـي مسـلمان د 
کوم غير اسلامي تهذيب د بهرنيو ښکارندو تقليد کوي هغه لازماً پـه 

 کرار کرار د هغه په وينو او غوښو کي سرايت کوي. 
اړخونو » و غير مهمود مهمو ا«په دې صورت کي د ټولنيز ژوندانه 

بنسټيز توپير ليدل تقريباً ناممکن کيږي. پـه دغسـي حالـت کـي هـيڅ 
شى غير مهم نه وي. د بېلګې په ډول تر دې لويه غلط فهمـي نـه سـي 
کېدلاى چي وويل سي د کالو حيثيت يوازي ظـاهري دى او د انسـان 
د ذهني او روحي شخصيت سره څه اړېکه نـه لـري. کـالي د عوامـو د 

پېړيو ذوق او اړتياوو پر بنسټ په پرله پسې پرمختيا کولـو سـره  پېړيو
ځانګړې بڼه غـوره کـوي. د کـالو فېشـن د عوامـو د ښکلاخوښـوني د 
ذوق سره برابر وي. د عوامو د کړنو او تمايلاتو د بدلون سره يوځاى 
په کالو کي هم بدلون رامنځته کيږي. د مثال په ډول ننى لوېديز فېشن 

ذهني او اخلاقي چلند بشپړ استازيتوب کوي. نو کـه  د نوي لوېديځ د
مســلمان خپــل لبــاس پرېــږدي او لوېــديز لبــاس غــوره کــړي پــه غيــر 
شعوري توګه د لوېديځ مزاج غوره کوي او د هغه د ذهني او اخلاقـي 

خـوري. پـه دې » سـمون«شتون په بدلون سره پاى د نوي لباس سـره 

                                                                                                                  
پر دې باندي زياتو تبصرو ته اړتيا نسته. تر کومه ځايه  بنسټونو خلاف ده.

چي په سود اړه لري هغه د نوو اقتصادي بوختياوو لازمي برخه ده. خو بايد 
په دې پوه سو چي مسلمانانو د بېله سوده اسلامي بانکوالۍ د نظام په 
رامنځته کولو کي زياته پرمختيا کړې ده. په دې توګه د يوه داسي اقتصادي 

م د رامنځته کېدو پر لور وړاندي تګ سوى دى چي د شريعت د غوښتنو نظا
 سره سم دى. (ليکوال).

سـتري برخـي څخـه د  توګه هغه د خپلـو وګـړو د ثقـافتي تصـوراتو د
بېزارۍ اعلان کوي او ورو ورو د بهرني تهذيب دوديز مزاج، د هغه د 
ښکلاخوښوني ارزښتونه او د هغـه خـوښ او نـاخوښ غـوره کـوي او 
بالاخره د هغه تهذيب ذهني او اخلاقي مرييتوب قبلوي. پـه بلـه وينـا 
 که کوم مسلمان د لوېديز والو د لباس، د هغـو د عـاداتو او کـړو وړو

او د هغو د ژوند دود تقليد کوي نو د خپل تهذيب سره غداري کوي 
که څه هم دغه کار په نيک نيت کوي. دا شونې نه ده چي د يو چا دي 
بهرنى تهذيب خوښ نه وي خو د هغه تقليد دي کوي. دغه راز دا هم 
شونې نه ده چي د يوه داسي تهذيب تقليد وکړي چـي د ده د ژونـد د 

 خالف وي او بيا ښه مسلمان هم پاته سي.  مذهبي نظريې سره م
د يوه بهرني تهذيب تقليد په ځان کـي د کمښـت د احسـاس پايلـه 
وي. دغه خبر د هغو مسلمانانو هـم ده چـي د لوېـديز تهـذيب پېښـې 
کوي. دوى د لوېديځ ځواک، فني وړتيا او ظاهري ډول او سـينګار د 

ي تـه رسـيږي اسلامي نړۍ د ټيټ حالت سره پرتلـه کـوي او دې پـايل
چي زموږ په زمانه کي د لوېديز ژوند د اند دود له غوره کولو پرته بلـه 
لار نسته. د خپلو نيمګړتياوو او کمزوريو په ګناه اسلام ملامتول د نن 
مهال فېشن ګرځېدلى دى. تر ټولو زيـات زمـوږ تـش پـه نامـه پوهـان 
معذرت غوښتونکي چلند غوره کوي او کوښښ کـوي چـي پخپلـه او 

نـورو داومنـي چـي د لوېـديزو ارزښـتونو د غـوره کولـو پـه لار کـي په 
 اسلام خنډ نه ګرځي. 

د اسلامي نړۍ د ويښولو لپاره اړينه ده چي د سـمونونو تـر پيلولـو 
دمخه مسلمان د خپل مـذهب او ټـولنيزي اډانـې پـه اړه د خجالـت د 
احساس رويه پرېږدي. يو مسلمان بايـد خپـل ځـان پـه نـړۍ کـي سـر 

او واوسـيږي. دى بايـد پـه دې احسـاس وي چـي دى لـه  لوړى کـړي
نوري نړۍ څخه توپير لري او تـر نـورو ټولـو غـوره دى، پـه دې بايـد 
ووياړي او توپير بايد د يوه ارزښتناک صفت په توګه خوندي کړي. د 
خجالــت د احســاس د څرګنــدولو او پــه نــورو ثقــافتونو کــي د خپــل 

ــر ځــاى  ــو پ ــل دغــهثقافــت د مــدغمولو او يوځــاى کول ــد د خپ  باي
ارزښتناک صفت اعلان په زغـرده او ډېـره زړه ورتيـا سـره وکـړي. د 
دې معنا دا نه ده چي مسلمان له بهرنۍ نړۍ څخه ګردسره بېـل سـي، 
البته دى بايد د خپـل تهـذيب لـه پرېښـوولو پرتـه وخـت پـه وخـت د 
بهرنيو تهذيبونو نوي او مثبتي اغېزي وڅېړي. د دې يو مثـال د اروپـا 

س (بيا رغښت) دى. موږ ليدلي دي چي اروپا څونه ژر د عربو رنسان
علمي اثرات ومنل، خو اروپا د عربو لباس او ژوند دود ونه مانـه او د 
عربو د ثقافت پېښې يې ونه کړې او خپله پوهه او ښکلايي آزادي يې 
تر جار نه کړه. اروپا د عربو اغېزې په خپله مځکه کي د کودو په څېـر 

لکــه چــي عربــو پــه خپلــه زمانــه کــي يونــاني اغېــزي اســتعمال کــړې، 
استعمال کړې. په دغو دواړو صورتونو کي روحاني شتمني زياته سوه 
او يو نوى او ځواکمن تهذيب راوزېږېد، چي ډېر بـاوري او لـه ويـاړه 
ډک وو. هر فرهنګ چي خپل وياړونه هېر کړي او له خپل تېـر مهـال 

ي کولاى، بلکي ژوندى نه څخه اړيکي وشلوي وده او پر مختګ نه س
 سي پاته کېدلاى.  

د خواشينۍ خبره ده چي په اسلامي نړۍ کـي د لوېـديځ تقليـد پـر 
مخ روان دى او مسلمانان لوېديز اندونه او تصورات خپلوي، له خپل 
تېر پرتمين او له وياړه ډک مهال څخه خپلي اړيکي شـلوي او پـه دې 

لکي روحاني او معنـوي توګه نه دا چي د خپل فرهنګ جرړي کاږي، ب

ريښې يې هم غوڅوي. د دې مثال د هغي وني دى چي ډېره قوي وه، 
خو د هغې ريښې سستي کړى سي او له امله يې مخ پر وچېـدو سـي، 
څنګه چي دا له خپلو خوړو بـې برخـي سـوې ده، ځکـه يـې نـو پاڼــي 
ژړيږي، ښاخلې يې ماتي سي او وچه کلکه او د له بېخه ايسـتلو خطـر 

 ځته سي. يې رامن
اسلامي نړۍ اوس مخ پر له منځه تلو ده او لامل يې دادى چـي د 
کار او عمل يو مذهب د مازي ظـاهري دودونـو او رواجونـو مـذهب 
جوړ سوى دى، روح يې ځني ايستل سوې او تش پږى يې پاتـه دى. 
د دې مذهب د بيا راژوندي کولو سمه لار د لوېديځ پېښې او تقليد نه 

داده چـي مسـلمان د ذهنـي او عقلـي خوځېـدو او  دى. بيا نو پوښـتنه
تحريک لپاره کوم چي نن مهال بېخي ډېره اړتيا ورته لري کوم لور ى 

 واخلي؟
جواب ډېر آسانه دى. په حقيقت کي جواب په سـوال کـي نغښـتى 
دى. د دې جواب اسلام دى. د اسـلام پـه هکلـه مـا پـه پـلاوو پـلاوو 

کـي دا د انفـرادي او ټـولنيز ويلي دي چـي دا يـوازي عقيـده نـه ده، بل
ژوند کړنلار ده. بهرنى ثقافت کېداى سي دا په خوله ومنـډي او خـتم 
يې کړي. ځکه د دې ثقافت اخلاقي بنسټونه له نورو څخه بېل دي. د 
دې ثقافت بيا را ژوندي کېده هله کېـداى سـي چـي مـوږ هغـه دخپـل 

 ځاني او ټولنيز ژوند په ټولو برخو کي غوره او پلى کړو. 
د نوو اندونو او متضادو چلندونو تر اغېز لاندي چي د اوسني دور 
ځانګړتيا ده اسلام بېله عملي کولو نه سـي قايمېـدلاى. کـه پـر اسـلام 
باندي د پېړيو تپل سـوى طلسـماتي خـوب پـه ويښـتيا بـدل سـي، نـو 
ژوندى کېداى سي، که نه مړ به سي. د مسلمانانو حال دا مهال د هغه 

ي دوه لاري ته رسېدلى وي. دى کېداى سـي پـر مسافر غوندي دى چ
دغي دوه لاري ودريږي، خو د دې معنا بـه لـه لـوږي مړينـه وي. دى 

د «هغه لار غـوره کـولاى سـي چـي پـر ډبـر نخښـه ورتـه ليکلـي وي: 
، خو په دې صورت کي به دى د تل لپاره د خپـل تېـر »لوېديځ پر لور

ولاى سـي چـي مهال څخه اړيکي شلوي. دى دوهمه لار هم غـوره کـ
دغـه لار يـوازي د ». د اسلام د حقيقت پر لـور«ډبر نخښه يې وايي: 

هغو خلکو ده چي پر خپـل تېـر مهـال او پـه يـوه خوځنـده او پرتمينـه 
 راتلونکې باندي د هغه د بدلېدو پر امکاناتو يقين لري. 

 حدیث æÇ سنت

په لومړيو څو لسيزو کي د اصلاح او سمون په هکلـه ډېـري رايـي 
ي سوې او د اسلام د ناروغ بدن لپـاره ډېـرو روحـاني درملګـرو وړاند

پيټنټ درمل توصيه کړل. خو تر اوسه پوري دغه ټول درمل بې ګټــي 
جوت سوي دي. ځکه چي چالاکو درملګرو د خپلو درملـو، مقويـاتو 
او اکسيرونو تر څنګ د هغو طبيعي خوړو توصيه هېـره کـړې ده چـي 

ر لاسـه کـاوه. يـوازني خـواړه چـي د له امله يې ناروغ لومړنى سېک تـ
اســلام پــږى (جســد) يــې ســهلاى (هضــمولاى) ســي، روغ وي کــه 

سنت دي. تر ديارلسو پېړيو په زياته  ج ناروغ، هغه د حضرت پيغمبر
موده کي د اسلام د عروج او لوړتيا کيلي سنت وه او هيڅ لامل نسـته 

ه چي دغه سنت دي د اوسني حالت د لـه منځـه وړلـو کيلـي جوتـه نـ
سي. د اسلام د بقا او پرمختيا لپـاره پـر سـنتو بانـدي عمـل ضـروري 
دى. د مسلمانانو د تيت او پـرک کېـدو او زوال لامـل لـه سـنتو څخـه 
غفلت دى. سنت د اسلام د کور اوسپنيز چت دى. که تاسي د کـومي 

ودانۍ چت ليري کړئ نو د ودانـۍ ورانېـدو تـه مـه اريـانېږئ. د سـنتو 
يو ساده او منلى حقيقت دى. پر دې باندي په  سره تړون او پيوستون

ټول اسلامي تاريخ کي د علم خاوندانو اتفاق درلود. خو نن د هغـه د 
نه منلو لامل د لوېديز تهذيب زياتېدونکى اغېز دى چي موږ ټول ښـه 
په پوهيږو. خو سنت يوازنى حقيقت دى چـي مـوږ لـه تيـت او پـرک 

تلاى او ژغـورلاى سـي. د کېدو او اوسني شرمناک زوال څخه را ايس
سنتو اصطلاح دلته په پراخو معناوو استعمال سوې ده. له دې څخـه 

اقوال اوافعال او تقرير (ويناوي، کړنـي او  ج موخه د حضرت پيغمبر
بـې سـارى ژونـد د قـرآن کـريم تفسـير دى او د  ج چلند) دى. د هغه

قرآن کريم سره موږ هله پشپړ انصاف کولاى سو چي موږ د حضرت 
 متابعت وکړو، کوم چي دغه قرآن پر نازل سوى دى.  ج يغمبرپ

موږ وينو چي د اسلام اصلي برياليتوب چي هغه له نـورو آسـماني 
نظامونو څخه بېلوي، په دې کي دى چي په هغه کي د انساني ژوندانه 
د اخلاقــي او مــادي اړخونــو پــه هکلــه بشــپړه همږغــي مونــده ســي. د 

سلام د سترو بريو يو لامـل دا وو چـي اسلام د څرګندېدو پر مهال د ا
هغه انسان ته دغه نوى پيغام ورکړ چي د جنت د حصول لپاره له دنيا 
څخه کرکي ته اړتيا نسته. د اسلام يو ښکاره صـفت دادى چـي وايـي 

کوم چي لوى څښتن د انسانيت د لارښووني لپاره را لېږلـى  ج پيغمبر
ړخونو د ښه کولو لپـاره دى، د انساني ژوند د معنوي او مادي دواړو ا

څنګه فکر کاوه. که کوم څوک د روحاني چارو او د ټـولني او ورځنـي 
ژوندانه د چارو په منځ کي توپير او امتياز رامنځته کوي نو د دې معنا 
داده چي د اسلام پـه هکلـه ژوره پوهـه نـه لـري. دا ادعـا چـي مـوږ د 

د نورو چارو  معنوي چارو په اړه پر احکامو د پابندۍ مسؤول يو، خو

په اړه د پابندۍ مسؤوليت نه راته متوجه کيږي، د روحيـې پـه اعتبـار 
غير اسلامي ګڼل کيږي. دا داسي خبر ده لکـه چـي ويـل کيـږي چـي د 

عربـو » جـاهلو«قرآن کريم ځيني تعليمات د هغو د نزول پر وخـت د 
» مهــذبو او پوهــو«لپــاره وه او هغــه د شــلمي او يوويشــتمي پېــړۍ د 

د کړنو  ج ره نه دي. د دې خبرو په ژورو کي د عربي پيغمبرخلکو لپا
 د بې اعتباره کولو يو عجيب او غريب فهم په کار کولو لګيا دى. 

لکه څنګه چي د مسلمان ژوند د هغه د روحاني او جسماني ژونـد 
لارښووني  ج د بشپړ تعاون مظهر باله سي، بالکل همدغسي د پيغمبر

غېږ کي نيسي؛ يعني د اخلاقـو او عملـي زموږ د ټول ژوند اړخونه په 
او انفرادي او ټولنيزو اړخو نو لپاره لارښووني برابروي. د سـنتو ژوره 

 معنا دغه ده. قرآن کريم فرمايي:
﴿ ٓ�ِ ْ ٰ ُ�َكِّمُوكَ �يِمَا شَجَرَ بيَۡنَهُمۡ ُ�مَّ َ� َ�ِدُوا فََ� وَرَّ�كَِ َ� يؤُۡمِنُونَ حَ�َّ

نفُسِهِمۡ حَرجَٗا 
َ
ا قَضَيۡتَ وَ�سَُلّمُِواْ �سَۡليِمٗا أ  . ]٦٥[النساء:  ﴾٦٥مِّمَّ

اى محمـده! سـتا پـه پروردګـار قسـم چـي دغـه وګـړي نـه سـي «ژباړه: 
مومنان کېدلاى څو تا په خپل منځي شخړو کي پرېکـړه کـوونکى ونـه منـي، 
بيا چي ته څه پرېکړه وکړې له هغې څخه په خپلـو زړونـو کـي پـه تنـګ نـه 

 .  »په خوښي سره ومني سي، بلکي هغه
 بل ځاى فرمايي:

ُ وََ�غۡفرِۡ لَُ�مۡ ذُنوُ�َُ�مۡۚ ﴿ َ فٱَتَّبعُِوِ� ُ�ۡببُِۡ�مُ ٱ�َّ قلُۡ إنِ كُنتُمۡ ُ�بُِّونَ ٱ�َّ
ُ َ�فُورٞ رَّحِيمٞ  َ َ� ُ�بُِّ  ٣١وَٱ�َّ ْ فإَنَِّ ٱ�َّ ۖ فإَنِ توََلَّوۡا َ وَٱلرَّسُولَ ْ ٱ�َّ طِيعُوا

َ
قلُۡ أ

 .  ]٣٢-٣١[آل عمران:  ﴾٣٢لَۡ�فِٰرِ�نَ ٱ
اى پيغمبره!خلکو ته ووايه که تاسي په رشتيا له لوى څښتن «ژباړه: 

سره مينه لرئ نو زما پيروي وکړئ. لوى څښتن به هم له تاسي سره مينه 

وکړي او ستاسي ګناوي به در وبخښي او لوى څښتن ډېر بخښونکى او 
څښتن او د هغه د رسول حکم ومنئ مهربان دى. ورته ووايه چي د لوى 

بيا که هغوى دا بلنه ونه مني نو دا بيا بېخي نه سي کېداى چي لوى څښتن 
له داسي خلکو سره مينه وکړي چي د هغه او د هغه د رسول له اطاعت 

 . »څخه انکار کوي
د سنتو درجه تر قـرآن کـريم وروسـته ده.او  ج له دې امله د پيغمبر
م ماخذ دى. حقيقـت دادى چـي مـوږ بايـد د دا د اسلامي قانون دوه

سنتو په رڼا کي قرآني تعليمات تعبيـر او تشـريح کـړو، څـو پـه عملـي 
ژوندانه کي اختلافونه رامنځته نه سي. د قرآن کريم د ځينـو آيتونـو پـه 
معنا باندي پوهه له بېلو بېلو طريقو تر لاسه کيـږي. ډېـر سـوالونه دى 

يم کـي د هغـو پـه اړه څرګنـدي چي عملي اهميت لري خو په قرآن کر
لارښووني نه ترلاسه کيږي. د قرآن مجيد روح هرځاى يوه ده، خو له 
هغه څخه په هره چاره کي عملي لارښـووني ترلاسـه کـول څـه آسـانه 
خبر نه ده. موږ ايمان لرو چـي قـرآن د لـوى څښـتن کـلام او بشـپړ او 

لـه  ج جامع کتاب دى. د دې منطقي معنا داده چـي د هغـه د پيغمبـر
لارښوونه د هغـه لـه  ج لارښووني پرته يې استعمال نه کړو. د پيغمبر

سنتو څخه تر لاسه کيږي او د قرآن کريم د تعليماتو تفسير او تشريح 
له هغه پرته بل څوک نه سي کـولاى، ځکـه دغـه کتـاب د انسـانيت د 

 لارښووني لپاره ګردسره پر هغه نازل سوى دى. 
د قـول او  ج رسيږو چي د پيغمبـر اوس موږ دې مهمي پوښتني ته

فعل د روايت کوونکو وسايلو د صحت معيار کـوم دى چـي لـه هغـه 
اسوه او د هغه تعليمات تر موږ پـوري رسـيږي؟ دغـه  ج څخه د نبي

د قـول او فعـل روايتونـه دي چـي  ج وسايل احاديث؛ يعني د پيغمبـر



 ١٠٣  )مستقيم صراط اسلام د( لار ېپرانست اسلام د

کـي بيان کړي دي او د اسلام په لومړيـو څـو پېړيـو  شاصحابو کرامو
پر هغو باندي تر جرح او تعديل وروسـته راغونـډ سـوي دي. د نـوي 
پېر د ځينو مسلمانانو وينا ده چي دوى پر سنتو باندي عمـل کولـو تـه 
چمتو دي خو چي د دوى يقين سي چي هغه احاديث چي دغه سنت 
پر مبني او ولاړ دي د اعتماد وړ وي. له بده مرغه زموږ په پېر کي پـه 

تو احـاديثو لـه صـحت څخـه انکـار يـو ډول فېشـن اصولي توګه د زيا
ګرځېدلى دى. له دې امله د سنتو د بشپړي مجموعې صحت له خطر 

 سره مخامخ سوى دى.
آيا دغه خبري کـوم ساينسـي بنسـټ لـري؟ آيـا د اسـلامي قـانون د 
باور وړ ماخذ په توګه داحاديثو د نه منولو او مستردولو کوم ساينسـي 

رينـو تـه ښـايي چـي داسـي معقـول دلايـل جواز سته؟ د احـاديثو منک
ته  ج وړاندي کړي چي له هغو څخه د تل لپاره دا جوته سي چي نبي

د منسوبو احاديثو روايات د باور وړ نه دي، خو تر اوسه داسي نه دي 
 سوي. 

اوسمهال په ختيځ او لوېديځ کـي د احـاديثو منکرينـو د روايـاتو د 
صحت د ننګوني (چيلنج کولو) زيات کوښښونه کړي دي، خـو دوى 
د خپلو خالصو ځاني کره کتنو په ملاتړ د کومي ساينسي څېړني پايلي 

ستونزمن دى، ځکه چي د احـاديثو وړاندي نه کړاى سوې. دا کار ډېر 
ځـانګړې توګـه امـام بخـاري او امـام مسـلم  لومړنيو غونـډوونکو، پـه

سـره سـم پـه سـختي  رحمة ال�ه عليهما هر روايت د درايت د اصـولو
سره کره کړى او بيا غوره کړى دى. دغه اصـول تـر هغـو اصـولو ډېـر 
سخت دي چي لوېديز مورخين يې د تاريخي ليکنو د کره کولو لپـاره 

 په عمومي توګه استعمالوي. 

و کرامو د روايتونو د کره کولـو لپـاره څونـه په پيل کي چي محدثين
سخته طريقه غوره کړې وه، پر هغې باندي بحث کول د دې کتاب له 
حوصلې څخه د باندي خبر ده. زموږ د موخي لپاره دا بسنه کوي چي 

د احــاديثو د معنــا او د هغــو د روايتونــو د غونــډولو او د  ج د پيغمبــر
رامنځته سو. د روايت کوونکو  هغو د کره کولو په لړ کي يو بشپړ علم

د ژوند هر اړخيزه څېړنـه او پلټنـه کېـدل چـي يـو تـاريخي علـم ځنـي 
رامنځته سو کوم چي اسـماء الرجـال ورتـه وايـي. پـه دې کـي د هغـو 
ټولو اشخاصو چي کوم حديث يې روايت کـړى وو د تفصـيلي ژونـد 

و ليکونو نه شلېدونکې لړۍ رامنځته سوه. د احاديثو د روايـت کوونکـ
نرو او ښځو د ژوند پر هر اړخ څېړني وسوې. يـوازي د هغـو راويـانو 
روايتونـه ومنـل ســول چـي د خپـل ژونــد دود او روايتونـو پـه منلــو او 
بيانولو کي د سترو محدثينو پر ټاکلو اصـولو بانـدي پـه سـختي سـره 
برابرېدل او هغونه زيات رشتيني ګڼل کېدل چي چـايې تصـور کـولاى 

کوم څوک د کوم ځانګړي حديث لـه صـحت يـا د سو. له دې امله که 
احاديثو د درستي ټولګي له صحت څخـه انکـار کـوي نـو د ده د دې 
خبري د ثبوت مسؤوليت په هغه اړه لري. د کومي تاريخي ذريعي پـر 
صحت باندي اعتراض ساينسي بنسټ نه سي درلودلاى تر څـو چـي 

ر وړ نـه ده. اعتراض کوونکى دا ثابته نه کړي چي دغـه ذريعـه د اعتبـا
که په خپله د دغي ذريعي يا له روايت کوونکو څخه د يوه يا زياتو پـه 
خلاف کوم معقول ساينسي دليل وړاندي نه کړاى سي يا په دې هکله 
کوم ترديدي بيان موجود نه وي نو موږ د دغه روايت پر صحيح ګڼلو 

 مجبور يو. 

بريدونو د مثال په ډول که څوک پر هند باندي د محمود غزنوي د 
ماته معلومات نسـته چـي «يادونه کوي او ته ناببره ودرېږې او ووايې: 

محمود به کله هم هند ته تللى وي. دا يو بې سر او بوله کيسه ده چـي 
په دې صورت کي به څه وسي؟ دغه مهال به ». تاريخي ثبوت نه لري

يو څوک چي له تاريخ څخه خبر وي ستا د تېروتني د سمون کوښـښ 
د سلطان د هممهـالو د راپورونـو پـر بنسـټ بـه د تـاريخ پـه وکړي او 

حوالو ثابته کړي چي سلطان محمود هند ته تللى وو. په دې صـورت 
کي تاته لازمه ده چي ثبوت ومنې که نه پر تا به د لېوني ګومـان وسـي 
چي بېله دليله له رشتيانيو تاريخي حقـايقو څخـه انکـار کـوې. کـه دا 

وښتنه کولاى سي چي د احاديثو منکـرين خبره سمه وي نو يو څوک پ
 له دغي منطقي انصاف خوښوني څخه ولي کار نه اخلي؟   

د حديث د درواغ ګڼلو بنسټيز لامل دا کېـداى سـي چـي د روايـت 
لومړۍ ذريعې يعني صحابي يا په راوروسته راويانو کي يوه پـه پوهـه 

ه د درواغ ويلي وي. تر کومه ځايه چي په صـحابي اړه لـري نـو د هغـ
درواغو ويلو سوال نه پيدا کيږي. دغه ډول مفروضـې مـازي د تخيـل 

شخصــيت چـي د هغــه پـر اصــحابو او  ج الـوت بالـه ســي. د پيغمبـر
ښځينه صحابياتو کوم پياوړي اغېزي غورځولي دي د انسـاني تـاريخ 
يو ښـکاره حقيقـت دى چـي لـه شـواهدو يـې تـاريخ ډک دى. آيـا دا 

پـه مـازي اشـاره  ج د پيغمبـر تصور کېداى سي چي داسي وګړي چي
تر ځان او مال تېرېدو ته چمتـو وه، د هغـه پـه وينـاوو کـي چـل وټـي 

 دا نه دي ويلي:  ج وکړي. آيا پيغمبر
 مَقْعَدَهُ مِنَ الناَرِ كمَنْ «

ْ
َ مُتعََمِداً فلَيْتَبََوَأ (صحيح البخاري،  »ذَبَ عَليَ

 حديث). ١١٠، ج العلم، باب اثم من کذب على النبي

ه: څوک چي په قصد او پوهه سره پر ما باندي درواغ وتړي نو ژباړ
 خپل د ناستي ځاى دي په دوږخ کي جوړ کړي. 

ته خو دا خبره ډېره ښه معلومه وه چي حضـرت  شاصحابو کرامو
پر هره خبـره يـې  ج استازى دى او د هغه أد لوى څښتن ج محمد

چي هغـوى لـه بشپړ ايمان درلود، نو آيا له اروايي نظره دا کېداى سي 
 دې څرګند حکمه څخه سر وغړوي؟

د جنايي محاکمې په بهير کي د قاضي په مخ کي تـر ټولـو لـومړى 
سوال داوي چي د دې جرم له ترسره کېـدو څخـه ګټـه چاتـه رسـېدلې 
ده؟ دغه عدلي اصول د احاديثو په هکله هم غوره کېداى سي. له هغو 

و يا ډلو په فضـايلو اړه رواياتو پرته چي په مستقيمه توګه د ځينو افراد
لــري او د هغــو پــه جعلــي تــوب کــي څــه شــک او شــبهه نســته او يــا 

تـر وفـات وروسـته پـه  ج محدثينو کرامو مسترد کړي دي، د پيغمبـر
لومړۍ پېړۍ کي د بېلابېلو ډلو د سياسي ادعاوو د ناسمو روايتونو په 
 بيانولو کي د کوم ځانګړي فرد کومه ګټـه نـه تـر سـترګو کيـږي. د دې

شونتيا په پام کي نيولو سره چي ښايي ځيني احاديث د شخصي ګټي 
لپاره جوړ سوي وي، سترو محدثينو، لکه بخـاري او مسـلم رحمهمـا 
ال�ه د ډله ييز سياست په اړه روايات نـه دي منلـي. نـو کـوم احاديـث 
چي صحيح ګڼل سوي دي پر هغو دا شـبهه نـه سـي کېـدلاى چـي لـه 

 ټه رسېدلې وي. هغو څخه به چا ته څه شخصي ګ
د حديث له صحت څخه د انکار يو دليل دا کېداى سي چي ښايي 

له خولې کـوم حـديث اورېـدلى وي يـا  ج کوم صحابي چي د پيغمبر
پـه الفـاظو پـه  ج په را وروسته روايت کوونکو کي کـوم يـو د پيغمبـر

درسته توګه نه وي پوهېدلى يا يې حافظې مرسته نه وي ورسـره کـړې 

يـي لامـل وي چـي لـه املـه يـې تېروتنـه سـوې وي، پـه ياکوم بل اروا
داسي حال کي چي هغه له آره رشتينى وي، خو داخلـي يعنـي اروايـي 
شواهد وايي چي له دغه ډوله د کومي لويي تېروتني امکـان نسـته، پـه 

څخه د دغسي غلطيو احتمال ممکن نه دى.  شتېره له اصحابو کرامو
ګرتيا کي اوسېدلي دي د په صحبت او مل ج کوم خلک چي د پيغمبر

هر قول او فعل ستر اهميت درلود. يوازي لـه  ج هغو په نزد د پيغمبر
شخصيت ډېر ژور اغېز  ج دې امله نه وو چي پر هغو باندي د پيغمبر

اچولى وو، بلکي دوى د لوى څښتن پر دې فرمان بانـدي پـوخ يقـين 
ړنـو د لارښـوونو او ک ج او ايمان درلود چي دوى خپل ژوند د رسول

ــه ــه دغــو وګــړو د رســول ال� ــه دې امل  ج ســره ســم ســمبال کــړي. ل
هـره  ج لارښوونو ته په سرسري توګه نه کتل، لکه چي دوى د رسـول

خبر او کړنه د ډېر و تکليفونو په ګاللو سره يادول او په خپلـو حـافظو 
کي يې ساتل. ويل سوي دي چي اصحاب کرام به دوه دوه تنه سـوي 

په صحبت او مجلس کي اوسېدى  ج د پيغمبر وه، يو به په نوبت سره
او بل صحابي به خپلي ورځنيۍ چاري او نـور تـر سـره کـول. پـه دې 

څخه څه خبري اورېـدلي وې او  ج توګه چي به بل صحابي له پيغمبر
د هغه کړني به يې ليدلي وې، هغه به يې خپـل ملګـري تـه کـټ مـټ 

پــه اقوالــو او  ج بيــانولې. لــه دې څــه څرګنــديږي چــي دوى د پيغمبــر
افعالو باندي د پوهېدو په هکله څونه جدي وه. دوى به کوښښ کـاوه 

د کوم قول او فعل له اورېدو او ليدو څخه بې برخـي  ج چي د رسول
نه سي. په دغسي حالاتو کي ممکنه نه ده چي دوى دي د حـديث لـه 
اصلي الفاظو څخه غفلت کړى وي. که دا ممکنه وه چي پـه سـلګونو 

رســت قــرآن کــريم الفــاظ، د هغــو هجــاوي او بېــل بېــل اصــحاب د د

جزئيات په خپلو حافظو کي خوندي کولاى سولاى، نو دا هم ممکنه 
اقوال په خپلـو حـافظو کـي داسـي  ج د پيغمبر شوه چي صحابۀ کرام

 خوندي کړاى سي چي نه کوم لفظ پکښي زيات وي نه کم.
ږي چي د پر دې سربېره هغه روايات په بشپړه توګه صحيح ګڼل کي

بېلو بېلـو آزادو ذرايعـو لخـوا روايـت سـوي وي او د روايـت کوونکـو 
لــړۍ يــې نــه وي قطــع ســوې. يــوازي دغونــه هــم نــه ده، د حــديث د 
صحت لپاره دا هم اړينه ده چي د هغه په هر پړاو کي لـږ تـر لـږه دوه 
شاهدان وي او په کوم پړاو کي يې يو راوي نـه وي، بلکـي حـديث د 

منځ کي د راويانو له درو نسلونو څخـه روايـت  صحابي او محدث په
سوى وي. چي عملا� د دغسي روايت کوونکو شمېر شلو تـه رسـيږي 
يــا تــر هغــو لا هــم زيــات وي. د دې ټولــو خبــرو ســره ســره هــيڅ يــو 
مسلمان داسي نه ګڼـي چـي د قـرآن کـريم د صـحت او صـداقت چـي 

ل دى چـي کوم معيار دى، هغه دي د احاديثو معيار هم وي. دغه لام
په هيڅ يوه زمانه کي د احاديثو د څېړلو او کره کولـو کـار نـه دى بنـد 
سوى. د موضوعي روايتونو د شتون حقيقت هيڅکله هم د محدثينو 
له سترګو نه دى نهام سـوى، کـه څـه هـم ځينـي غيـر مسـلمانان او ان 
ځيني مسلمانان هم داسي پوهېدلي دي چي د درايـت کـار بنـد سـوى 

س د احاديثو د جرح او تعديل فن د دې لپاره ايجاد دى. د دې بر عک
سوى دى چي صحيح او موضوع احاديث سره بېل سي امام بخاري، 
امام مسلم او نور محدثين (رحمهـم ال�ـه) د دغـه کـره کتنيـز کړنـدود 
يېبري (پيداوار) باله سي. د درواغو احاديث د احاديثو د دې درسـت 

چي د الف ليلة وليلة کتاب د نظام په خلاف هيڅ هم نه جوتوي، لکه 
خيالي کيسو له امله د دغه دور رشتيني تاريخي حقايق درواغ نه سـي 

ګڼل کېدلاى. تر اوسه پوري هيڅ يوه نيوکه کوونکي په منظمه طريقـه 
دا زبات نـه کـړاى سـوه چـي ثقـه محـدثينو چـي د جـرح او تعـديل د 

و اصولو له مخي کوم احاديث غوره کړي دي، جعلـي دي. د صـحيح
روايتونو بشپړ يا جزوي انکار مازي جـذباتي مسـئله ده او د بـې پلـوو 
ساينسي څېړنو په مټ د دغه انکار په پلوي کوم دليل نه سي وړانـدي 
کېدلاى. خو زموږ پـه پېـر کـي د ډېـرو مسـلمانانو لخـوا د احـاديثو د 
انکار محرک په آساني سره معلومېدلاى سـي. د دې لامـل دادى چـي 

زموږ اوسنى مخ پر له منځه تلونکى ژوند او اند دود  ممکنه نه ده چي
د نبوي سنتو سره سم او برابر سي. د احاديثو جعلـي ناقـدين د خپلـو 
دې کمزوريـو او د چاپېريـال د ورانيـو د جـواز پـه لټـه کـي د سـنتو لــه 
پيروۍ څخه د مخ اړولو کوښښ کوي، څو د قرآن کـريم تعليمـات د 

عبير کړاى سي او دغه راز د ژوندانـه خپلو تمايلاتو او ذهن سره سم ت
د اخلاقي او عملي، انفـرادي او ټـولنيزي کـړنلاري پـه توګـه د اسـلام 

 ستر مقام ته تاوان ورسوي. 
دغه مهال چي په مسلمانو هيوادونو کي د لوېـديز تهـذيب اغېـزي 
مخ پر زياتېدو دي نو د تش په نامه مسـلمانو پوهـانو پـه منفـي چلنـد 

 ج يات سوى دى. دا شونې نه ده چي د رسولکي يو بل محرک هم ز
پر سنتو هم عمل وسـي او د دې سـره يوځـاى لوېـديز ژونـد دود هـم 
غوره سي. خو په اوسني تـوکم کـي ډېـر مسـلمانان د لوېـديځ هـر څـه 
خوښوي او د بهرني تهذيب يوازي د دې لپاره پالنه او پرسـتش کـوي 

زمن دى. دا چي چي بهرنى دى؛ ځواکمن دى او له مادي پلوه ډېر اغې
اوســمهال د احــاديثو او ســنتو بشــپړ انتظــام او اهتمــام دونــه ناخوښــه 
سوى دى تر ټولو ستر لامـل يـې همدغـه لوېـديځ پالنـه ده. د رسـول 

سنت د لوېديز تهذيب د پردې تر شا د بنسټيزو تصوراتو دونـه  جال�ه
زيات ضد دي چي کوم وګړي چي د لوېـديز تهـذيب پـه جـادو اختـه 

غو لپاره له دې پرته بله چاره نسـته چـي سـنت نـا اړيـن سوي دي د ه
د «شى وبولي او ووايي چي دا د اسلام لازمي برخه نه ده، ځکـه چـي 

ولاړ دى. تر دې وروسته دوى ته د » سنتو بنسټ پر نامعتبرو روايتونو
قــرآن کــريم د تعليمــاتو پــه کښــته پورتــه کولــو ســره، د هغــه د لوېــديز 

 ي کول آسانه کيږي. تهذيب د روح سره سم وړاند
د سنتو د قانوني جواز سـره سـره چـي پـه تـاريخي  ج د رسول ال�ه

لحاظ يې انحصار پر احاديثو باندي دى، د هغو د داخلي او روحـاني 
جواز سـوال هـم پيـدا کيـږي. پـه صـحيحو معنـا وو د اسـلامي ژونـد 
تېرولو لپاره پر سنتو عمل کول څله اړيـن بالـه سـي؟ آيـا د اسـلام پـر 

 ج يت باندي د پوهېدو لپاره کومه بله لار نسته چي د رسول ال�هحقان
د حسنه اسوې په رڼا کي د اوډل سـوو افعـالو او اعمـالو او اوامـرو او 

تـر ټولـو  ج نواهيو پر ستر نظام عمل وسي؟ بې شکه چي رسول ال�ـه
ستر انسان وو، خو آيا دا اړينه ده چي د هغه د ژوند پر هـر اړخ عمـل 

 ې توګه د انسان انفرادي آزادي تاواني کيږي؟ وسي، ځکه په د
دا يو ډېر خوشي چټـي دليل دى کوم چـي د اسـلام نـاپوه دوسـتان 
يې وړاندي کوي. دوى ادعا کوي چي پر سنتو باندي عمل لازمي ګڼل 
د مسلمانانو د زوال يو لوى لامل دى، ځکه چي په دې توګه د انساني 

ره کيږي. د دې سـوال جـواب کړنو آزادي او د ټولني فطري ترقي متاث
د اسلام د راتلونکي لپاره ډېر ستر ارزښت لري. د سـنتو پـه اړه زمـوږ 

 چلند د اسلام په اړه زموږ چلند ټاکي. 

موږ ډېر پر ځاى وياړو چي اسـلام د مـذهب پـه توګـه پـر جامـدو  
تصوفي تصوراتو نه دى ولاړ. ځکه چي پر تصوفو باندي د دلايلو پـر 

سي. له دې امله موږ نه يوازي دا چي دا حـق لـرو بنسټ نيوکه کېداى 
چي وپوهيږو چي پر سنتو باندي عمل لازم ګڼل سوى دى، بلکي موږ 

 په دې هم بايد پوه سو چي دا ولي لازم ګڼل سوى دى؟ 
اسلام د ژوند په ټولو اړخونو کي همږغي او همرنګي غـواړي. پـه 

ووني برابـري دې موخه اسلام د ژوند د ټولو ګوښو لپاره داسي لارښـ
کړي دي. چـي پـه هغـو کـي نـه څـه زياتېـدلاى سـي او نـه څـه ځنـي 
کمېدلاى سي. په اسلام کي هرلور ته لاس اچول ځاى نه لـري. قـرآن 

چي کوم تعليم راکړى دى مـوږ تـه ښـايي چـي  ج کريم او رسول ال�ه
هغه په بشپړه توګه اختيار کړو، که نه هغه بـه خپـل قـدر او قېمـت لـه 

ا سي ګڼل اساساً غلط فهمي ده چي څنګه چي اسـلام لاسه ورکړي. د
د عقل مـذهب دى، نـو هغـه هـر چاتـه د هغـه د خوښـي سـره سـم د 
تعليماتو د غوره کولو حق ورکوي. د دې ادعا بنسټ د عقل پالني پـر 

 عامه تېروتنه ولاړ دى. 
د هري زمانې په فلسفه کي دغه خبر په بشپړه توګـه منـل سـوې ده 

لني تـر مـنځ لـوى بېلېـدونکى خلـيج رامنځتـه چي د عقل او عقـل پـا
سوى دى. ترکومه چي پـه مـذهبي تعليمـاتو اړه لـري، عقـل هغـه تـر 
واک لاندي راولي. دې ته پـام د هغـه دنـده ده چـي پـر انسـاني ذهـن 
باندي داسي کومه خبر مسلطه نه سـي چـي هغـه يـې د ذهنـي شـعبده 

مه ځايه چي په بازۍ له مرستي پرته په آساني سره نه سي منلاى. ترکو
اسلام اړه لري، له کوم تعصبه پرتـه ويـل کېـدلاى سـي چـي عقـل پـه 
پلاوو پلاوو د اسلام په پلوي پرېکړه کړې ده. د دې معنـا داده چـي د 

چــا چــي د قــرآن ســره اړيکــي ټينګــي وي هغــه تــه لازمــه ده د اســلام 
تعليمات هم ومني. دا د مزاج، چاپېريال او روحاني بصـيرت معاملـه 

ه خبر په يقيني ډول کېدلاى سي چـي هـيڅ کـوم غيـر متعصـب ده. يو
شخص دا نه سي ويلاى چـي پـه قـرآن کـريم کـي کومـه خبـر د عقـل 
خلاف ده. بې شکه چي په هغه کي ځيني داسي تصورات سته چـي د 
ځينو د پوهي او ادراک تر پولي لوړ دي، خو داسي خبر پکښـي نسـته 

 چي د انسان د عقل او پوهي مخالفه وي. 
ه چي موږ وليدل په مـذهبي چـارو کـي د عقـل کـار کـابو کـول لک

جـواب راکـوي. » نـه«يـا » هـو«دي. دا داسي يوه آله ده چي موږ ته د 
خو د تش په نامه عقل پـالني پـه اړه دا خبـر درسـته نـه ده، ځکـه دا د 
خپل ځان ترکابو کولو نـه محـدوديږي، بلکـي پـه ټـوپ وهلـو سـره د 

دا دليل نه مني او نه د خـالص عقـل  قياس او ګومان ډګر ته رسيږي.
غوندي بې پرې وي، بلکي ډېره نفساني او مزاجي وي. د عقل خپلـي 

دا ادعــا بېخــي لــه » عقــل پــالني«پــولي معلــومي وي. خــو د ســطحي 
مبالغې ډکه ده چي هغه د نړۍ له ټولو پټـو رازونـو او رموزونـو څخـه 

ي. د مـذهب خبره ده او په خپله دايره کي ټولي غوټي پرانيسـتلاى سـ
په هکله عقل پالنه دا نه مني چـي ځينـي چـاري پـه بېړنـۍ يـا مسـتقله 
توګه له انساني فهمه لوړي وي. ان هغه دا غير منطقي خبري هم کوي 
چــي ســاينس ټــولي نــه حلېــدونکي چــاري حلــولاى ســي، او لــه ټولــو 

 رموزونو او اسرارو خبرېدلاى سي. 
تــه ډېــر اهميــت دې ډول پـه تصــور کــي نــه راتلــونکي عقـل پــالني 

ورکــول لــه هغــو اســبابو څخــه دي چــي لــه املــه يــې د نــوي پېــر ډېــر 
د لارښوونو لـه منلـو څخـه ډډه کـوي، خـو نـن  ج مسلمانان د پيغمبر

کانټ ته ضرورت نسته چي ووايي انساني فهم په خپلو امکاناتو کـي 
ډېر محدود دى. زموږ دماغ د خپل نوعيت او جوړښـت پـه اعتبـار د 

سـي پوهېـدلاى. مـوږ يـوازي د هغـه پـه تفصـيلاتو  ک�ل پـه تصـور نـه
پوهېدلاى سو. موږ نه پوهيږو چي د لامحدوديت او يا همېشه تـوب 
معنا څه ده. موږ ان دغونه نه پـوهيږو چـي ژونـد څـه دى. پرآسـماني 
لارښوونو باندي د ولاړ مذهب په مسايلو کي موږ داسي لارښـود تـه 

اوو او عـامي نفسـي ضرورت لرو چي دماغ يې لـه عـامو عقلـي وړتيـ
عقل پالني څخه لوړ وي. د دې معنـا داده چـي مـوږ تـه د داسـي يـوه 

 لارښود اړتيا ده چي له لوړه لوري لارښوونه ترلاسه کوي. 
) ته اړتيا لرو. که موږ پر دې ايمـان ج په بله وينا موږ يوه پيغمبر (

د  ج لرو چي قرآن کريم د څښتن تعالى کـلام دى او حضـرت محمـد
ن رسول دى، نو پر موږ باندي په اخلاقي، بلکي عقلي توګه لوى څښت

د هغه متابعت لازم دى. د دې معنا دا نه ده چي موږ د خپل استدلال 
له ځواک څخه لاس پرېولو، بلکـي د دې معنـا داده چـي مـوږ بايـد د 
استدلال دغه ځواک د خپل ډېر ښه علم او لياقت سره سم اسـتعمال 

احکامو موخه او حکمت معلوم کړو. که د  ج کړو. موږ بايد د رسول
موږ د هغه د احکامو په حکمت او مصلحت نه پوهيږو بيـا هـم بايـد 

 دغه احکام عملي کړو. 
زه دغـه خبــر د يـوه ســرتيري پـه مثــال څرګنـدوم کــوم چـي د هغــه 
بولندوى (قوماندان) د يوه مهم مورچل د نيولـو امـر ورتـه کـړى وي. 

کوي. که د حکم د عملي کولو ښه سرتيرى دغه حکم سمدستي عملي 
پر مهال د هغه په مقصد پوه سو نو دا به سرتيري او د هغه د مسـلک 
پر مختګ ته ډېر ښه وي، خو که د بولندوى (قومانـدان) د حکـم پـه 

پټ حکمت پوه نه سو نو هغه ته اجازه نسته چي پـه حکـم پابنـد ونـه 
ن ايمـان اوسي يا پر هغه باندي عمل او کړنه وځنډوي. موږ مسـلمانا

ډېر ښه قوماندان دى. بل هيڅوک تر ده ښـه او  ج لرو چي رسول ال�ه
اعلى سر قوماندان نه سي کېداى. زموږ باور دى چي هغه پـه مـذهب 
او د هغه په روحاني او ټولنيزو اړخونو تر موږ ډېر زيـات پـوهيږي. د 
هغه د اوامرو او نواهيو ترشا داسي ژور حکمتونه او مصلحتونه پراتـه 

ي د هغـه پـه نـزد د انسـان د روحـي او اجتمـاعي ښـېګڼو لپـاره دي چ
 لازمي دي. 

ځيني وختونه دغه حکمتونـه څرګنـد وي او ځينـي وختونـه د عـام 
وګړي ناروزل سوي سترګي هغه نه سي ليدلاى. ځيني وختونه مـوږ د 

د حکم په ژور حکمت پوهيږو او کله ناکلـه مـوږ يـوازي د  ج پيغمبر
دلاى ســو. پــه هــر صــورت مــوږ تــه د هغــه ظــاهري مقصــد تــه رســې

د حکم منل لازم دي په دې شـرط چـي د حکـم صـحت پـه  جپيغمبر
 بشپړه توګه څرګند وي. 

پـه  ج پردې سر بېره کومه بله خبر څه ارزښـت نـه لـري. د پيغمبـر
احکامو کي ډېرى زيـات مهـم دي او نـور د کـم ارزښـت درلـودونکي 

تـه پـر نـورو احکـامو دي، له دې پلوه موږ بايـد ډېـرو مهمـو احکـامو 
» نـا اړيـن«باندي ترجيح ورکړو. موږ په دې وينا سره چي دا مـوږ تـه 

دى د کوم حکم د مستردولو واک نه لرو. لکه چي په قرآن کريم کي د 
 په هکله ويل سوي دي: ج پيغمبر
 . ]٣[النجم:  ﴾٣وَمَا ينَطِقُ عَنِ ٱلهَۡوَىٰٓ ﴿

 . »کوى هغه له خپلي خوښي څخه کومه خبر نه«ژباړه: 

يعني هغه يوازي په هغه صورت کي خبري کوي چي اړتيا يـې وي 
او هغه د لوى څښتن د وحيو په رڼا کي خبـري کـوي. لـه دې املـه پـر 

متابعت لازميږي، څو موږ د هغه پـر احکـامو  ج موږ باندي د پيغمبر
باندي د هغو د روح او ظاهر سره سم عمل وکړو، کـه چيـري مـوږ د 

رشتياني يو نو موږ ته نه ښـايي چـي د اسـلام پـه خپل اسلام په هکله 
هکله دا ګومان وکړو چي دا هم د نورو نظريو غوندي يـوه نظريـه ده. 
بلکي موږ داسـي پـوهيږو چـي دا يـوازي ځـانتنۍ نظريـه ده او کـومي 
هســتۍ چــي دغــه يــوازنۍ نظريــه تــر مــوږ پــوري رســولې ده د نــورو 

م يـوازنى لارښـود لارښوونکو غوندي يو لارښود نه دى، بلکي دى هـ
متابعت کول پر اسلام عمل دى او  ج دى. په ټولو احکامو کي د هغه

 سنت پرېښوول د اسلام له حقيقت څخه مخ اړول دي.

 پایله

ما په مخکنيو بابونو کـي د دې خبـري کولـو کوښـښ وکـړ چـي د 
لوېديز تهـذيب لـه خپلولـو او هضـمولو څخـه اسـلام تـه څـه ګټـه نـه 

حالت دادى چي د اسـلامي نـړۍ سـره د  رسيږي. خو خواشينوونکى
مقاومت لپاره څه ځواک نه دى پاته. د هغه د ثقافتي شتون څه پـاتي 
شوني د لوېـديزو انـدونو او دودونـو تـر فشـار لانـدي د مځکـي سـره 
برابريــږي. اوس داســي ښــکاري چــي مســلمان پــه دې صــورت حــال 

 ه ده. راضي دى، خو د ولسونو په ژوند او ثقافت کي د دې معنا مړين
د اسلام ربړه څه ده؟ آيا رشتيا اسلام ويشتل سـوى کـارتوس دى، 
لکه څنګه چـي زمـوږ مخـالفين او زمـوږ د خپلـو ليکـو ماتـه خـوړلي 

عناصر موږ ته يقين او قناعت راکوي؟ آيا اسلام خپـل ګټورتـوب لـه 
 لاسه ورکړى دى او چي څه يې نړۍ ته ورکول هغه يې ورکړي دي؟ 

انساني فرهنګونـه ساکښـانو تـه ورتـه دي.  تاريخ موږ ته وايي چي
دغه فرهنګونه له ټولو هغو پړاوونو څخه تېريږي چي ساکښـان ځنـي 
تيريږي. دغه فرهنګونـه زيـږي، ځـوانيږي، پاخـه عمـر تـه رسـيږي او 
بـالاخر لـه منځــه ځـي او د وښــو غونـدي پـه وچېــدو سـره ختميــږي. 

ونه د مړينـي ثقافتونه هم د خپل عمر تر بشپړېدو وروسته د خزان باد
 کومي ته سپاري او ځاى يې د نورو فرهنګونو را سپڼلو ته خالي کوي. 
نو آيا د اسلام خبر هـم دغسـي ده؟ پـه سـر سـري کتـو دغـه چـاره 
دغسي ښکاري. بې شکه چي د اسلامي ثقافت پيـل ډېـر پـرتمين وو. 
دغه ثقافت خپلي بشپړتيا ته ورسـېد. پـه هغـه کـي پـه انسـانانو کـي د 

دني د خوځښت د پيدا کولو ځـواک وو. هغـه ولسـونه عمل او سرښن
بدل کړل او د مځکي د ک�رې تقدير ته يې هم بدلون ورکړ. خو له بـده 
مرغه په راوروسته کي په هغه کي جمـود راغـى او يـوازي د الفـاظو د 
ظاهري جامې غوندي پاته سو. اوس موږ په ډېره نهيلـۍ سـره د هغـه 

. خو آيـا خبـر پـر دې ځـاى ختمـه ځوړتيا او له منځه تله مشاهده کوو
 سوه؟

که موږ باور لرو چي اسلام د نورو ثقافتونو غوندي ثقافت نه دى 
او يوازي د انساني افکارو او کوښښونو پـه پايلـه کـي نـه دى رامنځتـه 
سوى، بلکي دا يو داسي ځـواک دى چـي خپلـه ثقافـت زېـږوي، دا د 

ل کـي بايـد لوى څښتن يو داسي قانون دى چي په هرځاى او هر مهـا
انسانان د هغه پابند وي، نو بيا صورت حال بالکل بل ډول کيږي. که 
اسلامي ثقافت د لوى څښتن د قانون د پيروۍ پايله ده او وه، نو موږ 

هيڅکه دا نه سو منلاى چي دا هم د نورو ثقافتونو غوندي د زمانې د 
ګرځېدو او کوم ځانګړي پېر بندي دى. په ظاهره چـي د اسـلام زوال 
تر سترګو کيږي هغه په حقيقت کي بل څه نه دي بېله دې چي زمـوږ 
زړونه مړه سوي دي، زموږ پر زړونو باندي مهرونه لګـول سـوي دي. 
په دې هکله موږ غيبي آواز نه سو اورېدلاى. خـو پـه اوسـنيو حـالاتو 
کي داسي کومي نخښي نه تر سترګو کيږي چي ځني معلومه سي چـي 

تللـى دى، ځکـه چـي انسـانيت تـر اسـلام انسانيت تر اسلام وړانـدي 
غوره اخلاقي نظام نه سي رامنځته کولاى. انسـانيت د عمـل پـه ډګـر 
کي د انساني ورورولۍ هغه تصـور هـم نـه سـي وړانـدي کـولاى چـي 
اسلام د امت په بڼه وړاندي کـړى دى. انسـانيت کومـه داسـي ټـولنيزه 

پـه مـنځ کـي ټولګه هم جوړه نه کړاى سوه چي په هغې کي د انسـانانو 
جګړې او شخړي په داسي ښه توګه لږ تر لږي کچي تـه راټيټـي کـړي 
پــه کومــه غــوره توګــه چــي د اســلام ټــولنيز نظــام را ټيټــي کــړي دي. 
انسانيت په انساني پت او عـزت، د امنيـت او سـلامتۍ پـه احسـاس، 
روحاني هيلو او د هغو په خوښيو کـي هـم کـوم زيـاتوب رامنځتـه نـه 

 کړاى سو. 
ولو چارو کي د انساني توکم اوسني برياليتوبونه د اسـلامي په دې ټ

کړنلاري تر برياليتوبو ډېر لږ دي. بيانو اسلام ته په کـوم جـواز يـو لـه 
کاره لوېدلى نظام ويل کيږي؟ مازي له دې امله چي د اسلام بنسـټونه 
خالص مذهبي دي او اوس مذهبي تمايلات له مـوډه لوېـدلي دي او 

ه؟ خو که موږ دا وګورو چي د مذهب پر بنسټ دغه فېشن نه دى پات
ولاړ کوم نظام، ډېـر جـامع، ډېـر پيـاوړى او د انسـاني روحيـاتو سـره 
بالکل سم، د ژوندانه کوم عملي نظام وړاندي کـوي او تـر اوسـه چـي 

انساني ذهن د سمونونو په مټ کوم نظـام وړانـدي کـړى دى هغـه تـر 
نـو آيـا دا د مـذهب د دغه د مذهب پر بنسټ ولاړ نظام غوره نـه دى 

 غوره توب په پلوي ډېر ښه دليل نه بلل کيږي؟   
انسان چي د اسلام له برکته کوم مثبت برياليتوبونـه تـر لاسـه کـړي 
دي له هغو څخه د اسلام حقانيـت ثابـت سـوى دى. پـر دې سـربېره 
اسلام چي ډېر دمخـه د انسـاني پرمختـګ کـومي ورانـۍ، تېروتنـي او 

ې، انسانيت په هغو ورانيو وروسته پوه سـو، کمزورۍ په ګوته کړي و
له دې پلوه هم د اسلام حقانيت جوت سوى دى. له مذهبي عقايـدو 
قطع نظر پر خالصو عقلي بنسټونو بانـدي هـم هـر چـا تـه د اسـلام د 

 عملي لارښوونو د پيروۍ بشپړ جواز موجود دى. 
که موږ خپل تهذيب او ثقافت ته له دغه نقطۀ نظره وګـورو کـوم 

لوړ بيان سو نو موږ لازماً دې پايلي ته رسيږو چي د هغه بيا احيا  چي
ممکنه ده. موږ د اسلام اصلاح کولو ته اړتيا نه لـرو، لکـه چـي ځينـي 
مسلمانان فکر کوي، ځکه اسلام له هره پلوه بشپړ او مکمل دين دى. 
موږ چي د کوم څه اصلاح ته اړتيـا لـرو هغـه د مـذهب پـه اړه زمـوږ 

چــي زمــوږ ټنبلــي، ځــان غولونــه، لنــډ فکــري او بــې  چلنــد دى. کــوم
پروايي ده. لنډه دا چي موږ د خپلو ورانيو سمون تـه اړتيـا لـرو نـه پـه 
اسلام پوري د تړلو سوو فرضي خرابيو ليري کولو ته. د اسلام د بيا را 
ژوندي کولو لپاره موږ بايد له بهر څخه د نـوو اصـولو پـه لټـه کـي نـه 

ي د اسلام پر هغو مقدسو پخوانيو اصـولو سو، بلکي موږ ته ښايي چ
(د مسلمانانو د برم او پرتم د عصر پر اصولو) عمل وکړو چـي مـوږ 
پرې ايښـي دي. مـوږ لـه بهرنيـو ثقـافتونو څخـه هرومـرو بايـد ځينـي 
خبري زده کړو، خو موږ بشپړ اسلامي نظام په کوم بـل غيـر اسـلامي 

خواسـت واخيسـتل نظام نه سو بدلولاى. دغه نظام له ختيځ څخه په 
 سي که له لوېديځ څخه. 

ښــه «پــه اســلام کــي د يــوې روحــاني او ټــولنيزي ادارې پــه څېــر د 
ګنجايش نسته. په دغسي حالاتو کي د بهرنيو ثقافتي اغېزو په » کېدو

ذريعه د اسلام په تصوراتو يا د هغه په ټولنيزه ټولګه کـي کـوم بـدلون 
دل دي، چـي ډېـري راوستل په حقيقـت کـي پـر شـا تـګ او پوپنـا کېـ

خواشينوونکي پايلي به ولري. بدلون بايد هرومرو رامنځته سـي، خـو 
له دننه څخه او د اسلام پر لور، نه له اسلام څخه په ليري کېدو کي د 

 کومي بلي لاري په اخيستو سره. 
د دې ټولو خبرو سره سره موږ بايد خپل ځانونه ونه غولـوو. مـوږ 

مي نـړۍ تقريبـاً خپـل آزاد ثقـافتي پوهيږو چي زموږ نړۍ يعنـي اسـلا
عنصر ورک کړى دى. زه دلته د مسلمانانو د سياسي زوال خبـري نـه 
کوم زموږ د موجـودو حـالاتو د ورانـۍ ډېـر مهـم اظهـار پـه عقلـي او 
ټولنيزو کړيو کي موندل کيږي چي لامل يې زموږ د يقـين او زمـوږ د 

او پـر لـه پاشـل  ذهني ويښتيا ورکېده او زموږ د ټولنيزي ادارې انتشار
دي. اوسمهال چي موږ دکوم ثقـافتي او ټـولنيز انتشـار لـه پېـر څخـه 
تيرېږو له هغه څخـه پـه ډېـره ښـکاره توګـه پـه ډاګـه کيـږي چـي هغـه 
متوازن ځواک ختم سوى دى چي يو مهال د اسلامي نړى د عظمـت 
او ســترتوب ســبب وو. څــوک نــه پــوهيږي چــي مــوږ د کــوم ثقــافتي 

ي درومو. په موږ کي ذهنـي جـرأت او مړانـه نـه برخليک پر لور وړاند
ده پاتــه او نــه پــه مــوږ کــي زمــوږ د مــذهب او ټــولني د پوپنــاکوونکو 
بهرنيو اغېزو د سيلاب سـره د ټينګـار او مقـابلې يـا لـه هغـه څخـه د 
ژغورني عزم موجود دى. موږ هغه ډېـر ښـه اخلاقـي تعليمـات شـاته 

ا وه. مـوږ خپلـه غورځولي دي له کومو سره چي نـړۍ يـو وخـت آشـن
عقيده پخپله دروغجنه کوو، خو دغه عقيده زمـوږ اولنـو تـه يـو پرلـه 
غښتى او کارنده ځواک وو. موږ په خپلـه دغـه عقيـده شـرميږو، خـو 
زموږ اولنو فخر په کاوه. موږ تنګ نظره او خود غرضه يو، خو زمـوږ 
اولني د لويو زړونو خاوندان او د نړۍ پـه وړانـدي د پرانيسـتي کتـاب 

وندي وه. موږ له دننه خالي يو خو زمـوږ اولنـي لـه دننـه غښـتلي او غ
 پياوړي وه. 

هر د اند او پوهي څښتن مسلمان په دې غميـزه ډېـر ښـه پـوه دى. 
هر چا په دې هکله خبري په پلاوو پلاوو اورېدلي دي، نو آيـا د هغـو 
په بيا ځلي ويلو کي څه ګټه سته؟ زما خيال دادى چي په دې کـي ګټـه 

ځکـه لـه دې پرتـه زمـوږ د خپلـو ټيټتيـاوو لـه خجالـت څخـه د سته، 
راوتلو بله لار نسته، څو پر دې شرم باندي اعتراف وسـي او د هغـه د 
تريخوالي د څکلولپاره شپه او ورځ هغه خپلـي مخـي تـه کښـېږدو تـر 
څو چي موږ د هغه د اسبابو د ليري کولـو هـوډ کـوو. لـه ځانـه د يـوه 

څه ګټـه نـه لـري، او دا ځـان غولونـه هـم تريخ او درانه حقيقت پټول 
ګټه نه لري چي اسلامي نړۍ په خپلو اسـلامي بوختيـاوو کـي مـخ پـه 
وړاندي روانه ده او پـه څلـورو وچـو کـي اسـلامي تبليغـات کيـږي او 
لوېــديز عــوام د اســلام پــر ښــېګڼو اعتــراف کــوي. د دې ټولــو خبــرو 

دلايلـو د  نمايشي څرګندول څه ګته نه کـوي، او پـه داسـي غولوونکـو
خپل ځان په ډاډه کولو هم څه نه جـوړيږي چـي يـاره مـوږ دونـه ډېـر 
اسکېرلي او ذليل سوي هم نه يو. په داسي حال کي چي په موږ نور د 

 اسکېرلي ورځي وس نه رسيږي. 
 ښه نو زموږ برخليک بايد دغه وي؟ 

نه! داسي نه سي کېداى! ځکه په موږ کي د بيا راژوندي کېدو هيلي 
موجودي دي. په ډېر وګړو کـي دا هيلـي موجـودي دي چـي  او ولولې

موږ بايد خپل حالت ته د ښه توب پر لور بدلون ورکړو. دا موږ هيله 
من کوي چي تر اوسه لا هرڅه نه دي ختم سوي. د احيا لار موجـوده 

 ده. دغه لار هر د سترګو خاوند ته ښه صافه په نظر ورځي. 
ده چـي مـوږ د اسـلام پـه اړه د  د لومړي ګام په توګه موږ ته په کار

خجالت احساس او معذرت غوښـتونکى چلنـد پرېـږدو، ځکـه د دې 
 معنا ذهني ماته او خپلو شکونو او شبهو ته چوخه اغوستل دي
پـه  ج په دوهم ګام کي موږ بايد پـه شـعوري توګـه د خپـل پيغمبـر

سنتو عمل وکړو ځکه چي سنت د اسـلامي تعليمـاتو لـه عملـي بڼــي 
بل څه نه دي. که موږ سنت په خپل عملي ژوند کي غـوره څخه پرته 

کړو موږ په آساني سره دا معلومولاى سو چي د لوېديز فرهنګ کومه 
خبر قبلېدلاى سي او کومه يې ردېدلاى سي. د پرديو عقلي معيارونو 
په وړاندي په بزدلـي سـره د اسـلام د را نسـکورولو پـر ځـاى مـوږ تـه 

غه معيار جوړ کړو چي پر م�حـک يـې ښايي چي يو ځل بيا د اسلام ه
 نړۍ کره کړلاى سي. 

خو دا خبر هم پـر ځـاى ده چـي نـن مهـال د اسـلام مـوخي پـه نـا 
مناسبه او غلطه توګه ښوول کيږي. که مسلمان بيرته اصل ماخذ ته نه 
ور ګرځي او خپل دغه ډول تصورات نه سموي، نـو هغـه د اسـلام او 

توګـه وړانـدي کـوي. د اسلامي چارو مسـخ سـوى انځـور پـه جـزوي 
اسلام ظاهرپالونکي علما چي کوم نظريات وړاندي کوي هغـه داسـي 
تصــورات دي چــي د عملــي کېــدو وړ نــه دي. کــوم چــي د اســلام لــه 
دوديزو تعبيراتو پرته بل څه نه دي، چي بنسټ يې پـر نـوو افلاطـوني 

وي؛ يعنــي پــه دوهمــه او » نــوي«منطقــو ولاړ دى، چــي کېــداى ســي 
؛ يعني د عملي کېدو وړ وي، خو اوس »نوي«ېړۍ کي دريمه هجري پ

له کاره لوېدلي دي. ډېر هغه مسلمانان چي د لوېديزو کرښو سره سـم 
يې پوهه ترلاسه کړې ده له عربي سره نابلده سوي دي. او د فقهي له 
اسرارو او رموزو څخه هم نه دي خبر له دې امله دوى په طبيعي توګه 

لو ته مايل دي کوم چي د شارع د منشا او د زړو او داخلي تعبيرونو من
موخي سره سم نه دي او د هغو د ناسم والي له امله چي هغوى نهيلي 
کيږي نو ډېرى يې د اسلامي شريعت له منلو څخه انکار کوي. ځکـه 
نـو د دې لپـاره چـي يـو ځـل بيـا د مسـلمانانو پـه ژونـد کـي شــريعت 

ل ماخذ سره سـم تخليقي ځواک جوړکړو موږ ته په کار ده چي د اص
اسلامي تصورات بيا راژوندي کړو او هغـه لـه هغـو دوديـزو تعبيراتـو 
څخه آزاد کړو چي له پېړيو پېړيو راغونډ سـوي دي او د اوسـمهال د 
ننګونو (چيلنجونو) مقابله نه سي کولاى. د دې کوښښونو په پايله کي 
داسي نوې فقه رامنځته کېداى سي چي د اسلام د دوو ماخذونو سره 

سـنت دي.  ج مطابقه وي. دغه دوه ماخذه قرآن کريم او د رسول ال�ه
دغسي فقه د اوسمهال غوښتني پوره کولاى سـي، لکـه چـي پخـوانۍ 
فقهي د هغه پېر غوښتني پوره کړي وې، او د لومړنيو پېړيو د ژونـد د 

 حالاتو لارښوونه يې کول. 
خو که موږ خپل له لاسه وتلى باور يـو ځـل بيـا پـه لاس راوړلاى 
سو، نو يو ځل بيا به د وړاندي تللو هيلي مونده سي. دغه موخه مـوږ 
د خپلو ټولنيزو ادارو په پوپنا کولو سره هيڅکلـه هـم پـه لاس نـه سـو 
راوړلاى او نه يې د بهرني تهذيب په تقليد حاصلولاى سو. کوم چـي 

يخي يا جغرافيوي پلوه بهرنى تهذيب باله سـي، بلکـي نه يوازي له تار



 ١٢٣  )مستقيم صراط اسلام د( لار ېپرانست اسلام د

له روحاني پلوه هم پردى دى. قرآن کريم موږ تـه دغـه لار را ښـوولې 
 ده:

َ وَٱۡ�َوۡمَ ﴿ ْ ٱ�َّ سۡوَةٌ حَسَنةَٞ لمَِّن َ�نَ يرَجُۡوا
ُ
ِ أ لَّقَدۡ َ�نَ لَُ�مۡ ِ� رسَُولِ ٱ�َّ

 . ]٢١[الأحزاب:  ﴾ٱ�خِرَ 
لپاره د رسول ال�ه د اسوۀ حسنه (دخورا غوري نمونې) ستاسي «ژباړه: 

پيروي (کول) ډېر ښه دي؛ (يعني) هغه چاته چي لوى څښتن (ته د 
 . »ورتلو) او د قيامت د ورځي (د راتلو) هيله من وي

 پاى.



 

 

 کتاÏ È ځینو مشکلو لغاتو Ç æÇصطلاحاتو معناÏ Ïíæې 

 آر: اصل، آرونه: اصول.
اسماء الرجال: دا هغه علم دى چي د احاديثو د روايت کوونکـو د 
نومونو، کنيو، القابو او په علم او تقوا کي د هغو د مراتبو او د ژوندانه 
د حالاتو او داسي نورو په هکله د هر اړخيزو څېړنو او پلټنو په موخـه 

 رامنځته سوى دى. 
 اډانه: اداره، تشکيل، ډانچه،.چارچوب، چوکاټ.

 کاز: متمرکزوالى، ثبات او برقراري او يوه شي ته تکيه کول. ارت
 بيا ځلي: تکراري، تکرار. 

 پېر: دور، دوره، مهال. 
تخليقيت: له تخليق څخه اخيستل سوى، د پيـداکوني او زېږونـي 

 اوپيدايش او طبيعيت په معنا. 
تهذيب: د يوې ټولني د ژوند تېرولو دوديـزي لاري چـاري، مـادي 

 وب، کلتور. پر مختګ، هڅ
 ثقافت: هڅوب، کلتور، تهذيب او تمدن. 

 جاج اخيستل: جايزه اخيستل، ارزونه.
جرح وتعديل: د ا د علم الحديث اړوند يو علم دى. د جرح معنـا 
ــو  ــاوو او عيبون ــه د نيمګړتي ــه هکل ــت کــوونکي پ ده د حــديث د رواي
  معلومول، او تعديل د روايت کوونکي د ښو اوصافو بيانولو ته وايي.

 جمود : پر ځاى درېدل، تعطل، جبري معطله کېدل.



 ١٢٥  معناوي اصطلاحاتو او لغاتو مشکلو ينوځ د کتاب ېد د 

ــه، Challengeچيلــنج: ( ــارزې لپــاره بلن ) ننګونــه، د مقــابلي او مب
 اعتراض کول. 

 څونه: څومره، څونده. 
حديث: په لغت کي هري نوي خبري او شي ته حديث وايـي او د 

قـول،  ج محدثينو په اصطلاح حديث هغه څه ته وايي چي د رسـول
 ير ته منسوب سي، او د تقرير معنا دا ده چي چـا د رسـولفعل او تقر

 ج په حضورکي څه کار کړى وي او يا يې څه ويلي وي او د هغـه ج
علم په رسېدلى وي او بـد يـې نـه وي ګڼلـي او منـع يـې نـه وي ځنـي 

 کړې، بلکي سکوت يې اختيار کړى وي. 
 ختيځ: شرق، مشرق.

  ختيز: شرقي، مشرقي، ختيځ يا شرق ته منسوب.
درايت: د درايـت معنـا ده معرفـت. محـدثينو د درايـت اصـول او 
قواعد او ضوابط د دې لپاره وضـع کـړي دي چـي د راوي او حـديث 
دواړو په اړه بشپړ معلومات ترلاسه سي د حديث د متن په اړه څېړنه 
او کره کتنه وسي، چي دې ته داخلي کره کتنه يا د مـتن کـره کتنـه هـم 

 وايي.  
 رپۍ: بيرغ. 

سنت: د سنت لفظي معنا سيرت او د غوره طريقې اختيـارول ده. 
لـه ټولـو قـولي او  ج په دې کتاب کي د سنتو معنا عبارت ده د رسول

 فعلي احکامو څخه 
 سياق وسباق: د مضمون ربط او تسلسل. 

 ضخيم: پنډ، غت، د زيات حجم او ضخامت درلودونکى.
 غالب: د قالب پښتو سوې بڼه ده. 

 کلتور.  فرهنګ: هڅوب،
 کليه: عامه قاعده. 

 ګومان: د گمان پښتو سوې بڼه ده.
 لوېديځ: غرب، مغرب.

 لوېديز: غربي، مغربي، لوېديځ يا غرب ته منسوب. 
محدثين: حديث پوهان، د روايت او درايـت لـه مخـي د احـاديثو 
په پوهه سمبال او بوخت عالمان چـي د زيـاترو روايـت کوونکـو او د 

 وي.  هغو په روايتونو خبر
 محرک: حرکت، تحريک يا خوځښت ورکوونکى.

محک: هغه توره ډبره چي سره او سپين زر په کره کوي او کـره او 
 کوټه يې په معلوموي. 

 ولکه: قبضه، کنټرول. 
 همږغي: همآ هنګي.



 

 

äژباړ Ï پېژندنه åلنډ 

  )همت(عبد المالك 
 .د پلار نوم يې مولوي عبدالرزاق 
 .د كندهار په سوزني كي زېږېدلى 
  لمريز.١٣٣٢د زېږېدو كال يې 
  په اسلامي او ټولنيزو علومو كي يې خصوصي زده كـړي كـړي

 دي.
  ،د نجيب د واكمن كېدو په لومړيو كي له هيـواده مهـاجر سـو

 لومړي پاكستان او بيا هند ته كډه سو. 
  كلــه چــي لا طالبــان پــر كابــل نــه وه واكمــن ســوي تــر اوږدې

كډوالۍ وروسته هيـواد تـه راسـتون سـو او تـر اوسـه پـه كنـدهار كـي 
 استوګن دى.

  .اوس په كور كي د كتابونو په ليکلو بوخت دى 
  :تر اوسه يې لاندي آثار ليکلي دي 
 ل.كال خپره سوې ده.١٣٨٠د همت چيغه (شعري ټولګه) په  -١
ل.كال ١٣٨١سيد جمال الدين افغاني اند او ژوند (ژباړه) په  -٢

 خپره سوې ده.
 .كال دوهم ځل خپور سو.١٣٨۵زموږ د قبلې تاريخ په  -٣
 ل.كال خپور سو.١٣٨۵زموږ د نبي مېنه په  -٤
 ل.كال خپور سو.١٣٨۵نه په ادب او ادبي كره كت -٥
 ل.كال خپور سو.١٣٨۵د مقالې ليکلو اصول په  -٦

ل.كال خپور ١٣٨۶زموږ صحت او آخرت ته تاواني توكي په -٧
 سو.

 ل.كال خپره سوه. ١٣٨۶پښتو معلم الحجاج (ژباړه) په  -٨
 ل.كال خپره سوه.١٣٨۶پوپناسوي ولسونه (ژباړه). په  -٩

ل.كال خپره ١٣٨٧د آسيا نن او سبا په نامه (ژباړه) په  -١٠
 سوه. 

زموږ د دښمنانو تور تاريخ او شومي موخي په نامه كتاب  -١١
 ل.كال خپور سو.١٣٨٧په

 غرور او د هغه علاج (ژباړه) تر چاپ لاندي ده.  -١٢
 د کلمې شريفي حقيقت (ژباړه) تر چاپ لاندي ده.  -١٣
 د ښځو د حج او عمرې لارښود تر چاپ لاندي دى.  -١٤
 ه لاس کي دى.د حق او باطل جګړې. دغه دى ستاسي پ -١٥
اسلام د دوه لاري پر سر (ژباړه) داده اوس ستاسي په لاس  -١٦

 كي ده
  پر دې سربېره يـې د هيـواد پـه دننـه او دبانـدي كـي بېلـي بېلـي

 مقالې هم خبرې سوي دي.
  :٧٠٠٣٠٠١٦٧ ٠٠٩٣د ليکوال د ګرځنده تليفون لمبر 
  :د ليکوال د برېښناليك يا ايمېل آدرس 

himmat_ afg@yahoo.com 

 



 

 
  ÈاÜکت Ï íÏ کرښي íلاند 

 æÏقایې پر شا چاپ سي. 

 ÇسلاåæÏ Ï ã لاíÑ پر سر

دا د يوه داسي نوي مسلمان سوي مفکـر او عـالم ليکنـه ده چـي د 
اروپا د مـاده پـالي او بـې لاري ټـولني پـه يـوه يهـوده کـورنۍ کـي يـې 

نده ځـواني کـي د اسـلامي نـړۍ د سـيل او سترګي پرانيستي، خو په تا
ــدو  ـــې چينــې څخــه د علمــي تنــدي د ماتې ســياحت او د اســلام د رڼ
نېکمرغي ور په برخه سوه. پاى هغه د اسلام سـپېڅلى ديـن ومانـه او 
تر ډېرو څېړنو او مطالعو وروسته يې خپل ټول ژوند د قـرآن کـريم او 

اوسـنيو بخولـو او نبوي سنتو په تبليـغ او خپـراوي کـي تېـر کـړ او لـه 
 کړاوونو څخه يې د مسلمانانو د راايستلو په موخه قلم په کار واچاوه. 
دغه کتاب د دغي لړۍ يوه کړۍ ده چي په هغه کـي نـوي مسـلمان 
سوي علامه محمد اسد د لوېديز تهذيب او مسيحيت فکـرې تنسـتې 
شــنلي او د لوېــديځ لــه ړانــده تقليــد څخــه د مســلمانانو د ژغورلــو، د 

ي ټولني د ساتلو، د قرآن او سنتو د لارښوونو په بشـپړه توګـه د اسلام
ــذرت  ــدي د مع ــه وړان ــل پ ــري يرغ ــديځ د فک ــو او د لوې ــي کول عمل

 غوښتونکي چلند د پرېښوولو بلنه ورکوي. 
د قرآن د مفسر علامه محمد اسد د دې ليکنـي مطالعـه لـه اسـلام 

رشـتياني څخه د مخ اړولو او ټنبلـۍ پـه دې دور کـي د اسـلام سـره د 
 پيوستون او فکري او عملي اصلاح ذريعه جوتېدلاى سي.



 

 
 مستقبل خپرندæیه ټولنه

 ١٥ل.کـال د اسـد د مياشـتي پـر ١٣٨٧ددې کتاب د ژباړي کار د 
مـه تـر تصـحيح وروسـته پرينـټ  ٥مه پيل او د دغه کال د سنبلې پـر 

 سو.

